
Michéal Ó Muircheartaigh, Martin Sheen ... na Rubberbandits?
Colm Ó Broin, Comhfhreagraí
Polaitiúil Gaelscéal

IS léir go bhfuil toghchán na
hUachtarántachta thíos leis de
bharr shéasúr na seafóide.
Gach seachtain bíonn tuair-
imíocht faoi dhaoine atá ag
machnamh ar iarratas a
dhéanamh nó daoine atáthar
ag moladh don rás.

Bheartaigh Gay Byrne gan
seasamh sa toghchán an
deireadh seachtaine seo caite

agus tá dhá ábhar iarrthóra
tagtha chun cinn ó shin i leith,
Micheál Ó Muircheartaigh
agus Martin Sheen. 

Beidh cinneadh tógtha ag an
tráchtaire iomráiteach sar i
bhfad agus tá Sheen ag bailiú
tacaíochta ar Facebook i gcó-
naí.

'Is maith le' os cionn 3,500
duine an moladh go seasfadh
an t-aisteoir Gael-Meiriceá-
nach, ach ceapann duine
amháin dá thacadóirí gur

cheart a mhac, Charlie Sheen,
a cheapadh mar Aire Sláinte
chomh maith.

Tá tuairimí láidre polaitiúla
léirithe ag Martin Sheen - nó
Ramón Gerardo Antonio
Estévez mar a baisteadh é –
agus gabhadh é an iliomad
uaireanta agus é i mbun agóide
i Stáit Aontaithe Mheiriceá.

Ghlac sé páirt in agóidí in
éadan School of the Americas
in Georgia – ionad
míleata/sceimhlitheoireachta

a thraenálann saighdiúirí ó
Mheiriceá Laidineach, go leor
acu a mharaigh sibhialtaigh
ina dtíortha dúchais.

Tá 'taithí' ag Sheen ar chleas-
aíocht na polaitíochta chomh
maith. Bheadh sé lán-ábalta an
íomhá chuí a chothú de bharr
na tréimhse a chaith sé i bpáirt
an Uachtaráin Jed Bartlet ar
West Wing.

Dála an scéil is féidir le
Gaelscéal a nochtadh nach
mbeidh Dustin an Turcaí ag

seasamh i mbliana áfach.
“Tá scig-iarrthóir ar

chaighdeán níos airde ag teast-
áil an uair seo,” arsa Dustin.
“Má ritheann na Rubberban-
dits mar shampla, tacóidh mé
leo.”

Céad faraor, níl ceachtar de
chumadóirí Horse Outside os
cionn 35 bliain d'aois óir is cin-
nte go n-oirfeadh stíl
áiféiseach na beirte don rás
agus muid i lár shéasúr na
seafóide.

Ciaran Ó Dubhaill as Creachmhaoil , Co. na Gaillimhe a d'fhreastail ar an Ghaelscoil, Coláiste na
Coirbe i gCathair na Gaillimhe. Fuair sé 9 A1 san Ardteist an tseachtain seo. Fá choinne anailís
iomlán ar na scrúduithe Ardteistiméireachta agus fá choinne comhairle, féach l. 6-7. 

Gael den chéad ghrád x 9!
[PIC : ANDREW DOWNES]

Ní thuigeann
an Sách an
Seang
L. 32

‘Faoiseamh a
gheobhadsa, 
seal beag gairid’ 
An tréimhse feithimh thart do na
mílte a bhí ag fanacht ar thorthaí a
scrúduithe.
Treasa Bhreathnach  

BHÍ roinnt ag caoineadh le
frustrachas agus roinnt eile le
gliondar croí, ach d’ainneoin
na dtorthaí a fuarthas níl aon
dabht faoi ach go bhfuil athrú
saoil i gceist don 90,114 dalta
scoile in Éirinn ar fad a fuair a
gcuid torthaí Ardteis-
timéireachta agus A-Leibhéal
an tseachtain seo. 

Mar aon le gach bliain eile,
thug an leibhéal ard teipe sa
Matamaitic i bPoblacht na
hÉireann neart ábhar cainte
agus conspóide dár bpo-
laiteoirí agus iad i mbun
comhráití arís faoin chaoi go
bhféadfaidís líon na ndaltaí a
fhaigheann pas sa Matamaitic

agus san Eolaíocht a ardú.  
Léirigh an tAire Oideachais

agus Scileanna Ruairí Quinn
dóchas go mbeadh an siollabas
nua Matamaitice, ‘Tionscadal
Mata’, in ann dul i ngleic leis na
fadhbanna go fadtéarmach.  

I dTuaisceart na hÉireann,
áfach, is í an Mhatamaitic an
dara hábhar is mó tóir sa chur-
aclam A-Leibhéal, le hardú
33.1% ar líon na ndaltaí a thug
faoin ábhar i mbliana i gcom-
paráid leis an mbliain seo caite.  

Féach leathanach 6
agus 7 fá choinne
anailís iomlán agus
comhairle.

Roinnt daoine
marbh agus
gortaithe tar
éis ionsaithe
in Iosrael
Seosamh Ó Riain

I NDIAIDH trí ionsaí i
ndeisceart Iosrael, crei-
dtear gur maraíodh ar a
laghad seisear agus gur
gortaíodh thart ar fhiche
duine. Rinneadh ionsaí ar
bhus a bhí thart ar 30 km ó
thuaidh den chathair Eilat
atá suite ag an Muir Rua.
Creidtear gur i gcarr a bhí
na hionsaitheoirí nuair a
thosaigh siad ag
scaoileadh leis an mbus.
Níl an bóthar sin - Mórb-
healach 12 – ach roinnt
méadar ón teorainn leis an
Éigipt.

Go gearr ina dhiaidh sin
pléascadh buamaí a bhí
leagtha ag áit áirithe eile ar
an teorainn leis an  Éigipt.
Bhí feithicil de chuid Arm
Iosrael ag tiomáint thart
nuair a tharla na pléasc-
thaí. Anuas air sin,
tuigtear gur scaoileadh
roinnt moirtéar le
saighdiúirí Iosraelacha ó
theorainn na hÉigipte.

Shéan an gobharnóir ar
Sinai Theas na hÉigipte,
Khaled Fouda, inné gur
scaoil fir ghunna leis na
feithiclí Iosraelacha ó
Sinai.

[‘Faoiseamh a gheobhadsa, seal beag gairid’:
Tógtha ón dán ‘Faoiseamh a Gheobhadsa’ le Máirtín Ó Direáin.]



Rós Thrá Lí
Beidh 32 cailin san
iomaiocht do ‘Rós Thrá Li’ i
mbliana, deichniúr as
Éirinn agus 22 as thar lear.
Is í Síle Ní Dheargain Rós
Chiarraí i mbliana.  Is múin-
teoir ealaíona í Síle i
gColáiste Phobal na hInse.
Bhí sí ag iomrá óna bhí sí 15
agus in 2010 bhunaigh sí a
gclub iomrá féin a bhfuil
anois 50 ball ann.  Tá Síle
tar éis glacadh páirt in an
rás, ‘The Thames Great
River Race’ agus an ‘Ocean
to City Race’ i gCorcaigh.
Tá corrlach de 10/1 á thab-
hairt ag Paddy Power di.  

Aois oifigiúil chun
dul ar scoil le bheith
ardaithe go 5
De réir moltaí de chuid an Rialtais,
seans go n-ardófar an aois chun dul
ar scoil go cúig bliana d’aois.

I láthair na huaire, caithfidh go
bhfuil an páiste idir ceithre bliana

agus sé bliana d’aois ar an gcéad lá
scoile. 

Dá gcuirfí an moladh seo i bhfei-
dhm i mbliana, laghdófaí líon na
bpáistí ag tosú i Meán Fómhair ó
60,000 síos go 40,000 páiste.

Níl anseo ach ceann amháin de
na ciorruithe atá á bplé ag an Rialtas
chun dul i ngleic leis an mbille
oideachais bliantúil de luach €9
mbilliún.

Dea-scéal leis an
ngeilleagar faoi
dheireadh thiar
Dar le Cónaidhm Ghnólachtaí agus
Fhostóirí na hÉireann (IBEC), is
maith mar atá ag éirí le hiarrachtaí
chun dul i ngleic le mórfhadhbanna
an gheilleagair sa tír seo. Dúirt ard-

stiúrthóir IBEC, Danny McCoy, go
mbeidh fás sa gheilleagar in 2011,
agus sin den chéad uair le 4 bliana
anuas. D’ainneoin na tubaiste as
cuimse a chonacthas i margaí
airgeadais an domhain le deireanas,
níl McCoy den tuairim go mbeidh
an dara cúlú eacnamaíochta ag
teacht inár dtreo. Níor chóir, ámh,
dar leis, cur le líon na gciorruithe,
luach €3.6 billiún, atá beartaithe
cheana ag an Rialtas.

Is fiú an tairbhe an
trioblóid, go
háirithe maidir le
saol duine
Den chéad uair riamh cuireadh tús
le seirbhís aerárthach othar 24 uair
in aghaidh an lae ag Aerfort Bhaile
Átha Cliath maidin inné. 

Is ag Aer-
fort Weston a
bhí an tseirb-
hís de chuid
AeroMede-
vac ag fei-
dhmiú
roimhe seo,
agus

cáineadh go géar í mar gheall nach
raibh sí ar fáil ach d’uaireanta eililte i
rith sholas an lae.

Níl ach seachtainí beaga tar éis dul
thart ó bhris an scéal nach bhfuair
an déagóir Maeve McGivern trasph-
landú ae mar thoradh ar mhoilliú
lena heitilt go hospidéal i Londain.

Éireannaigh
flaithiúil fós in 
ainneoin fadhbanna
airgeadais

Ní rud éasca é do lámh a chur i do
phóca féin ar son carthanachta, ar
na laethanta seo ach go háirithe,
ach níl teorainn le flaithiúlacht na
nÉireannach. De réir Dóchas, tá €12
milliún tugtha ag muintir na tíre
seo laistigh de thréimhse mí go

leith chun cabhrú leo siúd atá ag
fulaingt go holc is go dona de bharr
an ghorta agus triomaigh sa
tSomáil. Agus seo mar bharr ar an
€8 milliún deonaithe cheana ag an
Rialtas. 

Pasanna, Pubanna
agus Príosún
Gabhadh roinnt mac léinn de bhu-
nadh na tíre seo i Stáit Aontaithe
Mheiriceá de bharr go ndearnadh
athruithe ar lá a mbreithe ar na
pasanna. Thug Aontas Náisiúnta na
Mac Léinn le fios go ndearna na mic
léann na hathruithe seo ionas go
bhféadfaidís dul isteach i bpubanna
agus clubanna oíche, agus iad thall
don samhradh. Cion coiriúil sa tír
seo pas a athrú ach is cion fei-
dearálach é thall agus is féidir go
ngearrfaí téar-
ma príosúin nó
fíneáil ar
dhuine as a lei-
théid a
dhéanamh nó
go gcuirfí cosc
air teacht
isteach sa tír sin
amach anseo. 

BLÚIRÍNÍ
NÁISIÚNTA

Seoltar scéalta chuig:
nuacht@gaelsceal.ie

Seosamh Ó Riain

Custaiméirí ag athrú nósanna
Katie McGreal 

D’fhógair an
Ghníomhaireacht Náisiúnta
do Thomhaltóirí torthaí an
tsuirbhé ar thomhaltóirí is
déanaí atá déanta acu inné.
Rinne an comhlacht taighde
margaíochta Amárach
Research an taighde. Chuir
siad agallamh ar 1000 daoine
idir 15 bliain d’aois agus 74 bli-
ain d’aois thar thréimhse
ceathre seachtain i mí Bheal-
taine agus mí Iúil na bliana
seo. 

Léiríonn na torthaí go
ndéanann naonúr as gach
deichniúr gearán nuair nach
bhfuil siad sásta le táirge nó
seirbhís, i gcomparáid le
seachtar as gach deichniúr in
2008. Tá 85% de chustaiméirí
sásta gearán a dhéanamh agus
dúirt 93% díobh siúd a rinne
gearán am éigin go
bhfuaireadar réiteach iomlán
ar an bhfadhb, nó réiteach de
shórt éigin ar a laghad. 

Léiríonn na torthaí go raibh
78% díobh sásta le cé chomh
héasca is a bhí sé an gearán a

dhéanamh. 
Chomh maith leis sin, tá

78% de chustaiméirí
muiníneach mar gheall ar a
gcearta i gcomparáid le 73% an
bhliain seo caite agus ceapann
71% go gcosnaíonn siad iad.

“Léiríonn na torthaí seo go
bhfuil an dinimic idir cus-
taiméirí agus gnólachtaí ag
athrú i mbealach táb-
hachtach,” a dúirt príomhfhei-
dhmeannach na
Ghníomhaireachta Náisiúnta
do Thomhaltóirí, Ann Fitzger-
ald. 

Níos mó fadhbanna don Eaglais Chaitliceach
Katie McGreal

SCAOIL Comhairle na Sagart
doiciméad ó hArd-Deoise Bhaile Átha
Cliath an tseachtain seo. Léiríonn an
doiciméad go bhfuil fadhbanna
airgeadais ollmhór ag an Deoise agus
go bhfuil eagla orthu go dtitfidh siad
as a chéile dá bharr.  

Príomh-fháth do na fadhbanna seo

ná an cúiteamh a bhí orthu a thab-
hairt do na híospartaigh as mí-úsáid
ghnéis déanta ag na sagairt. D’íoc an
Deoise €13.5 milliún i gcúiteamh do
híospartaigh as mí-úsáid ghnéis ag 44
sagart. 

Deir an tuairisc, “Chaitheamar an t-
airgead ar shábhálamar thar roinnt
deichniúr ar chúiteamh. Dá bharr sin,
bheadh an Deoise i bhfiachas ar feadh

tréimhse fhada.”
Tá an méid daoine a fhreastalaíonn

ag Aifreann ag titim freisin. 
Tá níos mó ná 199 paróiste san Ard-

Deoise agus ar an meán, téann 20%
de Chaitlicigh go hAifreann go seach-
tainiúil. I roinnt paróistí, téann 50%
agus i roinnt eile ní théann ach 3%.
Níl na figiúirí sin, nó an cúlú eacna-
maíochta ag cabhrú leis an easpa air-

gid. 
Rachaidh an Ard-Deoise i

dteagmháil leis na sagairt sa Deoise
agus déanfar plean airgeadais suas go
2020.

Faoi láthair, táthar ag smaoineamh
faoi shócmhainní na Deoise a dhíol
chun airgead a fháil. 

Ná bígí gan ‘Gaelscéal ar scoil’ i mbliana!
Le tacaíocht ó COGG, Comhar na Múinteoirí Gaeilge agus an tSeirbhís Tacaíochta Dara Leibhéal. 

San fhorlíonadh oideachais Gaelscéal ar Scoil i mbliana beidh :
• Nótaí don rang Gaeilge agus ceachtanna gramadaí gach seachtain i gcomhair an 

Teastais Shóisearaigh agus na hArdteistiméireachta le  Mícheál Ó Ruairc. 
• Nótaí  tacaíochta do mhúinteoirí, curtha ar fáil gach dara seachtain ag Comhar na 

Múinteoirí Gaeilge.
• Sraith phictiúr gach dara seachtain agus lámhleabhar i gcomhar leis an tseirbhís 

tacaíochta dara leibhéal chun an méid is mó a bhaint as an tsraith phictiúr sa rang.
• Nótaí don rang OSSP agus OSPS gach seachtain.

Bígí ag faire amach d'ábhar breise oideachasúil ar shuíomh Gaelscéal ar Scoil ag
www.gaelsceal.ie /oideachas  i rith na bliana freisin. 

Sampla d’ábhair a bheidh le fáil i rith na bliana :
• Ábhar cluastuisceana
• Ábhar léamhthuisceana
• Ábhar teagaisc bunaithe ar mhíreanna idirlín ( webisodes ) Ros na Rún agus Údar
• Ábhar físe ar théamaí an churaclaim OSSP agus OSPS

Tá síntiúis ar fáil do scoileanna ar phraghas íseal agus tá lascainí ar fáil i gcomhair orduithe
móra. 

Chun síntiús a ghlacadh téigh i dteagmháil leis an Chomhordaitheoir Oideachais 
Caroline Ní Chualáin ag  091-897766 nó seol ríomhphost chuig

caroline.nichualain@gaelsceal.ie

ar
scoilwww.gaelsceal.ie /oideachas

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Praiseach á
déanamh ag
Fianna Fáil
de rás an
Árais

Tá praiseach ceart á dhéanamh ag
Fianna Fáil den toghchán
Uachtarántachta. Rinne Michéal
Martin neamart ar a chomhghlea-
caithe trí thacaíocht a léiriú do Gay

Byrne, fiú sula raibh sé cinntithe go mbeadh
Gaybo ag seasamh.

Bhain sé an bonn ó na daoine ina pháirtí féin
a léirigh suim san Uachtarántacht leis an tseift
seo.

An straitéis atá ag Martin, is cosúil, ná
tacaíocht a thabhairt do dhuine neamhspleách
a bhfuil comhbhá an phobail aige/aici ionas go
n-aistreoidh roinnt den chomhbhá sin sall go
Fianna Fáil.

Tá níos mó seans go dtarlódh a mhalairt
áfach, go leathnóidh an míchlú atá ar Fhianna
Fáil go hiarrthóir neamhspleách a gheobhadh
tacaíocht uathu.

Caithfidh Fianna Fáil glacadh leis gur beag
an seans go mbeidh an bua acu i dtoghchán na
hUachtarántachta, le hiarrthóir seachtrach nó
inmheánach.

Beidh orthu an páirtí a atógáil céim ar chéim

agus ní tharlóidh sé thar oíche.
Beidh le feiceáil an féidir le Martin, nó éinne

a bhí mar chuid den iar-rialtas, Fianna Fáil a
athbheochan. Tá níos mó seans ann go mbeidh
orthu an seandream a ghlanadh amach go
hiomlán agus glúin nua a chur chun cinn.

An rud is aistí faoi seo ná go bhfuil duine ag
Fianna Fáil cheana féin le níos mó de chomhb-
há an phobail aige ná atá ag an bpáirtí – Brian
Crowley.

Gheobhadh sé vótaí ó chroíthacadóirí Fhi-
anna Fáil, thart ar 17% den phobal, agus
mheallfadh sé vótaí eile chomh maith.

Bheadh sé in ann vótaí a fháil ó dhaoine atá
ag iarraidh mothú níos fearr fúthu féin trí
dhuine ó mhionlach faoi chois a thoghadh mar
Uachtarán, sa chás seo daoine le míchumas.

Ar ndóigh dá mbeadh muid dáiríre faoi
fhíor-chomhstádas a thabhairt do dhaoine le
míchumas bheadh muid ag caint faoi Brian
Crowley mar ábhar ceannaire ar Fhianna Fáil
seachas mar ábhar Uachtaráin.

Reifreann
Eorpach eile
ar na bacáin?

Tá ceannairí na hEorpa, nó na Gear-
máine agus na Fraince mar a ghlao-
tar orthu, ag moladh tuilleadh
comhoibrithe idir tíortha an euro le
déileáil leis an ngéarchéim reatha

fhiachais.
Ceann de na moltaí ná go gcuirfeadh tíortha

i limistéar an euro foráil ina mbunreachtaí a
chuirfeadh teorainn le heasnaimh bhuiséid. Ní
bheadh cead ag rialtais easnaimh níos mó ná
3% d'olltáirgeacht intíre a chur i bhfeidhm
agus tá fáilte curtha ag an Aire Airgeadais,
Michael Noonan, roimh an moladh.

Bheadh orainn reifreann a reáchtáil chun an
fhoráil seo a chur sa bhunreacht don
samhradh seo chugainn. Ar ndóigh bhí an riail
seo i bhfeidhm nuair a cuireadh tús leis an
euro agus bhris an ilomad tíortha é. Sháraigh
Éire, an Ghréig, an Spáinn srl an riail le blianta
beaga anuas, ach rinne na tíortha 'stuama' – an
Ghearmáin agus an Fhrainc - amhlaidh tráth
dá raibh chomh maith.

Mura raibh aon mholadh eile ag an dá
mhórchumhacht sa limistéar tá seans maith go
nglacfaidh muintir na hÉireann leis an srian ar
chaiteachas i reifreann. Tá ciall le teorainn a 

5 Mheicsiceach de dhíth chun obair
Éireannaigh amháin a dhéanamh
Anton Mac Cába

TÁ an gnáthoibrí Éireannach cúig huaire níos
torthúla ná an gnáthoibrí Meicsiceach. B’shin
a dúirt Javier Lozano Alarcón, Rúnaí Saothair
Mheicsiceo. Dúirt Lozano seo le linn fóraim a
d’eagraigh an Comhlachas Náisiúnta Tionscail
agus Tráchtála.  Is €25,802.01 in aghaidh an

duine an olltáirgeacht intíre in Éirinn. Fágann
sin gurb í an 27ú tír is saibhre ar domhan í. Is
€9,614.61 atá i gceist le Meicisiceo. Fágann sin
gurb í an 85ú tír is saibhre ar domhan í. De
bharr an difir sa torthúlacht, dar le Lozano go
dtógann sé cúigear oibrithe Meicsiceacha leis
an mhéid céanna a tháirgeadh agus a
dhéanann Éireannach amháin.

chur ar chaiteachas ach léiríonn an moladh
seo ó Nicholas Sarkozy agus Angela Merkel
nach n-oireann riail amháin do gach tír i lim-
istéar an euro.

Tá an Ghearmáin agus agus an Fhrainc ag
caint ar 'réiteach' a dhéanfadh maitheas dá
gcuirfí é i bhfeidhm go docht deich mbliana ó
shin, ach ní réiteoidh sé na fadhbanna reatha
atá ag an euro.

Tá Sarko agus Merkel den
tuairim go mbaineann an
ghéarchéim reatha le
caiteachas rialtais a bheith
imithe as smacht – agus is
fíor sin i gcás na Gréige, na
Portaingéile agus na
hIodáile.

Ó thaobh na hÉireann de,
áfach, d'eascair an
ghéarchéim ón gcliseadh a
tháinig ar theacht isteach an
rialtais de dheasca phléas-
cadh na hearnála tógála.
Cinnte chuaigh Fianna Fáil
thar fóir leis an gcaiteachas
in amanna, go háirithe
díreach roimh olltoghchán,
ach chuaigh easnaimh an
rialtais go 32% de bharr an 
íslithe a tháinig ar cháin

agus dleacht stampála agus na billiúin a gheall
muid do na bainc.

Dá mbeadh srian bunreachtúil ar Éirinn dul
thar easnaimh 3% i 2008 ní fios cén chaoi go
bhféadfadh muid déileáil leis an ngéarchéim a
thit amach.

An é nach mbeadh orainn fiacha na mbanc a
chlúdach? B'fhéidir gur cheart dúinn vótáil ar
a son mar sin.

Micheál Martin [PIC : SASKO LAZAROV/PHOTOCALL IRELAND]

Caidreamh cumhachta aontaithe, ach cé eile a bheidh sa leaba leo?

Anton Mac Cába

TÁ leabhar nua ar fáil ó fhear de bhu-
nadh na hÉireann faoi na blianta a
chaith sé le hantoiscigh na heite
deise i Sasana. Foilsíodh ‘Hate – My
Life in the British Far Right’ le

Matthew Collins ag tús na míosa. Biteback a
d’fhoilsigh.

Chaith Collins na blianta idir 1987 agus 1993
go gníomhach leis an National Front agus an
British National Party. “Ní raibh iontu ach roin-
nt céadta ag an am, ní na mílte ná mar atá
anois,” ar seisean.

Is de bhunadh na hÉireann ar thaobh a athar
agus a mháthar é. B’as Corcaigh dá athair a
chuaigh go Sasana sna 1950idí le seanathair
Collins. 

Mar dhuine de bhunadh na hÉireann, ní
raibh sé leis féin i measc na n-antoisceach. “Tá
neart acu ann,” ar seisean. “Amharc ar chean-
nairí an English Defence League. Leagann siad
béim ar a sinsir Éireannacha lena thabhairt le
fios nach bhfuil siad ciníoch. John Tyndall, a
bhunaigh an British National Party (BNP), ba
de bhunadh na hÉireann é. 

“I Sasana, tá sé deacair bheith i do
Shasanach go díreach. I measc na bhfaisis-
teach tá sé coitianta teacht ar dhuine gur Éire-
annach a athair nó a mháthair. Ó thaobh na
féiniúlachta, bíonn níos mó le cruthú acu.
Cuid de na Dílseoirí ba dhíograisí, ba dhaoine
cosúil liom féin iad.

“Thugamar tacaíocht do chúis na nDílseoirí.
Bhain an Briotanachas leis an Dílseachas. Bhí
na Dílseoirí níos Briotanaí ná na Briotanaigh.
Ba iad an saghas duine iad a chan an t-amhrán
náisiúnta istoíche nuair a dhruid an pub. Ag
daoine i Sasana, bhí sé bómánta.”

Bhí bunús leis an cheangal leis na Dílseoirí.
“Bhíomar i ngrá leis na Dílseoirí,” arsa Collins.
“Bhí siad i ngrá leis an Bhreatain. Ní rabhamar-
na i ngrá léi sa dóigh chéanna a raibh siadsan.
Ar na rudaí a rinneamar bhí airgead a bhailiú.
Bhí a fhios againn go gceannófaí gunnaí leis.
Níor chuir sin as do dhuine ar bith.”

An mhuintir de bhunadh Caitliceach na
hÉireann, thug siad tacaíocht don Dílseachas
chomh maith le hachan duine eile. Ina measc
bhí daoine a bhí ag cleachtadh an
Chaitliceachais. “Bhí sé scitsifréineach – ní
raibh ciall ar bith leis,” arsa Collins. “Ach ba
cheist lárnach é. Bhí orthu bheith mar chuid
den Bhreatain.”

Níl ceist an tuaiscirt chomh tábhachtach
agus a bhí, anois agus feachtas an IRA thart.
Mar sin féin, tig leis raiceanna a thógáil. “An
BNP i Learpholl, bhí ceithre bhratach acu –
Sasana, Albain, an Bhreatain Bheag agus Éire,”
ar seisean. “Bhí sé ina chogadh dearg mar go
raibh Bratach na dTrí Dath acu.”

Níl rud ar bith san DNA ag Éireannaigh a fhá-
gann díonach iad ar fhaisisteachas agus cinío-
chas. “Bhí méid áirithe teagmhála againn le

daoine sa deisceart - an Irish National Socialist
Workers Party,” ar seisean. “Fear amháin,
Derek Turner, chríochnaigh sé i mbun irise.”

Agus Collins ina fhaisisteach, théadh sé
chun an tuaiscirt dhá uair sa bhliain: don 12ú
Iúil agus mórshiúl na bhFear Buí, ansin i mí
Lúnasa do mhórshiúl na bPrintíseach.
“Théimis sall i mionbhus le muid féin a bhá
san atmaisféar mar a raibh bratacha ar foluain,
atmaisféar nach raibh ar fáil ag daoine sa
Bhreatain.”

Thiontaigh Collins in éadan an fhaisis-
teachais. Tá sé anois ag obair leis an iris
frithfhaisisteach Searchlight. D’fhill sé ar an
tuaisceart roinnt uaireanta, mar fhrithfhaisis-
teach. “Nuair a bhí David Ervine beo, chaith
mé tamall ag obair leis,” ar seisean. “Rinne mé
obair le Jackie McDonald (ón UDA).”

Tá sé sásta bheith ag comhoibriú le daoine
in Éirinn. “Tuigim mothúchain,” ar seisean.
“Ní thig liom teacht trasna agus a rá le daoine
‘Is Brit mé. Stad de bheith gránna leis na hin-
imircigh s’agaibhse.’”  

“I Sasana, tá sé deacair bheith i do
Shasanach go díreach. I measc na
bhfaisisteach tá sé coitianta
teacht ar dhuine gur Éireannach a
athair nó a mháthair. Ó thaobh na
féiniúlachta, bíonn níos mó le
cruthú acu. Cuid de na Dílseoirí ba
dhíograisí, ba dhaoine cosúil liom
féin iad.

An-bhrú ar Ombudsman
na bPéas éirí as
Anton Mac Cába

TÁ grúpaí ceart daonna agus an
dá pháirtí náisiúnacha ag iar-
raidh go n-éireoidh Ombuds-
man na bPéas ó thuaidh, Al
Hutchinson, as a phost. Tá con-
spóid dá leanúint le tamall. 

I mí an Mhárta d’éirigh
príomhfheidhmeannach Oifig
an Ombudsman, Sam Pollock,
as a phost. Dar le Pollock nach
raibh an oifig neamhspleách
níos mó. Ansin, nochtadh
tuarascáil ón Chigireacht um
Cheartas Coiriúil. Dúradh ann
gur athraíodh tuarascálacha le
go bhfágfaí cáineadh ar na péas
ar lár. Bhí imscrúdaitheoirí san
oifig ag séanadh tuarascálacha,
mar gur athraíodh iad gan dul i
gcomhairle leo. Deir
eagraíochtaí ceart daonna go
bhfuil an-difear idir an bheirt
Ombudsman a bhí ann ó
bunaíodh an oifig.

B’í Nuala O’Loan an chéad
Ombudsman a ceapadh i 1999.
Is Sasanach de bhunadh na
hÉireann í. Ba léachtóir le dlí in
Ollscoil Uladh í. Gortaíodh í in
ionsaí a rinne an IRA i 1977. Bhí
sí torrach ag an am agus chaill sí
an páiste. Bhí sí sásta na péas a
cháineadh go gear.

Cúlra difriúil atá ag Hutchi-
son. Chaith sé 36 bliain ina
chomhalta den Royal Canadian
Mounted Police (na Mounties).
Chríochnaigh sé ina Choimis-
inéir Cúnta. Thar na blianta,
bhuail roinnt scannal na Moun-
ties. Sna 1930idí, bhí an fórsa
iontach gníomhach in éadan an
chumannachais agus léirsithe

den lucht oibre. Sna 60idí agus
sna 70idí, bhain siad úsáid as
cleasanna salacha in éadan
náisiúnaithe Québec. Le 10
mbliana anuas, deimhníodh go
raibh siad ag baint úsáide as a
leithéid de chleasanna in éadan
Moslamach mar chuid den
‘chogadh in éadan na scéimh-
leoireachta’. Go dtí deireadh na
70idí, mharaíodh na Mounties
madraí an phobail Inuit le hial-
lach a chur orthu aistriú isteach
chuig sráidbhailte. Níl
líomhaintí ar bith go raibh lámh
ag Hutchinson i ngné ar bith
den obair seo. Ach b’shin an
cultúr as ar tháinig sé. 

Dúirt Anne Cadwallader thar

cheann Lár-Ionad Pat Finucane
go raibh sé riachtanach go bhfe-
icfí do theaghlaigh íobartach
nach mbeadh tionchar ar bith
ag na péas ar oifig an Ombuds-
man. “Níor réitigh grúpaí ceart
daonna le cinntí Nuala O’Loan
ach, tríd is tríd, ba bheag imní a
bhí orainn fán dóigh ar thug sí
faoi chásanna,” arsa Cadwal-
lader. “Ba dhóigh fhuinniúil,
neamhspléach sin.”

Dúirt Mark Thompson ó Rel-
atives for Justice nár réitigh
siadsan le O’Loan an t-am ar
fad. “Creidim go raibh ionracas
morálta aici,” ar seisean. Dar
leis go bhfuil anois tionchar ag
an sean-RUC ar an oifig.

Leabhar Nua Eisithe ag
‘Easaontóir’ Poblachtach
Anton Mac Cába

TÁ leabhar nua ann ón iar-stailceoir ocrais
Tommy McKearney, ‘The Provisional IRA –
From Insurrection to Parliament’. Chaith
McKearney 53 lá ar stailc ocrais i 1980.

Tá McKearney ina ‘easaontóir’ ó bhí lár na
80idí ann. D’éirigh sé as an IRA ag an am
agus bhunaigh an League of Communist
Republicans i measc cimí sa Cheis Fhada.
Chuir siad i gcoinne straitéis an IRA. Bhí
siad den bharúil gur cheart stop a chur leis
an streachailt armtha ansin. Dhiúltaigh siad
fosta do straitéis pholaitiúil Shinn Féin as
gan bheith sóisialach go leor.

Ina ainneoin sin, tá McKearney difriúil ó
na heasaontóirí i gcoitinne mar go n-aith-
níonn sé go dtugann tromlach comhaltaí an
IRA agus Shinn Féin tacaíocht do sheasamh
na ceannaireachta poblachtaí: “most mem-
bers of the organisation were content to be
persuaded of the merits of the parliamen-

tary option if that meant an end of the
armed conflict.”

Ach tá malairt bealaigh ann. Is é sin páirtí
sóisialach a thógáil a bheadh ábalta
teagmháil a dhéanamh leis an lucht oibre
Protastúnach-Aontachtach “in a manner
that the increasingly nationalistic Sinn Féin
could never hope to do.” Níl sé den bharúil go
mbeadh sin éasca, ach é riachtanach.

Is é Pluto a d’fhoilsigh an leabhar.

Ba de bhunadh
na hÉireann
cuid mhór 
den BNP

Al Hutchinson, an tOmbudsman don Phóilíniú sa Tuaisceart.

Tommy McKearney

An tSeirbhís Chúirteanna.
Ráiteas Straitéise 

2012 - 2014 
Cuireadh chun Aighneachtaí 

a dhéanamh
Tá Plean Straitéiseach Trí Bhliana nua á ullmhú ag an Seirbhís

Chúirteanna le chur faoi bhráid an Aire Dlí agus Cirt agus

Comhionannais i mí na Samhna 2011. Ba mhian leis an Seirbhís

go mbeadh dearcaidh an phobail curtha in iúl dóibh don chúis

seo.  

Tá a thuilleadh eolais faoin Seirbhís Chúirteanna ar fáil ar ár

suíomh gréasáin www.courts.ie

Is féidir aighneachtaí a chur i bhfoirm ríomhphoist chuig

strategicplan@courts.ie nó a chur tríd an bpost go Sean

Quigley, Sráid an Fhionnuisce Thuaidh, Margadh na Feirme,

Baile Átha Cliath 7.

Fleadh Cheoil na hÉireann sa Chabhán
Áine Ní Chuaig

IS i mbaile an Chabháin atá an gabhar
á róstadh le seachtain anuas ag
Fleadh Cheoil na hÉireann. Seo an
dara bliain as a chéile ag an Chabhán
an ócáid is mó sa bhliain do Chomhal-
tas Ceoltóirí Éireann a reáchtáil. Tá
ceathrú milliúin duine ó thart tim-
peall na cruinne bailithe le chéile ag
déanamh ceiliúradh ar chultúr na
hÉireann tríd an cheol, amhránaíocht
agus damhsa.

D’fhreastail suas le míle ceoltóir óg
ar Scoil Éigse na bliana seo, ranganna
le máistrí an traidisiúin a bhí ar bun ar
feadh na seachtaine. Baineann na
daoine óga an-taitneamh agus tairb-
he as an deis a bheith acu poirt nua a

fhoghlaim ó cheoltóirí móra na tíre.
Beidh seisiúin cheoil ar bun i ngach

áit sa Chabhán as seo go deireadh na
héigse – ar na sráideanna, ins na tithe
ósta agus ag na hionaid champála.
220 imeacht atá ar an gclár ar feadh na
10 lá a mhaireann an fhéile. Ar chuid
de na príomhimeachtaí tá Comórtais
Chraobh na hÉireann sa cheol,
amhránaíocht, scéalaíocht agus
comhrá Gaeilge a bheidh ar bun
amárach agus ar an Domhnach.

Má bhíonn tú i lár an aonaigh thar
an deireadh seachtaine, beidh seans
agat freastal ar bhuaicimeachtaí na
féile, taobh amuigh de na comórtais.
Ar an Aoine, beidh Ceiliúradh 60 Bli-
ain de Chomhaltas Ceoltóirí Éireann
sa Dome ag 9.00in leis na haíonna

Cherish The Ladies, Seán Ó Sé, Joe
Burke agus Anne Conroy Burke. 

Ar an Satharn, seolfar albam nua
darb ainm ‘Ceol Sidhe’ uaidh
Mhicheál Ó hEidhin, Charlie Lennon
agus Steve Cooney in Óstán Farnham
Arms ag 2.00in. Beidh an seó Finscéal
Fíbín ar siúl in ionad JCL ag 2.00in.
Déanfar leabhar agus chúig dhlúthd-
hiosca de bhailiúcháin amhrán ó
Chathal McConnell a sheoladh i
dTigh Ósta Meadow View ag 6.30in.
Beidh seoladh dúbailte ar bun ag
8.00in in Óstán Farnham Arms in
éindí le Danny O’Mahony agus Mac-
Dara Ó Raghallaigh. Craolfaidh Kier-
an Hanrahan an clár ‘Céilí House’ beo
ar RTÉ ón Gig Rig ag 9.00in. Cuirfidh
Tim O’Brien agus a chairde ceol-

choirm mhór ar stáitse sa halla pobail
ag 10.00in.

In Óstán Farnham Arms ag meán
lae ar an Domhnach, seolfar an t-
albam ‘Seoda na nOileán’ agus an
leabhar ceoil ‘An Chearc Fhraoigh’ ón
bhfliúiteadóir Marcus Ó hIarnáin
agus Johnny Connolly ar an
mileoidean. Tionólfar Comórtas
Damhsa ar an Sean-Nós in Óstán
Cavan Crystal ag 3.00in. Beidh Ceol &
Craic le Pete Quinn agus London
Lasses ar an Gig Rig ag 8.30in. In
Amharclann Gonzo ag 11.00in, tab-
harfar ómós do Raymond Roland & PJ
Crotty i gceolchoirm leis na haíonna
Liam Farrell, Danny Meehan, John
Bowe agus Angela Crotty.

Tá os cionn ocht gcéad oibrí

deonach ar lámh chun cuidiú leis na
sluaite ar an mbaile. Bhí brabach de
€35 milliún ag an bhFleadh Cheoil ar
eacnamaíocht na tíre anuraidh agus
tharraing an fhéile 50,000 cuairteoir
anall thar sáile. Tá gnó agus fos-
taíocht i mbaile an Chabháin ag
treisiú mar thoradh ar an slua
ollmhór den dara bliain as a chéile.

Tá feachtas láidir ar siúl i gContae
an Chláir go dtabharfar Fleadh Cheoil
na hÉireann ar ais go hInis an bhliain
seo chugainn, den chéad uair ó 1977.
Tá Sligeach agus Cill Chainnigh sa rás
chomh maith ach ní bheidh toradh ar
an scéal go dtí Meán Fómhair. Tá
Doire ag iarraidh an éigse a thabhairt
thar teorainn in 2013. Is i Meitheamh
2012 a dhéanfar an cinneadh sin.

An mbeidh Fleadh Cheoil
na hÉireann 2013 á reáchtáil
i nDoire?
Treasa Bhreathnach

BEIDH cathair Dhoire mar Chathair
Chultúir in 2013 agus Comhaltas Dhoire ag
feachtasaíocht le tamall anuas chun
Fleadh Cheoil na hÉireann a reáchtáil ann
an bhliain sin. Níor reáchtáladh Fleadh
Cheoil na hÉireann ó thuaidh den teo-
rainn riamh ó cuireadh tús léi i 1951. Is i
gContae an Chabháin atá sí ar siúl i
mbliana agus í faoi lánseol faoi láthair.  

Deir Breandán Molloy, rúnaí bhrainse
Dhoire de Chomhaltas Ceoltóirí Éireann
agus cathaoirleach bhord an chontae, “Ní
féidir linn ár n-iarratas a dhéanamh go dtí
mí an Mheithimh an bhliain seo chugainn
mar go gcaithfear an t-ionad do 2012 a
chinntiú ar dtús.”  

Cén fáth mar sin a bhfuil siad ag léiriú a
gcuid suime chomh luath seo?  

“Caithfear do chuid suime a léiriú i
bhfad roimh ré,” a deir sé, “agus síleann
muid go bhfuil sé de chumas againn an
Fhleadh Cheoil a reáchtáil anseo. Tá neart
ionad fóirsteanach thart ar an chathair
mar an Ollscoil, an Gildhalla agus Cultúr-
lann Uí Chanáin.  

Tá muid tosaithe ar an iarratas a
réiteach cheana féin agus muid ag aithint
na n-ionad a bheadh fóirsteanach agus na
daoine a bheadh in ann Fleadh Cheoil ion-
tach a sheachadadh. Cé nach mbeidh an t-
iarratas á dhéanamh againn go dtí an bhli-
ain seo chugainn, caithfear a bheith
réitithe má dhéanfar cinneadh go mbeidh
an Fhleadh Cheoil á reáchtáil sa chathair
in 2013.”

Is iad Ardchomhairle Chomhaltas
Ceoltóirí Éireann a dhéanfaidh cinneadh
cén áit ina reáchtálfar an Fhleadh Cheoil.
Tá suas le 32 duine ar an Ardchomhairle a
bhfuil vóta acu agus iad lonnaithe ar fud
fad na hÉireann, sa Bhreatain, i Meiriceá
Thuaidh agus i gCeanada.  Má éiríonn le
feachtas Chomhaltas Dhoire cuirfidh an
Fhleadh Cheoil os cionn £30 milliún le

heacnamaíocht na háite agus meallfar os
cionn 250,000 cuairteoir le linn na féile.  

Ní hí cathair Dhoire amháin atá in
iomaíocht chun Fleadh Cheoil na hÉire-
ann 2013 a reáchtáil. Tá Sligeach, mar

shampla, i measc roinnt de na háiteanna
eile atá ag iarraidh go reáchtálfar an
Fhleadh ina mbaile féin in 2013. 

Déanfar baile buacach 2012 a fhógairt i
lár mhí Mheán Fómhair. 

Luach €20,000
Sparántachtaí do
Cheoltóirí
TÁ Raidió RTÉ, i gcomhar le RAAP, ag tairiscint cheithre
sparántacht ar fiú €5000 an ceann iad do cheoltóirí atá ag
tosú amach ina ngairm. Tá sparántacht le bronnadh ins na
réimsí seo a leanas: ceol clasaiceach, ceol rac/pop, ceol tíre
agus ceol traidisiúnta. Beidh deis ag na buaiteoirí poiblíocht
a fháil trína gcuid ceoil a bheith le cloisteáil ar cheithre
stáisiún raidió FM RTÉ – Raidió na Gaeltachta, Lyric FM,
Radio 1 agus 2fm. Is í an Aoine 26 Lúnasa an spriocdháta
agus tá gach eolas le fáil ag www.rte.ie/breakthrough

An ceoltóir Martin Donohoe as Co. Chábhán in éineacht le "Red Hugh", saothar de
chuid an ealaíontóra Francis Morgan, atá le feiceáil i mBaile an Chábhán mar chuid de
Fhleadh Cheoil na hÉireann. PIC: LORRAINE TEEVAN

Torthaí na hArdteiste 2011
Ar an gCéadaoin foilsíodh torthaí na hArdteiste agus deineadh scagadh sna nuachtáin náisiún-
ta orthu. Tarraingíodh aird ar an líon mac léinn ar theip orthu sa Mhatamaitic, mar a dhéantar
chuile bhliain.  Chaith Donncha Ó hÉallaithe súil ar na figiúirí a foilsíodh agus thug sé roinnt
rudaí spéisiúla faoi deara faoi thorthaí na Gaeilge agus torthaí na Matamaitice.    

Ní raibh an oiread sin
nua le tuairisciú maid-
ir le torthaí na
hArdteiste 2011. Mar a
bhí le tamall maith de

bhlianta anuas, b’é an príomhscéal
ar an nuacht, maidir leis na torthaí,
go bhfuil an ráta teipe an-ard sa
Mhatamaitic.  I mbliana theip ar
3.1% den 8,237 mac léinn a rogh-
naigh an páipéar ag ardleibhéal:
scoláirí a roghnaigh an cúrsa míc-
heart atá iontu sin ar an gcuid is
mó.  

Theip ar 9.9% de na mic léinn a
rinne an gnáthleibhéal agus theip
ar 5.2% díobh siúd a rinne an
bonnleibhéal. Cinnte is fadhb mhór
é go bhfuil duine as gach deichniúr
a dheineann an cúrsa ag an ngnáth-
leibhéal nach féidir pas a fháil sa
scrúdú. Ach is fadhb ollmhór é go
bhfuil 21.7% eile díobh nár éirigh
leo ach grád D a fháil sa ghnáthleib-
héal. 

An Mhatamaitic:
Mórán chuile dhuine a dheineann

an Ardteist, deineann siad an Mhata-
maitic mar ábhar scrúdaithe. Creidtear
go bhfuil an Mhatamaitic tábhachtach,
agus tá. Ó mo thaithí ag múineadh na
Matamaitice ag an tríú leibhéal ní
bhíodh na mic léinn le D (gnáthleib-
héal) sa Mhatamaitic in ann dhá
chodán a chur le chéile, déileáil le
céatadáin ná cothromóid shimplí a
réiteach. I bhfocail eile ní raibh a
gcumas uimhríochta ag leibhéal an 6ú
bliain sa bhunscoil agus bhí pas sa
Mhatamaitic san Ardteist acu, rud a
thug cead dóibh cúrsaí céime san
eolaíocht agus san innealtóireacht a
dhéamamh sna hInstitiúidí Teicneo-
laíochta. B’fhearr i bhfad do na daoine
seo - an 10% a dteipeann orthu agus an
20% a fhaigheann grád D – an cúrsa
Bonnleibhéil a dhéanamh a chlú-
daíonn na bunriachtanais Mhata-
maitice.

Éilíonn coláistí tríú leibhéal pas sa
Mhatamaitic mar bhunriachtanas le
háit a fháil ar fhormhór na gcúrsaí tríú
leibhéal ach ní thugann an chuid is mó
de na coláistí céanna aon aitheantas
don chúrsa ag an mbonnleibhéal. Is é

an trua é sin. Tá cuid den fhreagracht
ar na coláistí sin faoin ráta teipe a bhei-
th chomh hard agus atá ag an ngnáth-
leibhéal. Tá go leor mac léinn a bhfeil-
feadh an Bonnleibhéal níos fearr dóibh
ná an Gnáthleibhéal, ach ní rogh-
naíonn siad é mar nach dtugtar
aitheantas dó ag an tríú leibhéal.  Dá
ndéanfaidís é, is mó leas a dhéanfadh
sé dóibh ná an cúrsa ag an ngnáthleib-
héal atá róleathan agus rótheibí don
chuid is mó acu. Tá sé thar am ag an
Roinn Oideachais an beag is fiú atá
déanta den Bhonnleibhéal a chur ina
cheart. Tá sé mar chuspóir le fada an lá
go mbeadh 25% de na mic léinn ag
roghnú an chúrsa Ardleibhéil ach is fad
ón sprioc sin muid. [Féach ar Thábla 1
thíos]. Beirt as gach triúr a roghnaíonn
an páipéar ardleibhéil sa Bhéarla i
gcomparáid le beagán faoi bhun duine
as gach cúigear a roghnaíonn an
Mhatamaitic a dhéanamh ag an
Ardleibhéal agus beagán le cois duine
as gach ceathrar sa Ghaeilge. 

Astu siúd a roghnaíonn an Fhrain-
cis mar ábhar Ardteiste, tá sé spéisiúil
gur ag an ardleibhéal a dheineann
duine as gach beirt an páipéar scrú-
daithe.  Go deimhin is beag nach
bhfuil an oiread céanna ag déanamh
na Fraincise ag an Ardleibhéal agus
atá ag déanamh na Gaeilge.  In 2011 ní
raibh ach 460 duine sa bhreis ag
déanamh na Gaeilge ag ardleibhéal le
hais na Fraincise.  

Tuigtear go forleathan go bhfuil
fadhb againn sa tír seo de dheasca
chomh dona a chruthaíonn ár gcuid
scoláirí sa Mhatamaitic agus sna háb-
hair Eolaíochta. Is é an chontúirt atá
ann go mbeidh brú ann leis an Mata-
maitic a dhéanamh níos éasca ag an
ardleibhéal, ar mhaithe le níos mó
daltaí a mhealladh lena déanamh.
Éiríonn le 4,000+ grád A a fháil sa
Mhatamaitic ag an ngnáthleibhéal. Is
cinnte, nuair a bheas an 25 pointe sa
bhreis ar fáil don Mhatamaitic ag
ardleibhéal an chéad bhliain eile, go
meallfar sciar mór acu an cúrsa ag
ardleibhéal a thriail. Ach an bhfuil na
múinteoirí ar fáil san scoileanna atá
inniúil ar an Matamaitic a mhúineadh
ag an ardleibhéal, dá dtiocfadh

méadú san éileamh? Sin fadhb a
chaithfear a réiteach sarar féidir a
bheith ag súil le haon fheabhas sun-
tasach ar líon na mac léinn a
dhéanann an cúrsa Mata ag an
ardleibhéal. 

TUAIRIM
An Ghaeilge: 
Ceann de na pointí eile a luaitear go

hiondúil sna tuairiscí ar thorthaí na
hArdteiste is ea an laghdú atá ag
teacht ar líon na scoláirí a dheineann
an scrúdú Gaeilge. Is í an Ghaeilge an
t-aon ábhar atá ‘riachtanach’ le
déanamh, de réir rialacha atá leagtha
síos ag an rialtas. Mar sin féin tá thart
ar 15% de na scoláirí a dheineann an
Ardteist nach mbacann leis an scrúdú
Gaeilge a dhéanamh, agus is ag
méadú atá an céatadán sin mar a
léiríonn Tábla 2 thíos. 

Is léir go bhfuil neart daoine ag éalú
ó 'éigeantas’ na Gaeilge agus creidim
gur fearr gan a bheith ag cur ama agus
fuinnimh amú ag iarraidh Gaeilge a
mhúineadh do dhaoine nach spéis
leo í a dhéanamh. Múineadh in
aghaidh na gaoithe atá ann, i mo
thuairimse. Ó thaobh na Gaeilge de
creidim gurb é atá tábhachtach ná an

líon daoine a bhaineann amach
máistreacht sa teanga ag an darna
leibhéal, sa chaoi is go bhféadfaidís í
a usáid sa saol ar fágáil na scoile
dóibh. Is é an slat tomhais a mhol-
fainn a úsáid ná an líon scoláirí a tha-
gann amach as an gcóras meánsco-
laíochta le grád A nó B i nGaeilge  na
hArdteiste ag an ardleibhéal. Léiríonn

an tábla thíos go bhfuil thart ar 7,000
díobh siúd a chríochnaigh an Ardteist
i mbliana inniúil ar an nGaeilge, má
ghlactar le mo shlat tomhais gurb
ionann an grád A nó B ag ardleibhéal
agus inniúlacht.   

Tá grádbhoilsciú áirithe tarlaithe sa
Ghaeilge, cosúil le hábhair eile. Dar
leis an tuairisc san Irish Times fuair

75% grád A, B nó C sa Ghaeilge i 1992
ach tá sin ardaithe go 84% sa bhliain
2011. 

Is ceist a chaithfear a chur an bhfuil
an caighdeán Gaeilge a éilítear ag an
ardleibhéal ag titim nó an bhfuil na
scoláirí níos fearr? Sin ceist eile a
chaithfear a chur i dtaobh thorthaí na
hArdteiste i mórán chuile ábhar.

ANAILÍS

Tábla 1: Líon agus % na Scoláirí a roghnaigh an t-ardleibhéal
don Ardteist i gceithre ábhar sa bhliain 2011.

Béarla 32783 63.7%
Gaeilge 14359 27.6%
Matamaitic 8237 18.6%
Fraincis 13899  51.9% 

Ábhar Líon % díobh siúd a dheineann an t-ábhar a 
roghnaigh an páipéar ardleibhéil 2011

Tábla 2: Líon mac léinn nach dtógann páipéar
Gaeilge don Ardteist

2009 6260 12
2010 7350 14
2011 7590 15

Bliain Líon nach dtógann % nach dtógann 
páipéar Gaeilge páipéar Gaeilge san Ardteist

Tábla 3: Líon agus % mac léinn a fhaigheann
grád A nó B sa Ghaeilge ag an Ardleibhéal

2009 7487 14.4

2010 6534 12.5

2011 7093 13.6

Bliain Líon a fhaigheann A nó B % a fhaigheann A nó B 
ag Ardleibhéal ag Ardleibhéal

Caitríona Callan ó Baile an
Mhuilinn i mBaile Atha Cliath a
fuair ocht A1 san Ardteis-
timéireacht.
PIC: MARK STEDMAN /PHOTOCALL IRELAND

Ó Chlé go deis:  Luke O'Dwyer, Paul Lowther, Cian Dawson, Alex Reilly agus Andrew Dennis ó Choláiste Chaoimhín i
mBaile Átha Cliath ag scrúdú a gcuid torthaí Ardteistiméireachta PIC: LEON FARRELL/PHOTOCALL IRELAND

Torthaí na hArdteiste – An Chéad Chéim Eile 
Patricia Uí Fhlaithearta, Comhairleoir
Gairmthreorach

THÁINIG torthaí na hArdteiste amach
Dé Ceadaoin agus tá súil agam gur
éirigh go geal le gach duine a rinne é i
mbliana. Idir thuismitheoirí agus dal-
taí beidh chuile dhuine faoi bhrú ar
feadh tamaill. Céard atá le déanamh
agaibh anois? Beidh na chéad
tairiscintí le haghaidh áiteanna
cólaiste amuigh Dé Luain seo
chugainn 22 Lúnasa. Muna
bhfaigheann tú do chéad rogha, ar an
dáta sin, ná caill do mhisneach. Beidh
an dara babhta de thairiscintí ag dul
amach ar an 1 Meán Fómhair. Leanfar
ar aghaidh ag déanamh tairiscintí ar
bhonn seachtainiúil go mbeidh chuile
áit sna coláistí líonta. 

Comhghairdeas: Fuair tú do chéad
rogha. 

Dóibh siúd go raibh an t-ádh orthu a
gcéad rogha a fháil, tá go dtí Dé Luain
an 29 Lúnasa agaibh chun glacadh leis
an tairiscint. Ná bí ag ceapadh gur leat-
sa an áit choláiste seo. Caithfidh tú
freagra a sheoladh ar ais roimh an dáta
thuas ag rá go bhfuil tú ag glacadh leis
an tairiscint. É sin nó tabharfar d’áit do
dhuine éigin eile. 

Dhá Thairiscint 
Tá seans ann go bhfaighidh tú dhá

thairiscint: ceann amháin ó do Liosta
Leibhéal 8 agus ceann eile ó do liosta
Leibhéal 6/7. Oibríonn an dá liosta seo
go neamhspleách ar a chéile. Níl cead
agat ach glacadh le haon tairiscint
amháin. 

Tuismitheoirí 
B’fhéidir go bhfuil an obair pháipeir

ar fad fágtha fúibhse toisc go bhfuil
bhur mac/ bhur n-iníon ag obair thar
lear. Tarlaíonn sé go mbíonn roinnt
daoine óga ag obair i dtíortha eile agus
nach bhfilleann siad abhaile go
hÉirinn in am le glacadh le tairiscintí.

Sa gcás seo léigí an t-eolas a gheob-
haidh sibh ón Oifig CAO go cúramach
agus seolaigí an tairiscint ar ais roimh
an 29ú lá nó is féidir libh glacadh leis
an tairisint ar an suíomh idirlín
www.cao.ie. Chomh maith leis sin
beidh na línte cabhrach oscailte Dé
Luain 22ú agus Dé Máirt 23ú ó 8rn – 7in
chun cabhrú leat. Is iad na
huimhreacha ná 1800-265-165 nó
1800-946-942 

Ag diúltú tairiscint 
Muna bhfuil tú ag iarraidh glacadh

le tairiscint ná déan tada. Ná seol aon
rud ar ais. Ná tabhair aon aird ar aon
rud a fhaigheann tú. 

Ag cur siar tairiscint 
Má tá cúis ann nach bhfuil tú ag iar-

raidh glacadh le do chéad rogha, ach
gurbh fhearr leat glacadh leis an dara
nó tríú rogha agat, is beag is féidir leat
a dhéanamh faoi ag an bpointe seo. Ní
féidir d’intinn a athrú ag an nóiméad
deiridh. Nuair a thairgfear do chéad
rogha duit, scriosfar chuile thairiscint
eile faoina bhun sin ar do liosta agus ní
dhéanfar aon tairiscint eile duit ón
liosta céanna. 

Tá seans ann go mbeidh tú in ann an
cúrsa a roghnaigh tú a chur siar go dtí
an bhliain 2012. Ach beidh ort do
chuid socruithe speisialta féin a
dhéanamh leis an gcoláiste. Ní féidir a
rá go cinnte go mbeidh tú in ann cúrsa
ar bith a chur siar mar b’fhéidir nach 

dtabharfaidh an coláiste cead duit.
Tá roghanna eile ann. D’fhéadfá an
Ardteist a dhéanamh arís an bhliain
seo chugainn. Nó, muna féidir leat é
sin a dhéanamh, d’fhéadfá an bhliain
a chaitheamh ag obair agus cur isteach
ar chúrsaí arís an bhliain seo
chugainn. Beidh tú ag brath ar na
pointí a fuair tú i mbliana. Beidh na
pointí seo sách ard, le cúnamh Dé, le
tú a chur ar do rogha cúrsa an chéad
bhliain eile. Má éiríonn leat do chúrsa
a chur siar go dtí an bhliain 2012 ní

bheidh cúis imní agat faoi phointí na
bliana seo chugainn – coinneoidh an
coláiste áit duit. Beidh ort, áfach, an t-
iarratas a líonadh arís, agus gan ach an
cúrsa seo amháin a chur síos air. 

Féachaint ar do pháipéir scrúdaithe 
Nuair a fhaigheann tú torthaí na

scrúduithe bíonn foirm iarratais
phearsantaithe ag do scoil a léireoidh
do chuid sonraí ar fad agus do chuid
ábhair scrúdaithe. Má thograíonn tú
breathnú ar pháipéar ar bith, ba chóir
duit an fhoirm a mharcáil dá réir.
Caithfidh tú an fhoirm chomhlá-
naithe, ag iarraidh breathnú ar do
pháipéar/pháipéir scrúdaithe, a chur
ar ais chuig do scoil roimh spriocdhá-
ta sonraithe. Déanfaidh an Maor
Eagrúcháin, ceaptha ag Coimisiún na
Scrúduithe Stáit, seisiún breathnaithe

a ainmniú duit. Tá tuilleadh eolais faoi
seo le fáil ar láithreán gréasáin
Choimisiún na Scrúduithe Stáit. Ní
féidir breathnú ar thorthaí na scrú-
duithe béil ná na marcanna a
fhaightear i scrúduithe praiticiúla. Ní
féidir breathnú ach ar na scripteanna
ó na scrúduithe scríofa. 

Achomharc a dhéanamh ar na
torthaí a fuair tú 

Cuirfidh Coimisiún na Scrúduithe
Stáit foirm iarratais phearsantaithe ar
fáil don scoil. Más iarrthóir seachtrach
thú beidh an fhoirm seo san áireamh
le torthaí do scrúduithe. Léiríonn tú ar
an bhfoirm seo na hábhair ar mhian
leat achomharc a dhéanamh orthu.
Níor mhór duit a bheith cúramach
mar is féidir na torthaí a uasghrádú nó
a íosghrádú de thoradh an

achomhairc a dhéantar ar do scrúdú. 
Caithfidh d'iarratas le hachomharc

a dhéanamh in aghaidh do thorthaí i
scrúduithe 2011 a bheith sa scoil ar 23
Lúnasa. Beidh deis agat breathnú ar
na scripteanna ar an 2 nó 3 Meán
Fómhair. 

Níl aon chostas air seo ach má chea-
pann tú gur fiú duit achomarc a
dhéanamh tar éis breathnú ar na
scripteanna beidh costas 40 euro ar
gach ábhar a bhfuil tú ag iarraidh go
ndéanfar achomarc orthu. Ba cheart
go mbeadh torthaí an achomairc réidh
i lár mhí Dheireadh Fómhair. 

Is féidir le duine amháin a bheith in
éineacht leat nuair atá tú ag breathnú
ar an script. 

Níl sé de chead ag aon duine breath-
nú ar do scripteanna i d’áit, caithfidh
tú fhéin a bheith ann. 

Níos mó daltaí sa Tuaisceart ná
riamh ag staidéar ag Leibhéal A
Treasa Bhreathnach 

FUAIR os cionn 23,000 dalta i
dTuaisceart na hÉireann a
gcuid torthaí Leibhéal A agus
AS inné.  

Níor tháinig aon athrú ar an
ráta pas a fuair daltaí an
Tuaiscirt i gcomparáid le
2010, 98.1% a fuair A*-E i
mbliana. Tháinig laghdú beag
ar an méid daltaí a fuair na
gráid A*-A i mbliana, ó 35.9%
in 2010 go dtí 34.5% i
mbliana.  Rinne cailíní níos
fearr na buachaillí sna torthaí
arís i mbliana le 9.1% de
chailíní ag fáil an ghráid A* i
gcomparáid le 7.9% de
bhuachaillí agus go ginearálta
ba é 0.7% an difríocht idir
cailíní agus buachaillí a bhí ag
fáil grád pas ó A*-E.  

Is iad na cúig ábhar ba mhó

a raibh tóir orthu i mbliana ná
Bitheolaíocht, Matamaitic,
Béarla, Staidéar Reiligiúin
agus Stair. 

Go ginearálta bhí níos lú
daltaí ag tabhairt faoi thean-
gacha a fhoghlaim do na Leib-
héil A le titim de 68% ar líon
na ndaltaí a bhí ag tabhairt
faoin nGaeilge a fhoghlaim.  

Rinne 352 dalta an cúrsa
Gaeilge i mbliana, ardú ó 328
anuraidh, 119 acu sin is
buachaillí a bhí iontu agus 233
cailín. 

Tháinig ardú ar na gráid
uile i gcomparáid le 2010;
ardú de .1% ar A*, .3% ar A, 3%
ar B, 1.8% ar C, 1.2% ar D, agus
.7% ar E.  

Tá conspóid maidir le táillí
tríú leibhéal sa Ríocht Aon-
taithe ar feadh tamaill agus é
ráite go mbeidh ardú ar na

táillí ollscoile in 2012.  Níl aon
chinneadh déanta go fóill faoi
tháillí Ollscoile i dTuaisceart
na hÉireann do 2012 ach leis
an mbaol ann ceaptar gur
tháinig ardú ar an líon daoine
ag déanamh iarratas ar
choláiste i mbliana chun go
mbeadh siad in ann ardú sna
táillí seo a sheachaint. Dúirt
an Chéad-Aire agus an
LeasChéad-Aire an mhí seo
caite nach mbeadh aon
‘arduithe móra’ ar tháillí
Ollscoile do dhaltaí a bheidh
ag tosú cúrsaí i dTuaisceart
Éireann in 2012.  

Anuraidh rinne daltaí i
dTuaisceart Éireann níos
fearr na daltaí i Sasana agus
an Bhreatain Bheag, agus is
amhlaidh go ndearna siad go
han-mhaith i mbliana chomh
maith.  

  

ar oscailt do mhic léinn na hArdteiste

Places still  available for Leaving Cert Students

Eolas/Apply now
Oifig na Gaeilge Labhartha, Áras Uí Rathaille, UCC

UCC
Coláiste na hOllscolie Corcaigh, Éire
University College Cork, Ireland Scoláireachtaí €500 

Teil: 021 - 4902314
Facs : 021 - 4903329

Ríomhphost: g.labh@ucc.ie
http://www.ucc.ie/ucc/igl

Áras Uí Thuama (Ionad Cónaithe Gaeilge,Gaeltacht UCC)
[Irish Language Residential Centre][Irish Language Residential Centre]

Áras Uí Thuama (Ionad Cónaithe Gaeilge,Gaeltacht UCC)

University College Cork, Ireland
Coláiste na hOllscolie Corcaigh, Éire

UCC
  

[Irish Language Residential Centre]
Áras Uí Thuama (Ionad Cónaithe Gaeilge,Gaeltacht UCC)

Scoláireachtaí €500 University College Cork, Ireland
Coláiste na hOllscolie Corcaigh, Éire

UCC
  

Áras Uí Thuama (Ionad Cónaithe Gaeilge,Gaeltacht UCC)

Scoláireachtaí €500 

  

Oifig na Gaeilge Labhartha, Áras Uí Rathaille, UCC

Places still  available for Leaving Cert Students

ar oscailt do mhic léinn na hArdteiste

[Irish Language Residential Centre]

021 - 4903329Facs : 
021 - 4902314eil: TTe

  

Oifig na Gaeilge Labhartha, Áras Uí Rathaille, UCC
Eolas/Apply now

Places still  available for Leaving Cert Students

ar oscailt do mhic léinn na hArdteiste

[Irish Language Residential Centre]

http://wwww.
Ríomhphost: 

021 - 4903329

  

Oifig na Gaeilge Labhartha, Áras Uí Rathaille, UCC

Places still  available for Leaving Cert Students

ar oscailt do mhic léinn na hArdteiste

.ucc.ie/ucc/igl
g.labh@ucc.ieRíomhphost: 

Ó chlé tá Louise Murphy ó Rath Garbh, Sibeal Conway ó Ranallagh agus Etan Keogh ó Rath
Garbh a d’fhreastail ar Choláiste Loreto i mBaile Átha Cliath.  Tá an triúir cailín iontach sásta lena
gcuid torthaí. PIC MARK STEDMAN/PHOTOCALL IRELAND

“Caithfidh Acht na Gaeilge ó thuaidh
freastal ar riachtanais an phobail”
Mór-ócáid lae á eagrú ag POBAL ar son Acht na Gaeilge don Tuaisceart
Ciarán Dunbar

Molann an eagraíocht
POBAL go mbeidh
Acht na Gaeilge ó
thuaidh a bheidh
ceart-bhunaithe,

cuimsitheach agus láidir, agus tá siad
ag reáchtáil mórócáid lae, Dé
Céadaoin, 16 Samhain sa Ghailearaí
Fada in Stormont, “leis an phróiseas a
bhogadh chun tosaigh.”

Mar a tuairiscíodh sa pháipéar seo
an tseachtain seo caite, tá dhá bhille
Gaeilge ar a mbealach, ceann á chur
chun cinn ag Doiminic Bradley ón
SDLP agus ceann eile á chur chun cinn
ag Aire Cultúir an Tuaiscirt, Carál Ní
Chuilín, trína roinn. 

Is í an tAire Carál Ní Chuilín a bheas
ag oscailt na hócáide, agus beidh
ionchur ó pholaiteoirí, ón phobal agus
ó shaineolaithe idirnáisiúnta dlí agus
cearta teanga.  

Deir Janet Muller, príomhfhei-

dhmeannach POBAL, “Cé go bhfuil an
pictiúr níos dearfaí anois ná mar a bhí
le tamall anuas, is léir go bhfuil
bealach go fóill le dul sula
bhfaigheann muid reachtaíocht atá
inchurtha leis an teanga a chosaint
agus a chur chun cinn mar is ceart.” 

“Bíonn pobal na Gaeilge ag troid
gach lá le haitheantas, cearta agus
seirbhísí trí Ghaeilge a fháil. Tá for-
bairtí suntasacha de dhíth i ngach gné
den saol.” 

Dar le Janet,  “Tá Acht láidir de
dhíth, ach ní ionann sin is a rá go
mbeidh ard-chostais le reachtaíocht
Ghaeilge. Leoga, i mbunús cásanna,
oideachas, mar shampla, agus seirb-
hísí eile poiblí a chuirtear ar fáil i
nGaeilge, is ar an tseirbhís
oideachasúil nó eile atá an croí-
chaiteachas, agus níl sa Ghaeilge ach
an teanga ina gcuirtear an cineál sin
seirbhísí poiblí ar fáil.” 

“Má thugtar san áireamh, áfach,
neamart stairiúil na Gaeilge i mbunús

gach foras i dTuaisceart na hÉireann,
caithfear, le himeacht ama, an cumas
a thógáil le seirbhísí Gaeilge a
sholáthar.” 

“I gcásanna áirithe, éileoidh seo
athruithe i mbeartais acmhainní
daonna, mar fhostú Gaeilgeoirí agus
oiliúint baill foirne atá ann faoi láthair
agus atá ag iarraidh Gaeilge a fhogh-
laim. I gcásanna eile, iarrfaidh sé
caiteachas ar chomharthaíocht, ar
fhoirmeacha, srl. I mbunús cásanna,
caiteachas aon uaire a bheidh i gcostas
athruithe den chineál sin,” a deir sí. Tá
na páirtithe aontachtacha chomh mór
sin i gcoinne Acht Gaeilge is atá siad in
aghaidh Éireann Aontaithe. 

Mar sin de, níl seans ar bith go
rachaidh aon Bhille Gaeilge tríd an
tionól ag an phointe seo. Is cinnte
áfach go bhfuil brú ar na páirtithe
polaitiúla gníomhú ar an cheist agus
nach féidir aon amhras gurb é sin toil
thromlach phobal na Gaeilge sa Tuais-
ceart.

Le torthaí na hArdteistiméireachta fógartha,
céard faoi thorthaí Frank Feighan sa Ghaeilge?
Treasa Bhreathnach 

D’FHÓGAIR an iar-urlabhraí
Gaeltachta, Frank Feighan
(FG), os cionn bliain ó shin go
raibh sé i gceist aige scéim
phíolótach a thosú ar Oileán
Chliara chun Gaeltacht a
bhunú ann.  Ar an 4 Lúnasa
2010 d’eisigh sé preasráiteas
agus é ag rá, “D’fhéadfadh
togra cosúil leis an gceann
atáim ag moladh neart daoine
atá cosúil liomsa, a spreagadh
chun an Ghaeilge a fhoghlaim
agus chun an mhuinín a thab-
hairt dóibh i leith na teanga
arís.  

Táim ag tnúth go mór lena

bheith ag obair leis na hea-
graíochtaí éagsúla chun an
sprioc seo a bhaint amach.”  

Mar sin agus níos mó ná bli-
ain caite, cén chaoi ar éirigh le
Frank Feighan ina sprioc chun
Gaeltacht úr a chruthú ar

Oileán Chliara?  Bhuel, is é seo
an cheist a chur an Teachta
Dála Peadar Tóibín (SF) ar an
Aire Stáit Gnóthaí Gaeltachta,
Dinny McGinley, díreach
roimh bhriseadh na Dála.  

Is éard a deir an tAire McGin-
ley ná go mbeadh an seans
céanna ag Oileán Chliara a
bheith mar Ghaeltacht agus atá
ag gach uile cheantar eile faoin
mbille nua Gaeltachta nuair a
fhoilseofar é faoin Straitéis 20
Bliain don Ghaeilge.  

“Maidir le hOileán Chliara,
bhí sé sna meáin go ndúirt an
Teachta Feighan gur mhaith
leis go mbeadh Oileán Chliara
aitheanta mar cheantar

Gaeltachta. Bhí mé féin in
Oileán Chliara cúpla seachtain
ó shin nuair a thug mé cuairt ar
an oileán den chéad uair agus
caithfidh mé a rá go
ndeachaigh sé i bhfeidhm go
mór orm. Casadh an pobal ann
orm agus bhí an-mholadh acu
don mhéid a bhí le rá ag an
Teachta Feighan nuair a bhí sé
ina urlabhraí ar chúrsaí
Gaeltachta,” a deir an tAire
McGinley.  

Cuireadh an cheist ar an Aire
McGinley chomh maith faoin
chaoi ar éirigh le Frank Feighan
san Ardteist ós rud é go raibh sé
ráite aige go raibh sé i gceist
aige an Ghaeilge a fhoghlaim

agus tabhairt faoin Ardteist. 
Arsa an tAire McGinley, “Dá

mbeinn féin chun an ardteist a
dhéanamh i mbliana, bheinn
chomh gnóthach sin le
toghchánaíocht agus le fáil
isteach anseo go gcuirfeadh sin
isteach ar mo chuid staidéir
agus ní bheinn in ann dul faoi
scrúdú.”

Dúirt an Teachta Dála Frank
Feighan nuair a cuireadh ceist
air faoina chuid torthaí
Ardteistiméireachta Gaeilge
féin, “Is cúrsa dhá bhliain atá i
gceist leis an Ardteis-
timéireacht, mar sin ní bheadh
a fhios agat, b’fhéidir an bhli-
ain seo chugainn.”

Dúshláin
mhóra i ndán
don tseirbhís
cúram leanaí
Gaeltachta
Seosamh Ó Riain

“AN Óige in Éirinn mar a
bhí – mar atá” atá mar
théama ag Scoil Merri-
man na bliana seo.  

Agus Mairéad Mac Con
Iomaire, bainisteoir
Chomhar Naíonraí na
Gaeltachta, ag labhairt ag
an Scoil i mbliana, thug sí
le fios gur ceann de na
forbairtí atá curtha ar bun
ag an eagraíocht chun dul
i ngleic leis na dúshláin
ná bunú scéime píolótaí i
gcomhar le bunscoilean-
na Gaeltachta, a fhág-
faidh go mbeidh tuiscint
níos fearr ag múinteoirí sa
bhunscoil ar fhorbairt an
pháiste atá ag teacht
chucu ón gcóras
luathoideachais.

Dúirt Mac Con Iomaire
go bhfuil éagsúlacht
mhór i gcumas Gaeilge na
bpáistí atá ag teacht
isteach sa chóras
luathoideachais, agus go
bhfuil ag éirí go maith le
straitéisí atá forbartha ag
Comhar Naíonraí na
Gaeltachta chun déileáil
leis seo, rud a fhágann go
bhfuiltear ag cur go mór
le sealbhú agus saibhriú
na Gaeilge sna seirbhísí.

Dúirt an Dr. Mhic
Mhathúna, ó Institiúid
Teicneolaíochta Bhaile
Átha Cliath, go bhfuil gá
le tacaíocht ó phobal na
Gaeilge do na naíonraí.
Dúirt sí gurbh fhiú
féachaint an féidir an
ceangal idir pobal na
Gaeilge agus na naíonraí a
láidriú ar bhonn logánta
agus náisiúnta, ó tharla
gur mar sin a thosaigh na
naíonraí an chéad lá
riamh.

Leabhrán Nua ag Forbairt
Naíonraí Teoranta
SHEOL Forbairt Naíonraí
Teoranta (FNT) leagan nua
den leabhrán ‘BunGhaeilge
do Thuismitheoirí agus
Feighlithe Leanaí’ ar an Máirt
seo caite in Institiúid
Oideachais Marino, Ascaill Uí
Ghríofa. 

Bhí Mia Cooper, ceannaire
Cheolfhoireann Cheol-

choirme RTÉ agus Bláthnaid
Ní Ghréacháin, príomhfhei-
dhmeannach  Ghaelscoilean-
na Teo., i láthair ag an ócáid. 

Tá CD leis an leabhrán, mar
chabhair le foghraíocht, agus
cloistear gach frása atá sa
leabhrán ar an CD. Tá ceithre
leagan den CD ar fáil, ceann
do gach canúint (Connacht,

Mumhan, Uladh agus canúint
chaighdeánach). 

Beidh ‘BunGhaeilge do
Thuismitheoirí agus Feigh-
lithe Leanaí’ ar díol ar €10 ó
FNT agus ó shiopaí leabhar ar
fud na tíre. Tuilleadh eolais
ar an leabhrán agus na
áiseanna eile atá ar fáil ó FNT
ar www.naionrai.ie.

Frank Feighan TD, Fine Gael

Níl gnólachtaí i nGaillimh ag ísliú praghsanna  
Katie McGreal

DAR le Comhlachas Tráchtála
na Gaillimhe, níl na comh-
lachtaí ar fad sa roinn
turasóireachta i gCathair agus
i gContae na Gaillimhe ag tab-
hairt na mbuntáistí a
bhaineann le cáin bhreislu-
acha (CBL = VAT) níos ísle go
dtí na custaiméirí. 

Tá roinnt óstán agus
bialann timpeall na cathrach
agus na contae nach bhfuil i

ndiaidh a bpraghsanna a ísliú. 
Ceapann príomhfhei-

dhmeannach Chomhlachas
Tráchtála na Gaillimhe,
Michael Coyle, gur cheart don
rialtas an ráta a athrú ar ais go
dtí 13.5%, an ráta ag a raibh sé
roimh mhí Iúil muna bhfuil
na custaiméirí chun na
hathruithe a fheiceáil.     

Ar an 1 Iúil, d’fhógair an
tAire Airgeadais, Michael
Noonan, ísliú sa ráta CBL do
roinnt táirgí agus seirbhísí in

earnáil na turasóireachta mar
chuid den Tionscnamh
Jabanna. D’athraigh sé an ráta
ó 13.5% go dtí 9%, ísliú de
4.5%. Ghlac an tAire leis go
dtabharfadh na gnólachtaí an
t-ísliú go dtí na custaiméirí. 

Dúirt sé i mí na Bealtaine ag
fógra an Tionscnaimh, “An
aidhm atá le hísliú an ráta CBL
ná feabhas a chruthú in
earnáil na turasóireachta agus
níos mó post a chruthú ann
freisin.”    

‘Nach cuma le tae cé a ólfas é?’
Concubhar Ó Liatháin  

Léigh mé alt faoi chúrsaí
Gaeilge sa Ghaeltacht le
déanaí a bhain preab asam.
An rud is annamh is iontach
#1.  Alt i nuachtán náisiúnta

Béarla faoin gceannteideal “Gaeltacht
in danger of being silenced” atá faoi
chaibidil agam. An rud is annamh is
iontach #2.

Is iad Conchúr Ó Giollagáin agus
Brian Ó Curnáin na húdair. Is ar éigean
gur gá dom an bheirt seo a chur in
aithne óir tá siad araon i mbéal phobal
na Gaeilge as a saineolas bunaithe ar an
staidéar atá déanta acu ar cheisteanna
teanga, go háirithe ceist úsáid na
Gaeilge sa Ghaeltacht.

Sa chéad dul síos, is aineolaí mé i
gcúrsaí sochtheangeolaíochta.  I
gcomórtas leis an mbeirt seo, is féidir a
rá go n-imríonn siadsan i Roinn 1 den
tSraith Náisiúnta agus go bhfuilimse ag
streachailt liom sa ghrád Sóisear C nó D
ar bhonn áitiúil.  

An méid sin ráite, deirim anseo, le
mórmheas, nach n-aontaím leo i roin-
nt rudaí atá scríte acu san alt seo agus
ag síneadh siar uaidh sin, le roinnt
rudaí sa Staidéar Cuimsitheach ar
Úsáid na Gaeilge sa Ghaeltacht 2007 a
bhfuil tagairt déanta acu dó san alt.    

Mar eolas is féidir teacht ar an alt féin
ar shuíomh ar nós Gaelport.  Más
ceadmhach dom, mholfainn d’ea-
garthóir an nuachtáin seo an bheirt a
choimisiúnú chun leagan i nGaeilge
shimplí den alt a chur ar fáil sna
leathanaigh seo.

Go bunúsach, is caoineadh an t-alt
seo ar ‘theipeanna’ na Straitéise 20 Bli-
ain don Ghaeilge.   

Aontaím go bhfuil go leor teipeanna
sa Straitéis chéanna, ní lú ina measc
gur ghlac sé ceithre bliana í a ullmhú
agus a fhoilsiú tar éis gur gheall an
tAire ag an am, Éamon Ó Cuív, go
mbeadh sé foilsithe laistigh de dhá
bhliain ón am gur dhein an Rialtas an
‘Ráiteas i leith na Gaeilge’ i mbéal na
Nollag 2006. 

Teip é seo i bhfianaise na conclúide
ba mhó a mheall cinnlínte ón Staidéar
Cuimsitheach – is é sin go raibh bás i
ndán don Ghaeilge sa Ghaeltacht
laistigh de 15/20 bliain mura ndéanfaí
rud éigin láithreach chun beatha nua a
insealbhú inti.  

Mar sin féin, i bhfianaise na dtu-
airiscí údarásacha ó réanna caite ina
raibh foláirimh chomh tromchúiseach
céanna, ní teip róthubaisteach a

bheadh ansin, is dócha, agus sinn ag
caint i ré an rachmais, nuair a deineadh
an ráiteas. 

Ós rud é gur i lár na géarchéime eac-
namaíochta is tromchúisí i stair na tíre
a saolaíodh an Straitéis, ba thubaist
thar thubaistí é.   Tá sé deacair a
fheiscint cad as a dtiocfaidh na
hacmhainní chun an Straitéis – nó na
codanna is tábhachtaí di, fiú – a chur i
bhfeidhm.   Tá an ráiteas sin ag
déanamh talamh tirim de go bhfuil aon
bheirt ar aon fhocal faoi fhiúntas na
Straitéise nó aon chuid ar leith di.

Tá fócas ar leith ag an mbeirt
acadóirí seo ar an ngaol míchothrom
idir an mhórtheanga agus an mhion-
teanga sa phobal dátheangach.  

Ar mhórthír na hÉireann is é an
Béarla an mhórtheanga agus is í an
Ghaeilge an mhionteanga.  (Ná bac gur
cirte a rá go bhfuil iliomad teangacha á
labhairt sa phobal anois!)  

Ar oileáin na Gaeltachta ba cheart go
mbeadh a mhalairt fíor.  Ach tá a fhios
againn go bhfuil an scéal níos casta ná
sin – go bhfuil i bhfad níos mó Béarla á
úsáid sna Gaeltachtaí is láidre ná mar
atá sláintiúil d’úsáid na Gaeilge.  

Nuair a fhoilseofar torthaí an
Daonáirimh a deineadh ó dheas den
teorainn amach anseo, is cinnte go
mbeidh go leor cainte agus anailíse faoi
líon na ndaoine sa Ghaeltacht a mbei-
dh sé le maíomh acu go n-úsáideann
siad an Ghaeilge ‘go laethúil’.  D’fhéad-
fadh duine ar bith a rá gur ‘cainteoir
laethúil Gaeilge’ é nó í ach ‘Conas tá
tú/Cé chaoi a bhfuil tú/Goidé mar atá
tú?’ a rá lena gcomharsana nó lena

gcomhghleacaithe oibre agus gan focal
eile Gaeilge a úsáid an chuid eile den lá.   

Ag baint úsáide as an tomhas sin, dá
ndéarfadh ós cionn 70% den phobal in
aon Ghaeltacht is maith leat a lua go n-
úsáideann siad abairt amháin Ghaeilge
gach lá, faoi mar atá luaite agam,
bheadh gach Gaeltacht ina Gaeltacht
Chatagóir A agus chomh fada agus a
bhainfeadh sé leis na húdaráis bheadh
an Ghaeilge mar theanga phobail sa
Ghaeltacht chomh folláin le breac.   

Níor thaitin an bealach tuatach inar
roinneadh na Gaeltachtaí éagsúla ina
gcatagóirí A, B agus C riamh liom mar
gheall ar na macallaí mí-amharacha ó
mo sheal sa ‘chóras oideachais’ – ach
sin scéal eile.

Molann údair an ailt gur chóir tab-
hairt faoin dátheangachas sa
Ghaeltacht lena chinntiú go mbeidh an
Ghaeilge ina mórtheanga [arís].   Ní
dócha gur féidir liom – nó le héinne eile
sa Ghaeltacht ar mór leo cás na Gaeilge
– easaontú leis sin.   

Chun an sprioc seo a bhaint amach,
molann siad moill a chur ar
mhúineadh an Bhéarla don pháiste go
dtí go mbíonn úsáid na Gaeilge mar
theanga dhúchais neadaithe ann go
daingean.     Cheapfá gur ráiteas
neamhchonspóideach go maith é sin.
Ach ní hea, dar liom ar aon nós.

Tá go leor cainteoirí dúchais pósta
nó i gcaidreamh le páirtí nach ón
nGaeltacht é/í ó dhúchas.  

Nach bhfuil an oiread ceart ag na
daoine seo Béarla ó dhúchas a
mhúineadh dá bpáistí agus atá againne
Gaeilge ó dhúchas a bhronnadh orthu?  

Nach bhfuil an oiread ceart acusan
an Ghaeilge a fhoghlaim agus nach
mbeifí ag díspeagadh orthu agus ag
déanamh idirdhealú in éadan ár bpáistí
de dheasca nach cainteoirí dúchais den
'chéad ghrád' iad.  

Fiú má tá siad araon líofa sa Ghaeilge
agus má labhraíonn siad í lena bpáistí i
rith an ama ach nach cainteoirí
‘dúchasacha’ iad sa chiall nach gcuirfí
san áireamh iad sa ‘toirt chriticiúil’ de
chainteoirí dúchasacha atá, dar le na

húdair, le bunú arís sa Ghaeltacht . 
Tá go leor leor lánúnacha cosúil leis

sin sa Ghaeltacht.  Ní aithníonn an grá
teorainneacha na Gaeltachta!

Cuirim an cheist le cois: an bhfuil an
iomarca luacha á chur ag na húdair
agus go leor eile ar an gCainteoir
Dúchais?  

I ré nua ina bhfuil go leor focal nua á
gcumadh gach lá chun dul i ngleic le
cúinsí nach raibh á bplé i nGaeilge
riamh roimhe, an bhfuil an luach céan-
na ar an nGaeilge a bhí á labhairt sa ré
roimh an teilifís, mar shampla? 

Nach cuma le tae cé a ólfas é?  
Straitéis amháin atá luaite roimhe

seo chun cabhrú leis an obair seo,
moladh é sa Staidéar Cuimsitheach,
staidéar atá luaite leis an nGiollagá-
nach go háirithe. 

Is é an moladh sin go mbunófaí
scoileanna nó sruthanna ar leith chun
an Ghaeilge a mhúineadh do pháistí
gan Ghaeilge sara mbeadh cead acu
freastal ar an scoil áitiúil in éineacht le
páistí ar cainteoirí dúchasacha Gaeilge
iad.   Fiú dá mbeadh na hacmhainní
ann chuige sin, agus an Roinn
Oideachais ag cur arís leis an
gcóimheas daltaí/múinteoir (agus is
cinnte nach bhfuil) ní aontóinn leis an
bpolasaí. 

Cothaíonn sé deighilt nach bhfuil
sláintiúil idir páistí – agus mura leantar
leis an deighilt tar éis am scoile, cén
mhaith é?   

Tá go leor toscaí eile i gceist freisin –
forlámhas iomlán, nach mór, an Bhéar-
la sna meáin a bhfuil páistí i
dteagmháil leo,  teilifís, cló (leabhair
agus irisí), cluichí ríomhaireachta agus
a leithéid – agus níl ansan ach an chuid
ó thuaidh de líne uisce an chnoic
oighir.

An t-alt atá faoi chaibidil, tá sé
préamhaithe san acadúlacht agus
scríte sa teanga sin agus níor cheart
dúinn iontas a dhéanamh nach
seasann sé sa bhfíorshaol, an áit nach
bhfuil dubh agus bán ach ina bhfuil
gach scáth faoin ngrian ann.   Fathaigh
sa saol acadúil iad na húdair agus tá plé
ana-shuimiúil curtha ar bun acu.  Mura
raibh ní bheadh alt mar seo spreagtha
acu uaim. 

Tá sé maith go leor bheith i mo
chriticeoir ar mhórshaothar na n-údar
seo – ach cad a mholaim féin ar
mhaithe leis an nGaeilge a choimeád
beo sa Ghaeltacht? 

Molaim go leanfaí leis an obair atá á
dhéanamh ag gach teaghlach atá buar-
tha faoin gceist seo, is cuma ann nó as
do thacaíocht Stáit.  Táimid ag iarraidh
ár bpáistí a thógaint le go mbeadh
caidreamh buan acu leis an teanga seo,
an Ghaeilge.   Is fearr é dar liom go
mbeadh an caidreamh seo bunaithe ar
ghrá agus ar mheas seachas ar éigean-
tas agus deighilt. 

Tá go leor cainteoirí
dúchais pósta nó i
gcaidreamh le páirtí nach
ón nGaeltacht é/í ó
dhúchas.  Nach bhfuil an
oiread ceart ag na daoine
seo Béarla ó dhúchas a
mhúineadh dá bpáistí
agus atá againne Gaeilge ó
dhúchas a bhronnadh
orthu?  Nach bhfuil an
oiread ceart acusan an
Ghaeilge a fhoghlaim agus
nach mbeifí ag díspea-
gadh orthu agus ag
déanamh idirdhealú in
éadan ár bpáistí de dheas-
ca nach cainteoirí dúchais
den 'chéad ghrád' iad.  

Pic Comhaid. Scoláirí óga Gaeltachta ag scoil náisiúnta Leitir Mealláin ag oscailt oifigiúil na scoile i gContae na Gail-
imhe.  [Pic: Seán Ó Mainnín]

An Diaspóra Éireannach agus a
Máirtín Ó Catháin 

Ba é Christopher Meyer
ambasadóir na Breataine
chun na Stát Aontaithe idir
1997 agus 2003.  Taidhleoir
gairmiúil de chuid na

Córónach a bhí ann.  Céard é an rud ba
mhó a chuaigh i gcion air le linn a
thréimhse i bpríomhchathair

Mheiriceá?  
Cumhacht na nÉireannach!  Ina

leabhar faoina thréimhse i Meiriceá
“DC Confidential” dúirt Meyer gur
chuir an stádas atá ag Éirinn, Éirean-
naigh agus Gael-Mheiriceánaigh – go
háirithe le linn cheiliúradh na Féile
Pádraig – iontas air.  Níl tír sa domhan
nach santódh an stádas sin a deir
Meyer; bíonn chuile dhoras in Wash-
ington oscailte d’Éireannaigh agus dá
sliocht i mí an Mhárta.  Sílim gur
dhúirt sé na focla “green with envy”!

Ar ndóigh ní de thimpiste a fuarthas
an stádas sin in Washington agus
chuile sheans go dtuigfeadh
taidhleoir Breataineach é sin.  Tá cúlra

brónach agus tragóideach leis an
scéal.  Thréig 4.25 milliún daoine Éire
sa tréimhse idir 1820 agus 1920 – sin
gan trácht ar na daoine a d’imigh
roimhe sin.  Is é an Gorta Mór a bhain
an croí uilig as an tír.  Tugann torthaí
an staidéir a rinneadh in Ollscoil na
hÉireann i Maigh Nuad le gairid léar-
gas ar an scrios a rinne an Gorta Mór
agus an sclamh uafásach a bhain sé as
cuimse pobail, go háirithe i leath thiar
na tíre.  Na daoine a d’imigh in aimsir
an Ghorta…agus ar feadh na scórtha
bliain ina dhiaidh sin….is go Meiriceá
a chuaigh a bhformhór.  Bhíodar beo
bocht – bhí na hÉireannaigh chomh
bocht sin agus gur fhan a bhformhór

sna cathracha san áit ar tháinig an
long le caladh.  Ach ba sna cathracha a
mhúnlaigh muintir na hÉireann an
chumhacht pholaitiúil i Meiriceá.  Ba
as sin a d’eascair sa deireadh an
chumhacht Éireannach a chonaic
Christopher Meyer in Washington.  Is
iad grúpa Washington an chuid is
cumhachtaí den phobal Éireannach ar
fud an domhain…nó an ‘diaspóra’.
Ach áirítear go bhfuil 72,000,000 uilig
sa slua seo;  tá os cionn 40,000,000
acu sna Stáit Aontaithe.

Leas eacnamaíochta an diaspóra?
Tá gluaiseacht ar bhonn eagraithe

in Éirinn anois ag iarraidh go mbainfí

leas eacnamaíochta as muintir na
hÉireann agus a sliocht siúd ar fud an
domhain.  In oir-dheisceart na Gail-
limhe atá an chaint is mó air.  “Ireland
Reaching Out” atá baistithe ar an iar-
racht seo. Tá an lámh atá ag an eacna-
maí agus an scríbhneoir David
McWilliams san iarracht ag tarraingt
airde ar leith air.  Roghnaíodh Baile
Locha Riach agus an taobh tíre thart ar
an mbaile le triail a bhaint as an scéim.
Tá 44,000 duine ina gcónaí sa gcean-
tar sin. Táthar ag iarraidh teagmháil a
dhéanamh le 44,000 eile thar lear ar
as an taobh sin tíre iad – sin nó gur as
an taobh sin tíre a tháinig a sinsir.
Agus tá sé sa bplean go bhféachfaí le

Tá an todhchaí feicthe againn -
Agus tá an todhchaí sin Gaelach! 

Eoghan Ó Néill

-10. B’shin an toradh a fuair mé i mo
scrúdú deireanach Mata roimh an O-
Leibhéal a dhéanamh. 

De réir an mhúinteora ba é an
marc ab ísle riamh i stair Scoil
Mhuire Bhóthar an Ghleanna. 

Thug sé a fhad le hoifig an
Phríomh-Oide mé agus le tréan sol-
lúntachta cuireadh m’ainm sa ‘Leab-
har Dubh.’ 

Go mbeadh taifead buan ar mo
pheaca! I bhfírinne fuair mé Náid sa
scrúdú mata.  Zilch. Niet. Faic.

Ach ansin bhain an múinteoir
deich marc díom as mo scríbh-
neoireacht a bheith míshlachtmhar. 

Dar leis!
Ar ioróiní an tsaoil in ainneoin mo

mhairc -10 bhí mé maith go leor ag
Mata.  Bhí mé ag obair i mbeár agus
ag cuntas airgid gach oíche sa
tseachtain.  

Ach rinne an scrúdú Mata tástáil ar
chomh maith is a bhí mé ag cuimh-
neamh air. 

Ní dhearna sé m’ábaltacht ná
m’intleacht a mheas i gceart. 

Agus sin an fhadhb atá agam leis
an chóras oideachais, thuaidh agus
theas.

Tá oideachas den scoth ar fáil i
mbunús mór scoileanna sa tír seo go
fóill. 

Tá múinteoirí den scoth líonmhar. 
Is mór le bunús tuismitheoirí

oideachas a bpáistí. 
Ach tá an córas oideachais ar mire

glan faoi scrúduithe. 
Shílfeá nach raibh i gceist le

hoideachas ach scrúduithe.  
Tá an scoil, saol na scoile, na tui-

smitheoirí agus an tsochaí uilig
dírithe ar scrúduithe seachas ar fhor-
bairt iomlán an pháiste. 

Dar liomsa go mbaineann
oideachas le hiomlánú an pháiste.

Gur cuspóir den oideachas é a
bheith ag cothú na fiosrachta agus
an ghrá sin don léann a bhíonn ag
ógánach de nádúr. 

A bheith ag cur ar a súile don
pháiste na scileanna atá aige agus ag
cuidiú leis a bheith in ann roghanna
a dhéanamh.

I mbeagán focal a bheith ag
ullmhú duine óg don tsaol. 

An córas oideachais atá inniu ann,
thuaidh agus theas, tá sé dírithe go
príomha ar oibrithe a chur ar fáil don

mhargadh oibre. 
Ní hé easpa airgid atá freagrach as

an bhéim sin. 
Níor athraigh éiteas an chórais

oideachais pioc le linn don stát a
bheith ar maos le hairgead am an
Tíogair Cheiltigh. 

Is é éiteas an chórais oideachais ná
fostaithe a sholáthar don gheillea-
gar.

Thug Pádraig Mac Piarais, ‘The
Murder Machine’ ar an chóras sin. 

Agus in ainneoin na cainte deise ar
fad tá cnámh droma an mheaisín sin
in áit i gcónaí.  

Fear óg a fuair scoth an oideachais
fhoirmeálta ná Niall Ó Donnghaile,
Ard-Mhéara Bhéal Feirste. 

Tá Niall 25 bliain d’aois agus fuair
sé a oideachas ar fad, naíscoil, bun-
scoil agus meánscoil, sa Ghaelsco-
laíocht. 

An bhfuil cathair ar bith eile in
Éirinn a bhfuil Ard-Mheara Gaelach
acu?

An bhfuil Ard-Mhéara ann a fuair
iomlán a oideachais sa Ghaelsco-
laíocht?

Luaim Niall mar go bhfuair mé litir
uaidh ar na mallaibh.

Litir i nGaeilge ag tréaslú dom mo
ghradam mar Iriseoir na Bliana,
duais a bronnadh orm ag Gradaim an
Oireachtais.

Ba mhór an moladh é litir i
nGaeilge a fháil ó Ard-Mhéara mo
chathrach dúchais. 

Ach bhí siombalachas breise ag
baint leis , ar ndóigh, sa mhéid is gur
seo an Chomhairle mar ar fhógair
Sammy Wilson dúinn tráth nach
gcloisfí an ‘leprechaun language’ go
deo in Halla na Cathrach. 

Seo an Chomhairle ar ruaigeadh
Fearghas Ó hÍr, bainisteoir ar Raidió
Fáilte, amach as cionn is é a bheith
ag caint i nGaeilge.

Anois tá Ard-Mhéara na cathrach

ina Ghael go smior.  
Bhí foireann Laochra Loch Lao

istigh sa Pharlús aige ar na mallaibh
chun tréaslú leo na héachtaí a rinne
siad i gComórtas Peile na Gaeltachta. 

Bhí sé sa Chultúrlann an lá faoi
dheireadh chun dlúthdhíosca nua le
Gráinne Holland, ‘Teanga na nGael’
a lainseáil, féach www.grainnehol-
land.com 

Cúpla lá i ndiaidh dó an dlúthd-
hiosca a sheoladh bhí Niall i measc
an tslua ar Bhóthar na bhFál chun
múrphictiúr le POBAL a sheoladh.

Agus ar bhonn laethúil déanann sé
an Ghaeilge a chur chun tosaigh. 

Go hoscailte, go neamhbhalbh. 
Ach go tuisceanach.
Is as an Trá Gearr do Niall. 
Fuair sé tógáil ansin a thugann

tuiscint mhaith dó ar mheon a
chomharsan Protastúnacha. 

Ach tógáil a chuimhníonn dó fosta
gur cheart a bheith muiníneach agus
oscailte faoi do dhúchas féin. 

Is é Niall Ó Donnghaile aghaidh na
todhchaí. 

Anois agus arís faigheann tú
spléachadh ar aghaidh na seanaim-
sire. 

Dé Luain beidh agóid taobh
amuigh de Chomhairle Ard Mhacha
ag Gaeil na cathrach sin.

Tá siad ag cur i gcoinne an méid a
bhí le rá, de réir dealraimh, ag an
iarArd-Mhéara ansin, an Comhair-
leoir Jim Speers. 

Deirtear gur chuir an tUasal Speers
in iúl “The only place the Irish lan-
guage will take you is back to the bog.”

Bíodh cead cainte aige.
Tá cead cainte ag duine ar bith ar

mhaith leis amadán a dhéanamh de
féin. 

Ach is é seanaghaidh an Tuaiscirt
é Jim Speers.

Tá an todhchaí feicthe againn. 
Agus tá an todhchaí sin Gaelach. 

Ach rinne an scrúdú Mata
tástáil ar chomh maith is a
bhí mé ag cuimhneamh
air. Ní dhearna sé m’ábal-
tacht ná m’intleacht a
mheas i gceart. Agus sin
an fhadhb atá agam leis an
chóras oideachais,
thuaidh agus theas.

Niall Ó Donnghaile,
Ard-Mhéara Bhéal
Feirste

“luach” 

Is féidir le Sarkozy agus Frau Merkel
díoltas fada, pianmhar a imirt orainn 

Conall Ó Móráin

Bíodh eagla orainn, bíodh
an-eagla orainn. Níor
aontaigh M. Sarkozy agus
Frau Merkel faic ag an
gcruinniú a bhí acu i rith

na seachtaine ach má tharlaíonn mar
a cheapaim a tharlóidh tá muidne i
dtrioblóid (agus is orainn féin an
locht).

Ní gá dom dul trí na huafáis gheil-
leagair atá fulaingthe againn de
dheasca an mhéid a bhí ar siúl ag ár
bhforbróirí agus baincéirí. Tá an
scrios le feiscint gach áit leis an
leathmhilliún duine díomhaoin,
siopaí dúnta agus na mílte ar imirce
gach mí.   Ach d’fhéadfadh sé éirí
níos measa agus d’fhéadfadh sé sin
tarlú go díreach de dheasca an chru-
innithe idir ceannaire na Fraince
agus ceannaire na Gearmáine.

Tá a fhios againn le fada an lá go
bhfuil an ráta cánach corparáide
againne, sa tír seo, tar éis olc a chur ar
an dá thír le deich mbliana nó cúig
cinn déag anuas. Is ait an rud é seo
mar, mar atá scríofa agam cheana,
nuair a dhéantar anailís cheart ar na
rátaí cánach sa bhFrainc, agus na
faoisimh atá ar fáil do chomhlachtaí,
i ndeireadh báire níl mórán de
dhifear idir na rátaí s'againne agus na
rátaí s’acusan. Ní mar a chéile na
Gearmánaigh, ach níl stair
choilíneach acu siúd mar atá
againne, rud a chuir, gan cheist, bac
mór ar aon réabhlóid thionsclaíoch
in Éirinn. Tá muid fós ag
maireachtáil leis na deacrachtaí a
tháinig as an méid sin agus is

míorúilt de shórt é go raibh an
réamhamharc ag daoine cosúil le TK
Whitaker (naomh i measc eacna-
maithe) díriú ar chomhlachtaí
idirnáisiúnta Meiriceánacha chun iad
a mhealladh anseo. 

Agus tá a fhios againn gurb í an
mhil a mheall anseo iad ná an ráta
íseal cánach a bhí orainn tabhairt
dóibh. Ní cóir dearmad a dhéanamh
go raibh na comhlachtaí seo ábalta a
gcuid ceanncheathrúna Eorpacha a
lonnú aon áit ar an Mór-roinn agus é i
bhfad níos fusa dóibh go minic bhei-
th gar do na margaí móra cosúil leis
an bhFrainc agus leis an nGearmáin.
Sin an rud a chuireann glan ar mire

an tír seo. Ach ar ndóigh níl agus ní
raibh an scéal chomh simplí sin. Níl
aon seintimint le gnó agus i ndáiríre
ba chuma le Microsoft agus IBM a
bheithe lonnaithe ar bharr cnoic a
fhad is go raibh breis brabaigh i
gceist.

Tá radharc i scannán Monty
Python ‘The Life of Brian’ ina
gcuirtear an cheist ‘Céard a rinne na
Rómhánaigh dúinne?’ agus frea-
graítear gur thug siad uisce reatha,
córas riaracháin, córas dlí srl dóibh.
Mar an chéile linne, ba chóir go
mbeadh muid buíoch gur thug na
Sasanaigh an Béarla dúinn mar is é
sin ceann de na príomhrudaí a bhí á

lorg ag na Meiriceánaigh. É sin agus
cáin an-íseal, ráta a leag muid féin
síos.  Agus rud amháin eile a bhí an-
tábhachtach ag an am, conradh
cánach idir sinne agus Meiriceá a
cheadaigh do na comhlachtaí a gcuid
cánach a dhíol sa tír seo agus dá
ndéanfaidís sin go mbeadh a gcuid
oibleagáidí cánach glanta ar an dá
thaobh den Atlantach. 

Ansin tharla míorúilt eile.
Bunaíodh an t-idirlíon agus dá bharr,
den chéad uair riamh i stair eacna-
maíochta an domhain, ba chuma cá
háit ar an domhan a raibh tú má
theastaigh uait bogearra nó seirbhísí
deartha nó innealtóireachta a dhíol

go hidirnáisiúnta. Anois ní raibh ort
oifig bheith agat i bPáras nó i mBeir-
lín. D’fheil sé níos mó do na
Meiriceánaigh bheith suite in Éirinn
dá bharr. Agus is dóigh nach aon
drochrud é go raibh daoine le hainm-
neacha cosúil le Ó Murchú agus Mac
Suibhne i gceannas ar na comhlach-
taí seo agus gur de bunadh Éirean-
nach iad na glúinte siar. Seo rud eile
nach raibh agus nach bhfuil chomh
héasca do mhuintir na Fraince agus
na Gearmáine.

Ach seo an drochscéal. Is féidir leo
díoltas fada, pianmhar a imirt
orainn. Is é atá ar intinn acu, cé nach
bhfuil faic socraithe fós, ná seans a
thabhairt dúinn lámh in uachtar a
fháil ar chúrsaí eacnamaíochta ár
dtíre féin ach go bhfuil praghas air
sin. Tabharfaidh siad seans dúinn
airgead a fháil ar iasacht ag úsáid an
dea-scór creidmheasa atá ag an dá
thír sin. Tá sé cosúil le duine óg ag
tosnú ar an tiomáint  faoi árachas a
thuistí. An costas ar an méid seo,
áfach, ná go dtiocfaidh, cinnte,
deireadh leis an ráta íseal cánach atá
againn anseo do chomhlachtaí.
Ceansóidh sé sin na pobail Ghearmá-
nacha agus Fhrancacha. Beidh
orainn cloí le rialacha tras-Eorpacha
maidir le buiséid na tíre freisin chun
a chinntiú nach dtarlóidh a leithéid
arís. Má tharlaíonn, agus níl aon rud
cinnte fós, n’fheadar an dtiocfaidh
comhlachtaí nua Meiriceánacha
chugainn sa tír seo nó an imeoidh
siad go dtí tíortha cosúil leis an Ísiltír
ina labhraítear Béarla anois chomh
maith agus a labhraítear anseo é. 

Tá an Dochtúir Whitaker fós linn,
buíochas le Dia, agus b’fhéidir gur
chóir dul chuige anois, leathchéad
bliain tar éis dó smaoineamh ar an
gcéad éacht glic agus féachaint an
mbeadh am aige smaoineamh ar
sheift nua dúinn chun sárú ar Merkel
agus a cairde.

tuairim is 30 – ar an meán – a thabhairt
ar cuairt chuig chuile pharóiste mar
thús.  Bheifí ag súil go gcaithfidís
airgead agus go mbunófaí ceangail leo
a spreagfadh cúrsaí gnó agus eacna-
maíochta.  Dá n-éireodh leis an scéim
seo ar fud Phoblacht na hÉireann mar
atá sa bplean, thabharfadh sé leathb-
hilliún euro isteach sa tír in aghaidh
na bliana, a deirtear.

Bhí agallamh faoin scéim seo ar an
gclár an “John Murray Show” ar
Raidió RTÉ cúpla seachtain ó shin.
Chuathas chun cainte le cúpla duine
den dream a tháinig as tíortha i gcéin
ar an turas go hoir-dheisceart na Gail-
limhe.  B’fhéidir nár chuir sé aon

mheáchan mór sa gcaint ach bhí
láithreoir an chláir ag cur béime as
éadan ar an airgead!  Dúirt sé leis an
dream seo go mbeadh súil ag Aire
Airgeadais na hÉireann go dtiocfaidís
ar ais go minic agus tuilleadh ina
gcuideachta.  Bhí  Mike Feerick,
príomheagraí  “Ireland Reaching
Out”, ar an gclár agus sílim gurbh
fhearr leis nach mbeifí ag meabhrú
don ‘diaspóra’ as éadan nach raibh i
gceist san iarracht seo ach airgead a
bhaint as a bpócaí!   Sílim go
ndeachaigh píosa nuachta teilifíse as
Cóbh Chorcaí an treo céanna go mór
le seachtain anuas.

Beidh ócáidí móra cuimhneacháin

ar thragóid an Titanic in áiteacha
éagsúla an chéad bhliain eile.  In
Aibreán na bliana 1912 a chuaigh an
Titanic go tóin poill.  Bhí Cóbh Chorcaí
– no Queenstown san am – ar an
gcalaphort deireanach a ndeachaigh
daoine ar bord.  Beifear ag tabhairt na
hócáide chun cuimhne ar feadh na
bliana i gCóbh.  Cé gur tarraingíodh
aird go láidir ar an buntáistí
turasóireachta a bhainfeadh leis na
hócáidí ní dhearna na daoine a labhair
tagairt don chuid dhaonna den
tragóid féin.  Anois, b’fhéidir nár crao-
ladh an t-ábhar uilig a ndearnadh
taifeadadh air agus an píosa nuachta
dá chur i dtoll a chéile. 

Cúlra tragóideach an diaspóra i
chuile phobal 

Chuile sheans go mbíonn muid
uilig dearmadach scaití agus an
diaspóra agus “luach” eacnamaíochta
na n-imirceach faoi chaibidil againn.
Ní furasta an fhulaingt agus an anró
agus briseadh croí a bhain leis an
imirce fadó a shamhlú i saol an lae
inniu in Éirinn – fiú agus muid i lagtrá
eacnamaíochta faoi láthair.  Is fiú súil
a chaitheamh ar eolas faoin daonra
atá curtha i dtoll a chéile i Maigh
Nuad.  Seo cúpla sampla in áiteacha i
gConamara den scrios a rinne an
Gorta Mór 1845-1847: 

Toghroinn Abhainn Ghabhla (Iorras

Aithneach):  Laghdú 53% nó 1000
duine.  Toghroinn Chamuis:  Laghdú
41% nó 300 duine.  Toghroinn an
Chloiginn (tuaisceart Chonamara):
laghdú 52% nó 800 duine.  Féadfaidh
muid a bheith cinnte go ndeachaigh
roinnt mhaith acu go Meiriceá – an
chuid a mhair.  

Is iad na daoine sin agus a
macasamhail a chur bun faoi dhi-
aspóra na hÉireann.  Meastú ar
chuimhnigh Christopher Meyer air sin
agus é ag meas na cumhachta in
Washington?  Nó an bhfuil baol ann go
ndéanfadh muid féin neamhshuim
den stair sin agus muid ag cuimhniú
ar “luach” an diaspóra?   

Dr. TK Whitaker in éineacht leis an Taoiseach Enda Kenny [PIC : SASKO LAZAROV/PHOTOCALL IRELAND]

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Is cuid lárnach
dá ghnó an
taighde, b'fhiú
do bhur colú-
naithe an méid
sin a mheabhrú 

A Eagarthóir, a chara,
I bhfianaise an fainic a chuir

sé ar féin, chuir éadoimhne alt
Conall Ó Móráin maidir leis an
earnáil tríú leibhéal iontas orm.

Cé gur beag baint agam leis an
earnáil ó bhain mé céim amach
scór éigin bliain ó shin, tuigimse
nach forais oiliúna amháin iad
na hOllscoileanna agus coláistí
eile. Is cuid lárnach dá ghnó an
taighde, agus má éiríonn le
acadúlaigh iontu foinsí eile
maoinithe a aimsiú don taighde
seo, seachas airgead Rialtais, is
amhlaidh is fearr é!

Gan taighde, ní bheidh le
roinnt ar an aos léinn ach
tuiscintí agus eolas an lae inné -
ní mar sin a thógfar geilleagar
chliste.

B'fhiú do bhur colúnaithe an

méid sin a mheabhrú freisin,
d'fhonn cur le fiúntas an
nuachtáin!

Mheabhraigh alt Chonaill an
seana scéal grinn dom faoi
iniúchadh McKinsey ar che-
olfhoireann, a mhol go scorfaí
seachas ceathrar oirfidigh é,
toisc an chuid eile bheith iomar-
cach.

Is mise, le meas
Aonghus Ó hAlmhain
Baile an Chinnéidigh
Co. Chill Mhantáin

Cáilíochtaí
Fhoras na
Gaeilge

A Eagarthóir, a chara,
Tuigtear dúinn go bhfuil frea-

gracht reachtúil ar an eagraíocht
Foras na Gaeilge i leith na
Gaeilge 'a chur chun cinn'. Is fíor
nach fios go baileach cad go
díreach atá i gceist leis an nath
sin 'a chur chun cinn', ach níl
aon amhras ach go bhfuil 'cur
chun cinn teanga' agus 'pleanáil
teanga' fite fuaite lena chéile,
agus go bhfuil pleanáil teanga

riachtanach má tá aon teanga le
cur chun cinn i gceart.

É seo san áireamh, nach
mbeifeá ag súil, mar sin, go
mbeadh céatadán ard
d'fhostaithe an Fhorais cáilithe i
réimse na pleanála teanga, mar
aon le céatadán éigin de
chomhaltaí boird na hea-
graíochta ag a bhfuil na
cáilíochtaí céanna acu? Agus
nach mbeifeá ag súil go mbeadh
céatadán ard d'fhostaithe atá ag
obair leis na heagraíochtaí bun-
mhaoinithe atá ag feidhmiú faoi
scáth an Fhorais cáilithe sa
réimse seo chomh maith?

Faraor níl, go bhfios dom ar
aon nós, cé go bhfuil cáilíocht
iarchéime sa phleanáil teanga ar
fáil againn le tamall de bhlianta
anuas, cáilíocht atá d'ard-
chaighdeán, agus a chuireann
go mór le tuiscintí agus cumas
na ndaoine gur spéis leo na ceis-
teanna cuí.

N'fheadar cad ina thaobh seo?
An mbeadh sé sásúil go mbeadh
daoine nach bhfuil na
cáilíochtaí is fearr agus is déanaí
acu ag feidhmiú in aon réimse
eile?

Le gach dea-ghuí,
Tiarnán De Hál

CEIST na Seachtaine

Ba chasta na fáthanna
taobh thiar de
chíréibeacha Shasana:
Lucht Léite Gaelscéal
An tseachtain seo, chuir muid an cheist
oraibh,   “I bhfianaise na n-eachtraí
agus na léirsithe ar fad a thit amach i
Londain agus i gcathracha móra eile
timpeall Shasana le laethanta beaga
anuas, céard is údar leis an teannas
agus míshocracht ar fad?”

Chuir 12.5% an milleán ar ‘Chior-
ruithe de chuid Rialtas na Breataine’,
chuir 9.4% an milleán ar na póilíní,
cheap 15.6% agaibh gur bhain sé le ‘teip
ar an bpolasaí imirce sa tír sin’ agus bhí
21.9% agaibh den tuairim gur coir-
iúlacht amháin atá taobh thiar de.

Shíl 40.6% agaibh áfach gur ‘meascán
de mhórcheisteanna’ a bhí taobh thiar
de agus nach raibh freagra simplí ar an
cheist.

Ceist na Seachtaine seo: 
Bítear ag caint ar ‘gobbledegaeilge’

maidir le doiciméid oifigiúla agus eile i
nGaeilge ach cad ba cheart do Ghaeil a
dhéanamh agus coincheap úr don tean-
ga á phlé? 

• Focail nua a chumadh – agus a 
fhoghlaim.

• Díreach focail Bhéarla a úsáid 
sa Ghaeilge. 

• Ba cheart dúinn a bheith sásta 
Béarla, agus é sin amháin, a 
úsáid leis an stát. 

• Níl a fhios agam.

40.6%

21.9%

15.6%

12.5%

9.4%

NÍ bheadh sé ceart ná cóir do Gaelscéal aon
duine a mholadh don Uachtaránacht - tá agus
beidh muid neodrach.

Ní féidir a shéanadh áfach gur rud maith
dearfach a bheadh ann don tír seo dá mbeadh

an rogha ag an toghlach chun vótáil ar son an
Uasail Micheál Ó Muircheartaigh agus táthar
ag súil go seasfaidh sé don uachtaránacht.

Chomh maith leis sin, tá sé le moladh as a
ndúirt sé le tamall anuas maidir le tábhacht na

Gaeilge don tír seo agus don uachtaránacht. Tá
an ceart aige.

Sa rás nó ní sa rás, is fear uasal, scoláire agus
sár-Ghael é an tUasal Micheál Ó Muirc-
heartaigh. 

Na Torthaí sna Scrúduithe 
COMHGHAIRDEAS le gach duine a fuair torthaí
s’acu sna scrúdaithe an tseachtain seo,
comhbhrón leis na daoine nach bhfuair na
torthaí a raibh siad ag súil leo ach níl ann ach
scrúdú i ndeireadh na dála.

Mar a bhíonn  an t-am seo bliana gach uile bhli-
ain tá go leor caint ann faoi luach na scrúdaithe
agus faoi leasú a dhéanamh ar an chóras. 

Ní bhaineann an Ardteistiméireacht leis an
oideachas go díreach agus tá an ceart acu sin a
leagann béim air sin, is comórtas é thar aon rud
eile. 

Faraor, is riachtanach an comórtas céanna
chun na spásanna sna hOllscoileanna a roinnt. Ní
measúnú ceart iad ar chlisteacht nó fiúntas
dhuine ar bith ach is é an t-aon dóigh phraiticiúil
é chun daoine a roghnú do chúrsaí ollscoile. 

Is ábhar buairimh é maidir leis an gheilleagar
an easpa spéise atá á cur sa Mhata. Tá teipthe ar
an mhargadh post sa chás seo agus ba cheart don
rialtas spreagadh sa bhreis a chur ar fáil chun
scoláirí a mhealladh i dtreo an mhata gan mhoill. 

Maidir leis an Ghaeilge de, is ábhar buairimh é
líon na ndaoine atá ag fáil ceada gan an scrúdú a

dhéanamh ar chor ar bith, rud atá intuigthe go
pointe, ach ní nuair a dhéanann siad Seapáinis
ina háit. 

Tá titim bheag le mothú i líon na ndaltaí atá ag
déanamh Gaeilge don Ard-Leibhéal sa Tuais-
ceart, ag leanúint na treochta i gcoitinne sa
Ríocht Aontaithe i dtaca le teangacha de. Ba
cheart do ghluaiseacht na Gaeilge níos mó fuin-
nimh a chur isteach ag cothú na Gaeilge sna
scoileanna Béarla áfach, táthar ag brath cuid
mhór orthu go fóill chun múinteoirí a chur ar fáil
don Ghaelscolaíocht. 

Ar an Mhuircheartach

Ainriail na Ríochta Aontaithe 
Páidí Ó Lionáird

Tá tinneas de short éigin ar
an Ríocht Aontaithe. Ní hé
an sórt tinnis é a chuireann
go haonaid timpistí agus
éigeandála iad siúd atá

tinn áfach, is tinnis iad atá ag forbairt
agus ag dul in olcas thar achar fada
ama agus nach bhfuil aon leigheas
láithreach orthu. Níl aon phiollairí ar
fáil do na gearáin seo ach an oiread
d’ainneoin go bhfuil dian-chúram
éigeandála go mór de dhíth.

Ní hé go bhfuil na gointe mar a
bheadh siad dá mba dhroch-thimpist
a bhí ann le lanna géarra, gloine ina
smidríní agus craiceann briste, fuil ar
fud na háite. 

Tá sé níos measa ná sin. 
Nuair is goin oscailte é, is féidir

greimeanna a úsáid leis an ngoin a
dhúnadh agus bindealán in airde air
sin más gá. Le tinneas faoin
gcraiceann mar atá, tá sé i bhfad níos
casta le teacht ar fhoinse na péine. 

Ní seo an chéad uair dá leithéidí is
ar tharla le coicís anuas tarlú sa
Bhreatain agus mórthimpeall na
Ríochta. Thárla sé sna 1970í agus arís
sna1980í agus bhí rian den ainriail seo
in amanna sna 1990í freisin. 

Is iad na fir óga, sna fichidí den
fhormhór, a thugann aghaidh ar na
bóithre agus na sráideanna agus
gearán amháin acu ar fad: nach bhfuil
éinne ag éisteacht leo. 

Ní hé go bhfuilid ag lorg faoistine,
cluas éisteachta agus gualainn le
caoineadh air. Tá siad, dar lena gcuid
urlabhraithe, ag lorg malairt córais
pholaitíochta, córas a thabharfaidh
glór dóibh siúd a bhraitheann faoi
láthair nach bhfuil aon ghuth acu. 

Nach ait é seo? Is iad seo na héilimh
cheannanna chéanna atá cloiste
againn ag teacht uathu siúd i dtuais-
ceart na hAfraice le ráithe anuas. 

Tá difríocht amháin ollmhór
eatarthu áfach. Áit a raibh muintir na

hAfraice agus an Mheán-Oirthir ag
troid in aghaidh deachtóireachtaí, is é
an daonlathas atá fós faoi réir sa
Ríocht Aontaithe. D’ainneoin nach
bhfuil aon bhunreacht seasta ann
agus go bhfuil Banríon fós mar
cheann stáit, tá an daonlathas i réim. 

Músclaíonn sé seo ceisteanna
bunúsacha faoi conas mar a
reachtálann rialtas lárnach Westmin-
ster an Bhreatain fhéin agus na
tíortha eile faoina chúram – Albain,
an Bhreatain Bheag agus réigiún
Thuaisceart Éireann. 

Go dtí seo d’fhéadfaí a rá gur
déileáladh leo ar bhonn easnamhach
go maith. Deineadh dearmad orthu ó
thaobh riaracháin de. Deineadh
neamhaird orthu ó thaobh
caiteachais de. Fágadh ar lár iad. Tá
fianaise na neamhairde seo le sonrú
ar fud na Ríochta. Fágaimís Tuais-
ceart Éireann ar lár agus féachaimís ar

an Bhreatain Bheag agus Albain mar
shamplaí. 

Éinne a bhfuil taithí acu ar bheith
ag seoladh ó Dhún Laoghaire nó Ros
Láir soir go Pembroke nó Fishguard,
beidh a fhios agaibh láithreach cad
atá i gceist agam nuair a deirim go
bhfuil dearmad iomlán déanta ag
Westminster orthu. Is bailte
luachmhara iad na bailte seo,
luachmhar ó thaobh tráchtála agus
trácht turasóireachta araon de. Tá
droch-chuma orthu áfach agus iad in
uireasa na rudaí is bunúsaí sin d’aon
turasóir: fáilte agus slacht. 

Tá bailte deasa ar ndóigh cois far-
raige ach caithfidh tú iad a lorg. Is fiú
an trioblóid é le cuid acu ach le cuid
eile, tá siad tuirseach, tnáite.

Níos doimhne fán dtír tá bailte eile
agus is fiú iad a sheachaint go huile
agus go hiomlán. Tagann Merthyr
Tydfil chun cuimhne. Tabhair cuairt

ar an mbaile seo más socheolaí thú
atá ar thóir dúshláin. Gheobhair do
dhúshlán agus gheobhair faoi dhó é.
Tá dífhostaíocht i réim ann le hos
cionn 34% díobh siúd idir 16 agus 24
gan fostaíocht, an líon is airde sa
Bhreatain Bheag. 

Bailíonn mná agus fir níos sine tim-
peall na leithreas poiblí – iad suite
timpeall dhoirse na leithreas agus iad
ag caitheamh toitíní is ag
clabaireacht. 

Bíonn lár an bhaile lán le daoine
óga, ramhra i gcaitheamh an lae, iad
ag dul ó chúinne sráide amháin go
ceann eile, cuma meisce orthu agus
cuid acu bagarthach, ionsaitheach. 

Ó thuaidh in Albain tá an baile
Inbhir an Áir nó Ayr. Seo baile beag
deas cois cuain, ar an Firth of Clyde
agus ag faire amach ar oileán Árainn
na hAlban. Saghas cosúil le Bóthar na
Trá na Gaillimhe, tá siúlóid nó pro-

manáid a mbíonn an-tóir ag muintir
na háite uirthi. Tá faiche mhór taobh
leis an tsiúlóid sin agus cuma na
maitheasa air; daoine ag spraoi, ag
suirí agus ag caitheamh aimsire ann.
Ach ba mhéanar duit bheith as an áit
sula dtiteann doircheacht na hoíche. 

Fir óga, óltacha le gadhair mhóra,
fhíochmhara agus iad ag bagairt
catha ar a chéile agus éinne eile sa
chomhluadar. Tuilleadh fir óga agus
iad ag tiomáint faoi luas agus le
torann damanta óna ngluaisteáin
ghlóracha beag beann ar phóilíní a
bhíonn suite go ciúin ina gcarranna
patróil féin. 

Tá easnamh ar shochaí ar bith a
ligeann cead don saghas seo iompair.
Bíonn sé le feiceáil gach deireadh
seachtaine ag na cluichí sacair; buíon-
ta ‘lucht leanta’ na bhfoirne agus iad
ag bualadh seacht gcac as a chéile
roimh, le linn agus i ndiaidh na
gcluichí. Feicimíd iad ag ‘leanúint’ a
bhfoirne náisiúnta thar lear agus iad
ag cothú trioblóide. Bhíodar i mBaile
Átha Cliath fiú in 1995. 

I ndeireadh na dála, ní bhaineann
ainriail mar seo le haon ghluaiseacht
pholaitíochta. Baineann sé le heaspa
cur i bhfeidhm an dlí. Tugann siad
droch-ainm d’fhíor-fheachtais pho-
laitíochta atá ag lorg a sochaí a fhe-
abhsú go macánta. 

Anois agus Príomh-Aire na
Breataine, David Cameron, ag geal-
lúint forlámhas dlí, caithfear
féachaint níos doimhne ná
póilíneacht. Caithfear beart de réir
briathair a dhéanamh ón mbun aníos.
Caithfear stad, lánstad a chur leis an
tsaoirse atá ag teaghlaigh na
gcoirpeach seo a bhfreagracht a
shéanadh agus a sheachaint. 

Caithfear cearta agus freagrachtaí a
mhúineadh go cruinn agus go cuim-
sitheach agus caithfear córas a chur i
bhfeidhm a chinntíonn, nuair a thras-
naítear teorainn an chirt, go bhfuil
cúiteamh cruálach len íoc.

Tá sé de nós againne in Éirinn
aithris a dhéanamh ar gach a dtar-
laíonn i dtír na gcomharsan. Seo cás
inar chóir dúinn a chinntiú go bhfuil-
imíd chun cinn orthu cosúil lenár
ndlíthe caite tobac agus dea-shampla
a léiriú dóibh ar fad le leanúint. 

FÁILTE roimh do chuid tuairimí i gcónaí, tá
muidne in Gaelscéal fíorbhuíoch astu, agus
más fíor an sean-nath, beatha teanga í a lab-
hairt, is amhlaidh gur ríthábhachtach di
freisin dul i mbun pinn chomh minic agus is
féidir. 

Seol tuairimí chuig www.gaelsceal.ie,
Twitter, Facebook, nó is féidir litir a sheoladh
chuig Gaelscéal, An Chuasnóg, Baile Ard, An
Spidéal, Co. na Gaillimhe.

Tá fáilte roimh phíosaí ‘Ardán’ i gcónaí
fosta, roinn do thuairim, cuir daoine ar an
eolas faoi do smaointí.

Is mór i mbéal an phobail atá caint ar an
uachtaránacht  agus scríobh Máire Ní

Chróinín maidir leis an alt: ‘An Muircheach-
tach don Áras’ le Breandán Mac Gearailt,

“Thabharfainn mo vóta do (Micheál Ó
Muircheartaigh)!! Bhéadh sé céad míle n-
uaire níos fearr ná Gaybo ar aon nós!!”

Ag tagairt don scéal ‘Cá bhfuil na cainteoirí
dúchais i nGaeltacht Thír Chonaill?’ le
Pádraig Ó Baoighill, scríobh Clár Ní Chnáimh-
sí ar gaelsceal.ie “Tá feabhas tagtha cinnte ar
cheantracha na Gaeltachta mar gheall ar sar
oibre cuid mhór Gaeil díográiseacha.... Sílim
féin ... go bhfuil sé go hiomlán suas ag tui-
smitheoirí na Gaeltachta a gclann a thógáil i
nGaeilge! Tá tuismitheoirí ann a tógadh leis
an Ghaeilge ach atá anois ag tógáil a gclann

féin i mBéarla. Ní fheiceann siad an dóchar.
Má thaispeaníonn tú deá-chleachtú, dhéan-
faidh an pháiste mar a gcéanna...”

Maidir leis an scéal  ‘Caithfear bheith
cothrom nó ní éireoidh linn’ le Scott De
Buitléir in eagrán Gaelscéal dar dáta 8 Iúil,
dúirt Muiris:

“Sílim go bhfuil Scott ag tabhairt dúshlán
don nóisean go bhfuil pobal na Gaeilge ar fud
na tíre (an tír ar fad atá i gceist agamsa) ar
aon intinn maidir leis na ceisteanna mhóra a
bhaineann leis an teanga - i.e. athréimiú na
teanga mar phríomhtheanga na tíre, gurb
ionann athghabháil na Gaeilge agus athgab-
háil na hÉireann srl. Níor léigh mé féin alt

Choilm, ach tá sé an-shaonta ar fad -
seafóideach fiú - a shamhlú go bhfuil gach
Gaeilgeoir ar chomhintinn gurb í athréimiú
na Gaeilge mar phríomhtheaga na tíre an
sprioc is mó atá againn. Aontaímse le Scott
nach dtarlóidh sé sin go brách. Is cúis mhór
díomá domsa é sin a rá, ach sin mar atá. An-
díomá go deo orm a chloisteáil faoin roinn
Ghaeilge sin agus a gcuid naimhdeacht do
Raidió na Life, ceann de na háiteanna is fearr
san ardchathair do mhic léinn le deis a fháil a
gcuid Gaeilge a úsáid i dtimpeallacht bheo,
spreagúil agus iad ag cur lena scileanna
pearsanta is gairmiúla ag an am céanna. Tá
roinnt daoine an-chúlaigeanta ar fad...”

CAD A DEIR SIBH?

Siopa trí thine in Tottenham, Londain.

TEICNEOLAÍOCHT & GNÓ

Faitíos ar Apple dul in iomaíocht
dhíreach leis na comhlachtaí eile: Google
Diarmuid Ó Muirgheasa 

Dlíodóirí is mó atá á bhfos-
tú ag comhlachtaí teicne-
olaíochta móra na
laethanta seo, is cosúil.
Le seachtain nó dhó

anuas tá Apple tar éis dhá mhórbhua
a bhaint amach i gcoinne Samsung,
agus bac anois ar Samsung an Galaxy
Tab nua a dhíol san Eoraip nó san
Astráil. 

Cé gur éasca bheith dian ar Apple
mar gheall air seo, caithfear rá go
gcaithfidh go bhfuil cás éigin acu mar
tá dhá bhreitheamh éagsúla i ndiaidh
teacht ar an gcinneadh céanna.

D’fhoilsigh Google aiste ar a mblag
oifigiúil le déanaí mar gheall ar an
saghas seo cás cúirte, ag rá go bhfuil
faitíos ar Apple dul in iomaíocht
dhíreach leo agus gur sin an chúis go
bhfuil siad ag casadh i dtreo an dlí
lena margadh a chosaint. 

Ar an lámh eile deir Apple go bhfuil
sé de cheart acu a bpaitinní a cho-
saint, agus nach bhfuil sé de cheart ag
duine ar bith cóipeáil a dhéanamh ar
an iPad agus iPhone. Samsung is mó
atá thíos leis seo ar fad, mar tá siad
anois fágtha le carn ollmhór de thái-
bléid nach bhfuil siad ábalta a chur ar
fáil, agus iad freisin fágtha gan rud ar
bith sa mhargadh chun brú a chur ar

Apple agus an iPad. Tá ceart
achomhairc ag Samsung, ach ní thar-
lóidh sé sin ar feadh míosa. Idir an dá
linn tá cosc ar dhíol an táibléid.

Tá nuacht dhuairc eile sa domhan
teicneolaíochta chomh maith, mar tá
rialtas na Breataine i ndiaidh a fhó-
gairt go bhfuil siad ag smaoineamh ar
chosc a chur ar úsáid suíomhanna ar
nós Facebook agus Twitter le linn tri-
oblóide ar nós na trioblóide a
chonaiceamar le cúpla seachtain
anuas. 

Ar lámh amháin tá ciall leis seo.

Ceaptar go forleathan go raibh ról lár-
nach ag Twitter agus a leithéid in
eagrú mórán de na círéibeacha, agus
tá réasún ag baint le rudaí a
dhéanamh chomh deacair agus is
féidir dóibh siúd ar mian leo trioblóid
a chothú.

Ar an lámh eile, áfach, tá ceistean-
na móra mar gheall ar chumhacht dá
leithéid a thabhairt do rialtas ar bith.
Ní hamháin sin, ach chonaiceamar
grúpaí móra ag baint úsáide as Twit-
ter chun meithleacha oibre a eagrú
chun rudaí a chur ina gceart i ndiaidh

na trioblóide. Pé dochar a dhéanann
an teicneolaíocht, tá sé de chumas
aici rudaí a chur ina gceart freisin.

Tá rudaí maithe ag tarlú sa domhan
teic na laethanta seo chomh maith,
agus is fearr dúinn gan dearmad a
dhéanamh orthu siúd agus muid ag
díriú, b’fhéidir an-iomarca, ar
dhuairceas agus ghruaim. Tá an Mac-
Book Air nua linn le cúpla seachtain
anois, ach mar nach ndearnamar
trácht air anseo go fóill is fiú é a
dhéanamh anois.

D’aon duine nach bhfuil cur amach
acu ar ríomhairí Apple, eisíodh an
chéad MacBook Air in 2008, le
praghas áiféiseach ard agus gan
mórán ó thaobh teicneolaíochta nua-
aimseartha laistigh de. Ní raibh ina
fhabhar, i ndáiríre, ach go rabhthas
ábalta a mhaíomh gurbh é an
ríomhaire is tanaí ar an bpláinéad é. 

Píosa ar phíosa, áfach, tá sé imithe
i dtreo praghasphointe atá réalaíoch,
agus tá an teicneolaíocht laistigh den
chorp tanaí sin éirithe níos sofaisti-
ciúla chomh maith. Anois, níl sé saor
díreach go fóill. Tá costas €979 ar an
leagan is saoire (nó €920 le lascaine
oideachais), agus is féidir go héasca
€1500 nó níos mó a chaitheamh ar
leagan níos daoire. 

An bhfuil sé sin róchostasach? 
Brathann sé sin ar an-chuid rudaí

éagsúla, ach den chéad uair bheinn ag
dul i dtreo a rá go bhfuil sé réasúnta
maith, do dhaoine áirithe.

An bhfuil tú ag iarraidh airgead mór
a chaitheamh ar ríomhaire atá chomh
soghluaiste agus is féidir? An bhfuil tú
sásta le scáileán 11” nó 13”? 

Baineann an Air úsáid as SSD, an
teicneolaíocht is déanaí a dhéanann
difríocht ollmhór do luas ríomhaire
ach atá iontach costasach agus gan
ach 64GB, 128GB nó 256GB ar fáil i
gcás an Air is costasaí; an bhfuil tú
sásta glacadh le spás stórála atá gann
ach iontach tapa ar fad? An bhfuil tú
sásta €1000 a íoc ar ríomhaire nach
bhfuil ach dhá port USB air? Má tá tú
sásta leis sin ar fad, is deacair meaisín
níos fearr ná an Air a shamhlú.

Is cuma má tá tú sásta Mac a chean-
nach, áfach, tá ceannasacht Apple ó
thaobh ríomhairí sárthánaí ag cur brú
ar dhéantóirí  ar nós Dell agus a gcom-
rádaithe. Níl ach preasráiteas anseo
agus ansiúd go dtí seo, ach roimh
dheireadh na bliana feicfear moll mór
ríomhairí a rachaidh in iomaíocht leis
an Air, iad uilig sárthanaí agus faoi
bhun €1000. 

Is mór an méid é sin go fóill, ach is
mór an gearradh praghas i gco-
darsnacht leis an méid a bhí orthu bli-
ain ó shin. “Ultrabook” atá á ghlaoch
anois ar an gcuid seo den mhargadh. 

Feirm Éisc le tógáil – ar talamh!
Conn Ó Muineacháin

Tá feirm nua éisc le
tógáil i gContae Lú,
ach ní san fharraige
a bheidh sí ach ar
talamh! Tá cuid

bheag dobharshaothraithe
(aquaculture) ar talamh ar siúl
cheana féin in Éirinn ach
beidh Aqua Fresh Fish ar an
tionscnamh talamhshuite is
mó sa tír nuair a thógfar é an
bhliain seo chugainn. Tá cead-
únas ag an gcomhlacht le
haghaidh 700 tonna éisc nuair
a bheidh an plean iomlán
curtha i gcrích agus beidh
thart ar 30 duine fostaithe
ann.

Rachaidh sé chun tairbhe an
gheilleagair, ach ní sin
amháin. Deir úinéir an

chomhlachta Adrian Flynn
gurb é an dobharshaothrú faoi
dhíon an modh is glaine agus
is glaise ó thaobh na timpeal-
lachta de chun éisc a shaothrú.

Sa chóras seo ní i gcásanna

sna cuanta atá na héisc, ach i
soithigh mhóra faoi dhíon, i
dtolláin phlaisteacha.

Tá an córas ar fad iata
isteach agus coinnítear an t-
uisce ag athchúrsáil tríd. Tá sé

go hiomlán slán ó ghalair agus
ó sheadáin (parasites) mhara -
rud a chuireann isteach ar éisc
i gcásanna mara. Freisin tá
baol an truaillithe laghdaithe
go mór.

Tugtar Córas Athfhillte Dob-
harshaothraithe ar an gcóras
seo, nó RAS (recirculatiing
aquaculture system). Scagtar
agus glantar an t-uisce le cab-
hair ó bhaictéir agus solas
ultraivialait.

Is teicneolaíocht cuíosach úr
í seo san Eoraip ach tá sí á for-
bairt le 30 bliain san Astráil
agus san Áise. Tá go leor
taighde déanta maidir leis na
cineálacha éisc is oiriúnaí don
saothrú seo. Is é an cineál éisc
atá roghnaithe ag Adrian ná
Barramundi Astrálach.

In ainneoin gur speiceas

cuíosach nua é Barramundi
don mhargadh Eorpach, crei-
deann Adrian go n-éireoidh go
geal leis. Tá frithsheasmhacht
mhaith ag Barramundi in
éadan galar, rud a chuidíonn
leis an bhfeirmeoireacht, ach
deir sé go mbeidh éileamh air
sa mhargadh freisin.

“Iasc bán d’ardchaighdeán
is ea Barramundi, a bhfuil leib-
héal ard Omega-3 ann agus tá
ardmheas ag cócairí na hAs-
tráile agus na hÁise air.”

Tá taighde déimeagrafach
déanta freisin aige a thacaíonn
lena chás gur san
fheirmeoireacht atá slánú na
bhfarraigí agus an soláthar
éisc.

“Tá an mheánaicme ag éirí
níos mó ar fud an domhain, go
háirithe san Áise, agus beidh

brú millteanach ar stoic éisc
dá bharr. Tá an dobhar-
shaothrú forbartha go mór san
Áise, agus iad ag easpórtáil
éisc go dtí an tIarthar, ach
amach anseo beidh na héisc
sin ag teastáil san Áise chun a
bpobail féin a chothú. 

Tá orainn an earnáil dobhar-
shaothraithe a fhorbairt ar
mhaithe leis an timpeallacht,
ar mhaithe leis an eiceachóras
muirí, agus chun go mbeimíd
in ann bia folláin a chur ar fáil
don phobal.”

I láthair na huaire tá Adrian
i mbun cainteanna le hinfheis-
teoirí chun €10m a chur ar fáil
don togra.  Beidh Aqua Fresh
Fish ar an soláthróir Barra-
mundi is mó san Eoraip nuair
a bheidh an fhorbairt
críochnaithe.

'ARDA-Tek barramundi farm', Berry Springs, An Astráil 

COMHSHAOIL

An
bhfuil

folúntas
agat?

Tóg fógra le
Gaelscéal, 

lascaine 
le  fáil ar an 
leathanach 

folúntais.

Déan teagmháil le 
Patricia  ag

086–0234251 
nó  

fograi@gaelsceal.ie

FOLÚNTAIS / CÚRSAÍ

www.oegaillimh.ie

Léachtóir (faoi bhun an bhaic) san
Oideachas (Post Leath-Ama)

Léachtóir (faoi bhun an bhaic) san Ionformaitic/
sna hEolaíochtaí Leighis (Post Leath-Ama)

Fáiltítear roimh iarratais ar na poist seo a leanas:

Spriocdháta: 15 Meán Fómhair 2011

Sonraí/nós imeachta iarratais:
Le tuilleadh eolais a fháil agus le hiarratas a dhéanamh
téigh chuig www.publicjobs.ie

Is fostóir comhionannas deiseanna í
Ollscoil na hÉireann, Gaillimh

www.oegaillimh.ie

Spéis agat i bpost maith le
Gaeilge?

Tapaigh do dheis agus 
bain cáilíocht aitheanta

ollscoile amach!
Tá na cúrsaí iarchéime seo a leanas le fáil in
Ollscoil na hÉireann, Gaillimh in 2011-2012: 
• MA / Dioplóma Iarchéime

(Ateangaireacht Chomhdhála) 
• MA / Dioplóma Iarchéime (Aistriúchán

Reachtaíochta agus Dlí) 
• Ard-Dioplóma (Léann an

Aistriúcháin) 
Eolas: 
091 869 022 / 595101 
ateangaistriu@oegaillimh.ie 
www.oegaillimh.ie/acadamh 

GLÓR na nGAEL TEO.
i gcomhpháirt le

An Chomhairle um Oideachas Gaeltachta agus Gaelscolaíochta

Comhordaitheoir tionscadail
Fáilteofar roimh iarratais do phost mar chomhordaitheoir tionscadail le cúram 

a ghlacadh de thaispeántas soghluaiste COGG agus obair mhargaíochta Ghlór na nGael.

Post lán-aimseartha ar chonradh 3 bliana a bheidh i gceist (le tréimhse promhadh 9 mí)

Freagrachtaí:
• An taispeántas soghluaiste a thabhairt ar cuairt chuig bunscoileanna agus iarbhun-scoileanna 

agus coláistí Gaeilge ar fud na tíre; amchlár a eagrú 
agus stoc a choimeád suas chun dáta.

• Plé leo siúd a thugann cuairt ar an taispeántas (daoine lánfhásta).
• Plé le horduithe do leabhair agus d’áiseanna eile.
• Obair mhargaíochta don siopa-ar-líne www.udar.ie.
• Freastal ar chomhdhálacha, seimineáir nó ócáidí eile, de réir mar is cuí.

Inniúlachtaí riachtanacha:
• Ceadúnas glan tiomána, Catagóir C. (Mercedes Vario - meáchan 4005 kg).
• Ardchaighdeán Gaeilge 
• Scileanna maithe idirphearsanta
• Buneolas ar ríomhaireacht          
• Tuiscint ar an oideachas Gaeltachta agus lán-Ghaeilge.

Tuilleadh eolais ar fáil ó Lorcán Mac Gabhann, Ceannasaí, Glór na nGael 087-9790193 
nó ó eolas@cogg.ie 

Seoltar litir iarratais agus CV chuig:
Lorcán Mac Gabhann, Ceannasaí, Glór na nGael, Ráth Chairn, Co na Mí

Ní ghlacfar le haon iarratas i ndiaidh 4pm Déardaoin 25 Lúnasa 2011.

Tá folúntas do Rúnaí Scoile i nGaelscoil Riada, Baile Átha an Rí, Co.
na Gaillimhe. Uimhir rolla: 20237T. Fón: 091 850683. 

www.gaelscoilriada.com. 

• Post lá iomlán scoile ó 9.00-3.00i.n. le tosnú ag tús na 
scoilbliana 2011/2012

• Beidh ar an té a cheapfar a bheith sásta imréiteach Gharda a 
fháil.

• Ard-chaighdeán Ghaeilge riachtanach don phost. 
• Scileanna ríomhaireachta agus dea-scileanna chumarsáide. 
• Ní mór d’iarrathóirí taithí a bheith acu i obair oifige. 

Seol do c.v chuig riada06@gmail.com nó chuig An Cathaoirleach,
Gaelscoil Riada, Ráithín, Baile Átha an Rí, Co. na Gaillimhe roimh an

Aoine 26 Lúnasa 2011. 

FOLÚNTAS DO RÚNAÍ SCOILE

Gaeilge le Chéile, Ar aghaidh le chéile . . . 

Gníomhairí
ag teastáil

Tá fás ag teacht ar ár
bhfoireann agus muid ag
iarraidh cur leis an méid

gníomhairí timpeall na tíre.
Is post i do chuid ama féin a

bheadh anseo, ag ardú
phróifíl Gaelscéal i do
cheantar féin ar bhun

coimisiúin.
Má tá am agat agus

airgead breise uait déan
teagmháil le Patricia ag

086-0234251
eolas@gaelsceal.ie 

chun tuilleadh eolais a
fháil.

Ag Cothú Phobal na Gaeilge

GÉARCHÉIM CHRÍOSTAÍOCHT
AN OIRTHIR 

Teitheadh ón Eigipt
Diarmuid Johnson

GEORGE’S Barber Shop
atá scríofa trasna na
fuinneoige. Nuair a
shiúil mé isteach sa
siopa, thug dealbh na

maighdine le fios dom, maraon leis
na pictiúir d’Íosa os cionn na
scáthán, agus féilire i dteanga na
hArabaise, gur dócha gur duine de
na Coptaigh atá i bhfear an tí. Fad
agus a bhí sé ag bearradh mo chuid
gruaige, dheimhnigh sé sin dom.
Éigipteach de chuid na
príomhchathrach, d’fhág sé Caireo
dhá bhliain ó shin. 

Ó mhí Eanáir seo caite i leith, tá
go leor eile de sheanphobal Cop-
tach na hÉigipte ag smaoineamh ar
an mbád bán agus ar bhóthar na
himirce. Faoi réimeas Hosni
Moubarak, bhí tús áite don Mhosla-
machas sa tír, rud atá fíor leis na
céadta bliain, ach ó bhí an réabh-
lóid ann i mbliana, tá cúrsaí
slándála imithe chun donais, agus
tá cuid de na réabhlóidithe ag ídiú
a gcuid díocais ar an mionlach
Críostaí. 

“Cén céadatán de mhuintir na
hÉigipte atá ina gCoptaigh?” arsa
mise le George. Bhreathnaigh sé
orm sa scáthán. “Céad faoin gcéad
fadó, a dhuine uasail,” arsa sé. “A
haon déag faoin gcéad lenár linn
féin.” Tagann an figiúr sin a bheag
nó a mhór leis na staitisticí
oifigiúla. Dá réir sin, tá idir seacht
milliún agus deich milliún Coptach
san Éigipt faoi láthair.

Bhí ceist le cur ag George ormsa.
“Cén fáth a mbíonn na Protastú-
naigh agus na Caitlicigh ag troid
lena chéile in Éirinn – shíl mé go
gcreideann siad ar fad in Íosa
Críost?” 

“Is dócha go mbíonn siad ag
troid faoi rudaí eile,” arsa mise.
Níor shásaigh an freagra sin fear an
tsiosúir. “An dteastaíonn víosa ón
Éireannach le cónaí sa mBreatain?”
ar George. Bhí drogall air labhairt
faoina scéal féin. 

Seans go raibh aithne aige ar
mhuintir na gcailíní óga a
fuadaíodh i mí an Mheithimh seo
caite ar an mbealach chun an
tséipéil dóibh. Azat (16) agus
Nancy Magdi (14) is ainm don
bheirt. D’éiligh na fuadaitheoirí
airgead míchuimsitheach ar an
bpobal Coptach i mbaile Minya leis
an mbeirt deirfiúracha a fheiceáil
slán arís. 

Seans go raibh aithne aige ar

chuid de mhuintir an duine agus
fiche a maraíodh i bpléasc in
Alexandria Lá Caille seo caite. Ag
freastal ar an aifreann a bhí an slua
nuair a tharla an slad. Bhí sé ina
shléacht san Éigipt arís i mbaile
Sharona ar 30ú Eanáir. Aon duine
dhéag den phobal Críostaí a
maraíodh an lá sin. Bhí eachtraí
eile ann: séipéil á ndó, bás agus
múchadh á mbagairt ar na Cop-
taigh, pobal a bhí ag cleachtadh a
gcreidimh féin ar thalamh na
hÉigipte ceithre chéad bliain sular
tháinig cultúr Ioslaim i réim ann. 

“Má théann tú go hÉirinn, tá áit
ann darb ainm Cill Fhionnúrach. Tá
seanchrois sa reilg ann ón
tseanaimsir, agus tá crois Choptach
greannta ar an gcrois sin.” 

Bhí mé ag iarraidh an méid sin a
rá leis, ach níor mhaith liom an
iomarca eolais a bhrú air. Chuir mé
ceist ní ba dhírí air: “An ngabhfaidh
tú ar ais chuig an Éigipt lá eicínt?” 

“Ní rachaidh mé ar ais ann go
deo,” arsa George gan unsa
amhrais. “Tá muid ar fad réidh
ann."

San Eoraip agus i Meiriceá, meas-

tar gur dea-rud atá sna réabhlóidí
daonlathacha atá ag borradh sa
Meán-Oirthear. Agus meastar dá
réir gur deachtóirí gránna atá sna
cinnirí stáit atá á gcur de dhroim
seoil. Ach ní mar a shíltear a bítear.
Na réabhlóidí céanna, is cloch iad
ar charn na Críostaíochta i dtuais-
ceart na hAfraice agus sa Meán-
Oirthear. Tá cuid d’oidhreacht an
duine faoi léigear san Éigipt, sa
Liobáin agus sa tSiria de bharr ruda
a dtugtar an daonlathas air. Sin é an
fáth a bhfuil siopa bearbóra ag
George sa mBreatain Bheag.  

Bhí mé ag iarraidh an méid
sin a rá leis, ach níor
mhaith liom an iomarca
eolais a bhrú air. Chuir mé
ceist ní ba dhírí air: “An
ngabhfaidh tú ar ais chuig
an Éigipt lá eicínt?” “Ní
rachaidh mé ar ais ann go
deo,” arsa George gan
unsa amhrais. “Tá muid ar
fad réidh ann."

TÁ os cionn 11 milliún
Críostaithe sna tíortha
atá ó dhéas den Mheán-
mhuir agus sa Meán-Oirt-
hear. Tá aon cheann déag

d’eaglaisí éagsúla i gceist. Orthu sin
tá na heaglaisí ortadocsacha –
eaglaisí na Rúise, na Rómáine, na
Gréige agus na Seoirsia; eaglsais na
gCoptach, eaglais na hAetóipe,
eaglais na Siria. 

Tá ceithre eaglais ann nár ghéill
do Chomhairle Calcedon sa mbliain
451, ceann de chuid na hAirméine,
ceann de chuid na hAetóipe, ceann i
Siria agus ceann de chuid na gCop-
tach. Tá Eaglais na nAspal san Oirt-
hear ann san áit a bhfuil teorainn ag
an Tuirc, an Iaráic agus an Iaráin le
chéile. Cleachtann an eaglais seo
teanga na hAramaise – teanga Íosa
Críost – le linn a gcuid urnaithe fós. 

Seo a leanas scagadh ar na staitis-
ticí a bhaineann leis na Críostaithe
san Oirthear. Ní bréag a rá go bhfuil
easaontas ann faoi chuid de na
figiúir, sin agus easpa cruinnis agus
iontaofachta sna foinsí. Is iad an
tSiria, an Liobáin agus an Éigipt na
tíortha is tábhachtaí ó thaobh na
Críostaíochta de. Tá tuairim is 1.2
milliún Críostaí sa tSiria. Sin tuairim
is 5% – 22 milliún atá i ndaonra na

tíre sin. Meastar gur Coptaigh tuair-
im is 10% de phobal na hÉigipte. Sin
tuairim is 8 milliún as 80 milliún atá
i ndaonra na hÉigipte. Sa Liobáin,
meastar go bhfuil 1.5 milliún
Críostaí fós sa tír. Sin 40% go garbh
nó is 4 mhilliún nó mar sin atá i
ndaonra na tíre. Ní miste a lua go
bhfuil os cionn 6 mhilliún Críostaí
de bhunadh na Liobáine sa
diaspóra. Ní miste a lua ach oiread

gur Críostaithe Caitliceacha de
chuid na Róimhe atá san aicme
Chríostaí is líonmhaire i dtraidisiún
na Liobáine.

Tá pobail Chríostaí faoi bhun mil-
liún duine sna tíortha seo a leanas:
an Iaráin, an Iordáin, Iosrael agus an
Phalaistín, an Tuirc agus an Ailgéir.
Tá os cionn milliún Críostaí sa
tSúdáin. Tá cosc ar an gCríostaíocht
san Araib Shádach.  

An Chríostaíocht san 
Oirthear - Cuid d’Imeachtaí
na Géarchéime
• Ó rinne Meiriceá agus a
chuid comhghuaillithe ion-
radh ar an Iaráic sa mbliain
2003, tá pobal Críostaí na tíre
ar a dteitheadh. Síltear anois
gur éirigh le rialtais George W
Bush agus Tony Blair dlús a
chur le díothú na
Críostaíochta sa réigiún ina
bhfuil dúchas an chreidimh
sin. 

• Mí Dheireadh Fómhair
2010, ghairm an Pápa Bene-
dict XVI tionól le ceist na
gCríostaithe san Oirthear a
phlé. Ba chúis imní dó an
cosc atá á chur ar ghnásanna
na Críostaíochta ar fud an
réigiúin.

• Lá Caille 2011, maraíodh 21
Coptach nuair a phléasc
buama i gcarr lasmuigh den
séipéal i gcathair Alexandria.
Ar 30ú Eanáir, rinneadh slad
ar 11 Chríostaí i mbaile
Sharona. D’eisigh Uachtarán
na Fraince Nikolas Arkozy
ráiteas inar dhúirt sé nárbh
fhéidir díothú na gCríostaithe
san Oirthear a cheadú.

• Ar 7ú Bealtaine seo caite i
gceantar Imbaba san Éigipt,
bhí scliúchas ann idir cuid

den phobal Coptach agus
cuid den phobal Moslamach.
Maraíodh dáréag. Gortaíodh
leathchéad. Ionsaí a rinneadh
ar shéipéal Coptach Naomh
Mena ba chúis leis an
scliúchas.

• In Würzburg na Gear-
máine, i mí an Mhárta seo
caite, reáchtáil an t-eagras
Aid to the Church in Need
comhdháil idirnáisiúnta darb
ainm Welt Kirche in
Würzburg. D’fhreastail eas-
paig ón Éigipt, ón bPacastáin,
ón Iaráic agus ón Nigéir ar an
gcomhdháil.

• Mí an Mheithimh seo caite,
fuadaíodh beirt chailíní
Choptacha san Éigipt. Chuir
slua 200 Moslamach ocht
gcinn de thithe Críostaí trí
thine i mbaile Awlad Khalaf
san Éigipt. Tá caismirtí den
chineál seo ag tarlú go minic
agus go rialta san Éigipt le
leathbhliain anuas.

• Tá cinnirí na heaglaise Cop-
taí ag achainí ar rialtas
Mheiriceá a theacht i gcab-
hair orthu. Is í an chluas
bhodhar atáthar a thabhairt
dóibh.

Cá bhfuil Críostaithe an Oirthir?

Garda armtha ag
seasamh taobh amuigh
d'eaglais Chríostaí in
Baghdad, an Iaráic.

An Pápa Shenouda III, ceannaire Eaglais
Cheartchreidmhach Choptach Chathair
Alasezir

Eaglais Chríostaí in Kirkuk, i dtuaisceart na hIaráic tar éis gur
buamáladh é. Eaglais Chaitliceach na Siria atá ann. D'fhág breis is
milliún Críostaí an Iaráice ó thosaigh 'Operation Iraqi Freedom'
siar i 2003.



Conamara
Scéalaíocht agus 
Seanchas ar an
gCeathrú Rua
Áine Ní Chuaig

CUIRFEAR fáilte agus fiche roimh
scéalaithe, sheanchaithe agus lucht
éisteachta ag ‘Lá Inste na Scéal’ a
reáchtálfar i Leabharlann na
Ceathrún Ruaidh amárach, Dé
Sathairn 20ú Lúnasa ón 11-1in. Tá an
seisiún scéalaíochta ar siúl mar chuid
den tSeachtain Náisiúnta Oidhreach-
ta atá ar siúl ón 20ú go 28ú Lúnasa. 

Ar chuid de na scéalaithe a ghlac-
faidh páirt sa seisiún beidh Seosamh
Ó Guairim as an Aird Thoir atá ina
dhalta i bPobalscoil Mhic Dara i gCar-
na agus a bhfuil duais Oireachtais
bainte aige sa scéalaíocht; Nóra Joe
Bheartla Uí Mhaoildia as an Trá
Bháin; Jerry Ó Conghaile as Camus,
agus a iníon Caitríona. Ina dteannta,
beidh an t-iarchraoltóir le Raidió na
Gaeltachta, Máirtín Jamsie Ó Flait-
heartaigh as Árainn. Aisteoir den
scoth é Máirtín agus fear atá in ann
craiceann a chur ar scéal.

Beidh Máirín Mhic Lochlainn ag
glacadh páirte sa seisiún scéalaíochta
freisin, bean atá gníomhach ag cur
scéalaíocht na Gaeilge chun cinn i
gceantar Chonamara le blianta
anuas. Is óna hathair, Beartla Shéa-
muis Rua Ó Maoileoin, as Tóin an
Chnoic i Ros an Mhíl a chuala Máirín
an chuid is mó dá cuid scéalta. 

“Tá an scéalaíocht in ísle brí i
nGaeltacht Chonamara faoi láthair,
faraor,” a deir Máirín le Gaelscéal. “Is
é an bealach is fearr chun é a neartú
ná an cúpla scéalaí atá fanta a thab-
hairt chuig na scoileanna lena gcuid
scéalta a insint do na gasúir. Ó mo
thaithí féin, is breá le gasúir scéalta
mar is féidir leo a gcuid samhlaíochta
a úsáid.”

Beidh saorchead isteach ag sean
agus óg ag ‘Lá Inste na Scéal’ i Leab-
harlann na Ceathrún Ruaidh. Cuir-
fear fáilte roimh éisteoirí agus aon
duine gur mhaith leo píosa de scéal a
insint.

Árann
Seó Samhraidh
ar Stáitse in Inis
Oírr
Áine Ní Chuaig

SLATA Mara is ainm don seó
samhraidh atá ar bun in Inis Oírr le
dhá mhí anuas agus má chaill tú é,
beidh do sheans deiridh agat é a fhe-
iceáil trathnóna Dé Céadaoin (24ú
Lúnasa) ag 8.30 in Áras Éanna. Is
dráma nuascríofa dátheangach atá
ann ó pheann Mháire Uí Mhaoláin. Is
as Cill Chiaráin i gceantar Iorras Aith-
neach do Mháire ó thús ach tá sí ina
cónaí ar an oileán le roinnt mhaith
blianta anuas agus ag obair le
Comhar na nOileán.

Tá an seó á léiriú ag Aisteoirí Inis
Oírr agus tá gnéithe a bhaineann leis
an oileán measctha tríd an seó. 

D’inis Máire bunscéil an tseó do
Ghaelscéal: “Tagann mairnéalach i

dtír in Inis Oírr, gan aithne, gan
urlabhra. Chun a thuiscint cén fáth
gur sábháladh é, léirítear aistir na
manach, Caomhán agus Éanna, ach
tá duine éigin ann rompu ag imirt

chuile chleas orthu. Is mó nach
bhfuil siad sáraithe go dtagann bean
láidir i gcabhair orthu – sin í Gob-
nait!”

Is dráma grinn ropánta atá ann ar

stíl na geamaireachta agus tá an léir-
iúchán fite fuaite le ceol, geáitsí, gre-
ann, draíocht, puipéid agus amhrá-
naíocht. Feileann an seó do shean
agus óg, agus d’fhoghlaimeoirí
Gaeilge freisin. Tá roinnt bheag Béar-
la ag duine de na carachtair chun an
scéal a mhíniú dóibh siúd nach
bhfuil an Ghaeilge ar a dtoil acu.  Tá
beagáinín Fraincise, Iodáilise agus
Gearmáinise i gcanúint Inis Oírr ag
rith tríd an seó freisin, rud atá an-
ghreannmhar.  

Maireann an léiriú uair an chloig
agus is costas €5/€10 atá ar na ticéid.
Tá go leor imeachtaí éagsúla ag tarlú
in Áras Éanna go rialta agus is fiú súil
a chaitheamh ar an suíomh idirlín:
www.araseanna.ie

Mac Léinn ó
Ollscoil na hÉire-
ann, Gaillimh ar
ghearrliosta do
ghradam meán
Áine Ní Chuaig

TÁ mac léinn de chuid Ollscoil na
hÉireann, Gaillimh tar éis ainm-
niúchán a bhaint amach ar ghear-
rliosta an chomórtais ‘Best-in-Show
2011’. SpellingRules.ie is ainm don
saothar atá déanta ag Claire McNeilis,
atá sa mbliain dheireanach dá cuid
staidéir sa Huston School of Film &
Digital Media.

NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

Capaillíní Chonamara
le fána aille san Afraic 
Máirtín Ó Catháin

TÁ ionadaithe as craobhacha de
Chumann Lucht Chapaillíní
Chonamara as tíortha chomh fada
ó bhaile leis an Nua-Shéalainn i
gConamara an tseachtain seo.  Seo
í seachtain Sheó na gCapaillíní sa
gClochán – an 88ú seó bliantúil ó
bhunaigh Micheál Ó Máille as Ros
Muc agus Beartla Ó Súilleabháin as
an Roinn Talmhaíochta Cumann
Lucht Chapaillíní Chonamara in
1923.  Ó shin i leith tá seacht gcinn
déag de chraobhacha idirnáisiúnta
bunaithe agus cáil an chapaillín
gaibhte ar fud an domhain.  Ach
bhí an phlean go neartódh capail-
líní Chonamara an mianach capail-
líní dúchasacha i dtír sceirdiúil
Lesotho san Afraic ar an aistear ab
achrannaí a rinneadh…agus níor
éirigh leis an iarracht. 

Mar thoradh ar cheisteanna
faoin ábhar tá sé faighte amach
gur cosúil gur goideadh an dá stail
de mhianach Chonamara a

cuireadh go Lesotho.  Tugadh na
stailtreacha seo go Lesotho deich
mbliana fichead ó shin mar chuid
de chlár tacaíochta de chuid Rial-
tas na hÉireann san tír sin. 

Bhí teacht aniar agus téagar sna
stailtreacha seo agus bhí sé sa
bplean go neartóidís mianach an
chapaillín Basuto; táthar ag brath
go mór ar an gcapaillín sin i
Lesotho sna ceantracha tuaithe.
Tá na bóithre agus an t-infreas-
tructhúr go dona agus tá an tír
bocht.   Tosaíodh an clár forbartha
póraithe agus neartaithe i gceantar
sléibhtiúil i dtuaisceart na tíre.
Ach ní cosúil go raibh eagar maith
ar an obair. 

Níl aon fhreagra tugtha ag
Ambasáid Lesotho i mBaile Átha
Cliath ar cheisteanna faoi stail-
treacha Chonamara le dhá mhí –
ná faoi shearraigh a rugadh de
bharr an mheascáin idir caiple
Chonamara agus caiple Lesotho.
Tá roinnt cur síos faoi scéim cha-
paillíní Chonamara i dtráchtas

ollscoile a bhfuair muid amharc
uirthi a scríobh iar-Ambasadóir na
hÉireann i Lesotho, Martin
Greene.  Baineann an tráchtas le
chúig chlár tacaíochta uilig. Tá
tuairisc inti gur cuireadh an ruaig
ar chaiple as an ionad póraithe sna
cnoic roinnt blianta ó shin agus
gur chuir daoine áitiúla síos le fána
aille iad.  Maraíodh na caiple de
réir na tuairisce sin.  Níl a fhios an
raibh stailtreacha Chonamara ina
measc.  Ach muna raibh is cinnte
go raibh caiple a saolaíodh mar
thoradh ar an meascán – agus
mianach Chonamara iontu – ina
measc.  Is cosúil gur bhain an
eachtra seo le faltanas áitiúil faoi
chúrsaí talún.   

De réir an tráchtais seo bhí
drochdheireadh ag scéim chapail-
líní Chonamara i Lesotho agus
níor coinníodh le plean eagraithe
póraithe nuair a chríochnaigh an
scéim a chosain tuairim is ocht
milliún euro ar Státchiste na tíre
seo i dtéarmaí an lae inniu.  

Ní neart go cur le chéile agus is amhlaidh a dhéanfaidh lucht ealaíon na Gaillimhe chun ócáid tiomsaithe airgid a chur
ar bun ar mhaithe le géarchéim triomaigh i gCorn na hAfraice.  Is í Arts For Africa a bheas i mbun na hócáide lena
gcuirfear tús Dé Sathairn, ag meán lae ar 20 Lúnasa in Amharclann na mBan Rialta, Gaillimh .



RÉIGIÚNACH • 19GAELSCÉAL 
Dé hAoine, 19 Lúnasa, 2011

Is ó Bhun Chranncha i gCo. Dhún
na Gall ó thús di agus is sa chatagóir
ilmheán atá an t-ainmniúchán bainte
amach aici. Rinne Claire forbairt agus
dearadh ar an suíomh idirlín
SpellingRules.ie chun fiosrú a
dhéanamh ar an úsáid a bhaintear as
cluichí ríomhaire agus ábhar idirgh-
níomhach digiteach i bhfoghlaim
liteartha, le béim ar ghasúir dhisléic-
seacha. Taispeánann an suíomh gur
féidir leis an gcineál teicneolaíochta
seo cabhrú le gasúir dhisléicseacha le

litriú a fhoghlaim ar bhealach tait-
neamhach agus go bhfuil sé thar a
bheith úsáideach in aon ábhar eile
chomh maith.

Rinne an Dr. Rod Stoneman, cean-
naire an Huston School of Film &
Digital Media, comhghairdeas ó chroí
leis an mac léinn: “Tá muid thar a
bheith sásta faoin ainmniúchán atá
bainte amach ag Claire agus tá
moladh mór ag dul di. Sa tionsc-
namh seo, leag sí béim ar an chaoi a
múintear litriú sa seomra ranga sa lá

atá inniu ann agus an chaoi nach
bhfuil sé oiriúnach do ghasúir dhis-
léicseacha.”

Mhínigh McNeilis an spreagadh a
bhí aici taobh thiar den tionscnamh:
“Cé gur féidir úsáid a bhaint as
ríomhairí le haghaidh múineadh, níl
aon fheidhmchlár éifeachtach, ar
phraghas réasúnta, ar fáil i láthair na
huaire, a chabhraíonn le scoláirí
dhisléicseacha chun rialacha an
litrithe a fhoghlaim. Sin an fáth go
ndearna mé dearadh ar fheidhmch-
lár a bheadh le fáil ar an idirlíon agus
saor d’aon duine a theacht air. Tá
meascán d’fhocail scríofa agus
fuaimeanna le fáil ar an suíomh agus
tá cumadh níos cosúla le cluichí ar na
ceachtanna, atá dírithe ar ghasúir atá
8 – 14 bliain d’aois.”

Fógrófar buaiteoir an ghradaim ar
an 14 Meán Fómhair 2011.

Maigh Eo
Brian Kennedy
ag teacht go 
Béal an 
Mhuirthead
Áine Ní Chuaig

IS amhránaí agus scríbhneoir
amhrán é Brian Kennedy, fear a
bhfuil ardmholadh faighte aige sa
bhaile agus thar sáile. Rugadh é i
mBéal Feirste sa bhliain 1966 agus
d’fhás sé suas ar Bhóthar na bhFál le
linn na dtrioblóidí.

D’aistrigh sé go Londain nuair a
bhí sé ocht mbliana déag d’aois.

Rinne sé dul chun cinn mór thall ann
i réimse an cheoil agus sa bhliain
1990, d’eisigh sé an t-albam ‘The
Great War of Words’. Fuair sé
aitheantas i measc an phobail ina
dhiaidh sin agus bhí Van Morrison ar
dhuine de na chéad daoine a thug
suntas dó. Chas Kennedy in éineacht
leis ar lear mór taifead agus thaistil sé
an domhan in éindí leis ar feadh sé
bliana mar amhránaí taca.

Tá mórchuid tallann taobh amuigh
den amhránaíocht ag Brian Kennedy,
fear a ndeirtear go bhfuil guth aige a
“mheallfadh na haingil”. Tá sraith
ghearrscéalta scríofa aige, chomh
maith le trí úrscéal. Tá sé cumasach
ar an ngiotár agus tá craoltóireacht
raidió agus teilifíse déanta aige.

Le blianta beaga anuas, chaith sé
seal mar phríomhamhránaí le River-
dance ar Broadway agus sheas sé an
fód d’Éirinn sa chomórtas Eoraifíse i
gCathair na hAithne sa bhliain 2006.
Tá gradaim cheoil go leor bainte aige
agus cáil faoi leith air chomh maith
céanna as na hamhráin thraidisiúnta
cosúil le Carrickfergus agus Danny
Boy.

Beidh Brian Kennedy le cloisteáil
ar an stáitse in Áras Inis Gluaire an
Satharn beag seo, 20ú Lúnasa ag
8.30in. €20 an costas atá ar na ticéid
agus is féidir áirithint a dhéanamh ag
an uimhir: 097-81079. Tá na
himeachtaí ar fad atá ar siúl in Áras
Inis Gluaire le feiceáil ar an suíomh:
www.arasinisgluaire.ie

Tar éis dó bheith i mBéal an
Mhuirthead, beidh Brian ag tabhairt
aghaidhe ar Amharclann Playhouse i
bPort Rois, Aontroim ar 31ú Lúnasa
agus ar Ionad Ealaíon Draíocht i
mBaile Bhlainséir, Baile Átha Cliath
ar 29ú Meán Fomhair.

Comhghairdeas le Niamh McCann
a bhuaigh dhá thicéad le dul chuig an
gceolchoirm in Áras Inis Gluaire tríd
an gcomórtas a reáchtáil muid ar
www.gaelsceal.ie 

Torthaí Ardteiste i
gConamara
Áine Ní Chuaig

FUAIR os cionn 57,000 scoláire sa
tír a dtorthaí Ard-Teistiméireachta
ar an gCéadaoin agus ba i nGail-
limh a bhí 3,157 acu sin - 1,514
cailín agus 1,643 buachaill. Ag lab-
hairt le Gaelscéal dó, dúirt Seán
Mac Dhabhoc, Príomhoide Scoil
Phobail Mhic Dara i gCarna, gur
éirigh thar barr le daltaí na scoile
sin. “D’éirigh thar cionn ar fad leis
na scoláirí i mbliana. D’éirigh le
15% acu os cionn 500 pointe a
bhaint amach agus fuair 50% acu
os cionn 400 pointe. Bhí an
Ghaeilge agus an Béarla an-láidir i
mbliana. Rinne siad ar fad ardleib-
héal sa Ghaeilge. Fuair seisear acu
A1 agus ba C1 an marc ba ísle a
tháinig amach sa Ghaeilge.” Deir
an tUasal Mac Dhabhoc gur scór
dalta a thug faoin Ardteist i
mbliana, laghdú ó 32 dalta dhá

bhliain ó shin.
Bhí cúis bhróid freisin ag Tríona

Bn Uí Mhurchú, Príomhoide
Choláiste Chroí Mhuire sa Spidéal.
“Rinne na scoláirí an-mhaith ar
fad agus tá muid an-sásta.
Feictear dom go raibh an Mhata-
maitic an-láidir i mbliana i gcom-
paráid le blianta eile, in ainneoin
na dtuairiscí go bhfuil sé lag ar fud
na tíre. Fuair na daltaí ar a mheán
400 pointe agus d’éirigh le 10%
acu os cionn 500 pointe a bhaint
amach. Tá go leor de na daltaí, is
cosúil, ag dul i dtreo
bhunchéimeanna ins na Dána,
san Eolaíocht, sa Tráchtáil agus
san Innealtóireacht. 

Tá siad ag cuir suime sna sean-
rudaí arís i gcomparáid le cúpla
bliain ó shin nuair a bhí siad ar fad
ag iarraidh rudaí nua-aimseartha
cosúil leis an ailtireacht agus na
meáin a dhéanamh.”

Wikipedia
mí-cheart?
Áine Ní Chuaig

IS minic a chloistear caint ar
Wikipedia sa lá atá inniu ann
agus an mhaitheas atá ann le
muid a chur ar an eolas faoi
chuile mhíle ní faoin spéir. Ach
thug Gaelscéal suntas do roinnt
fíricí atá luaite ann maidir le
ceantar an Spidéil i gConamara.

“Spiddal is on the edge of the
Gaeltacht (Irish-speaking dis-
trict)”. Meas tú cén coirnéal den
domhan ar tháinig an té a
scríobh é seo as? 

“Irish is seldom spoken in the
town and English is the main lan-
guage to be heard in public
daily.” Céard a cheapfaidh
muintir na háite den ráiteas seo,
anois agus na scoláirí Gaeilge ar
fad imithe abhaile tar éis a gcuid
cúrsaí teanga a chur i gcrích?

Tá Wikipedia ar an bhfód ó
bhí 2001 ann. Comhscríofa ag
údair gan ainm ar an idirlíon, is
féidir le duine ar bith a bhfuil fáil
acu ar an idirlíon athrú a
dhéanamh ar na hailt atá ann.

Deir Aodán Mac Donncha ó
Chomhlacht Forbartha an
Spidéil go bhfuil sé “ar buile”
faoi seo agus go bhfuil sé chun
tuairimí a fháil ón gCoiste
Pleanála Teanga. Tá sé chun
teagmháil a dhéanamh le
Wikipedia freisin.

Is féidir an t-eolas faoin
Spidéal a fheiceáil ag an nasc seo:
http://en.wikipedia.org/wiki/Spi
ddal

Imeachtaí
Connachta
Oíche Scéalaíochta le Eddie
Lenehan, amárach i dTáb-
hairne Walsh an Ghráig i
nGaillimh ag 7.30in
Féile Bia Bhaile Locha Riach
ar siúl Dé Sathairn, 27 Lúnasa,
Carrchlós Bhóthar an
Stáisiúin, Baile Locha ó 12 –
5in
Ceardlann Chaomhantais
Aire do d’Earraí, amárach ó 12
– 3in i leabharlann Bhéal an
Átha
Seó Talmhaíochta Béal Átha
na Muice amárach i bPáirc
Amenity ar Bhóthar Coillte
Mach ó 11rn – 5in
Saor-reic i lárionad spóirt i
mBéal an Mhuirthead ó 12 –
5in amárach

Laoch Cur Meáchain: Seán Breathnach as Camus i gConamara a chaith 16.24
méadair sa bhabhta deiridh agus a thug leis an bhonn óir ins an Chraobh
Náisiúnta Raoin agus Faiche le deireanas. Tá Seán (32) ina bhall de Galway
City Harriers. Bhí an craobhchomórtas (urraithe ag Woodie’s DIY) ar siúl i
Stáid Morton, Seantrabh, Baile Átha Cliath.

Ann Hunt, Gort Inse Guaire agus Ann Nolan, An Cé Nua, Cinn Mhara ag an
margadh i gCinn Mhara Dé hAoine seo caite, áit a raibh Féile Chruinniú na
mBád faoi lán seoil don deireadh seachtaine.[PIC.: MÁIRTÍN DAVY]



Baile Átha Cliath
Oíche Chultúir
ag Conradh na
Gaeilge
Katie McGreal

BEIDH Oíche Chultúir ar siúl i
mBaile Átha Cliath ar an 23 Meán
Fómhair le himeachtaí agus ócáidí ar
siúl timpeall na cathrach, Conradh
na Gaeilge ar Sráid Fhearchair san
áireamh. 

Beidh imeachtaí do dhaoine óga ar
siúl: seisiún scéalaíochta do pháistí
le Comhluadar sa Siopa Leabhar ó
5in agus ceardlann scileanna raidió
leis an stáisiún óige, Raidió Rí-Rá, ag
6in. Beidh ceardlann ghiotáir leis an
bhféile Seachtain na Gaeilge á
reáchtáil don aos óg i rith an lae agus
na hoíche freisin. 

Chomh maith leis sin, beidh
sladmhargadh ar earraí Gaeilge sa
Siopa Leabhar ó 5 – 11in. Cuirfear
ceardlann do thuismitheoirí ar
bhuntáistí an dátheangachais ar siúl
freisin agus rang Gaeilge d'fhogh-
laimeoirí ag 7in agus beidh seisiún
ceoil i gClub Chonradh na Gaeilge. 

Níl costas ar bith ag baint le haon
cheann de na himeachtaí a bheidh ar
siúl ar an lá ach is gá áiteanna a chur
in áirithe don chuid is mó de na
himeachtaí; ní gá ach glaoch ar 01
4757401 nó ríomhphost a sheoladh
chuig eolas@cnag.ie.

‘Opera Antiqua’ 
Katie McGreal

IS comhlacht nua ceoldrámaíochta é
Opera Antiqua a bhunaigh beirt
daoine óga i mBaile Átha Cliath. 

Dúirt Beccy Fitzpatrick,
bunaitheoir an chomhlachta,
“Táimid ag iarraidh deis a thabhairt
d’amhránaithe agus do cheoltóirí
óga taithí a fháil san earnáil seo toisc
nach bhfuil sé ar fáil in aon áit eile.” 

Cuirfear an chéad seó, seó
dúbailte, ‘La Serva Pedrona’ agus
‘Dido and Aenaes’ ar siúl 9-11ú Meán
Fómhair in Eaglais Sandford i Ragh-
nallach i mBaile Átha Cliath. Beidh
Beccy ina léiritheoir agus beidh an
bunaitheoir eile, David O’Shea ina
stiúrthóir ceoil le Kerry Ward.  

Is comhlacht deonach é.
Faigheann siad airgead trí
ghníomhaíochtaí tiomsaithe airgid
agus chuir na bunaitheoirí a n-
airgead féin isteach freisin. 

Tá tuilleadh eolais faoin gcomh-
lacht ar fáil ó
operaantiqua@gmail.com agus is
féidir ticéid a chur in áirithe tríd an
seoladh ríomhphoist sin freisin.

Beidh siad ar fáil ag an doras ar €20
nó €15 (praghas speisialta).   

Snámh Urraithe ó
Oileán Lambay go
dtí an cuan i Ros
BEIDH snámh urraithe ar siúl ó
Oileán Lambay go dtí an cuan i Ros i

mBaile Átha Cliath ar an Domhnach
ag 9.30 chun airgead a bhailiú do
thaighde ar dhuáin in Ospidéal
Beaumont i mBaile Átha Cliath.  

Chomh maith le hairgead a bhail-
iú, tá eagraitheoirí na himeachta,
John Evers agus Josephine Mulyran
Evers ó Bhaile Mhic Gormáin i gCon-
tae na Mí, ag iarraidh aird a dhíriú ar
dhaoine a bhronn duán nó a fuair
duán úr agus atá fós beo. 

Fuair John duán nua in Ospidéal
Beaumont i mí Eanáir anuraidh agus

ba í Josephine, a bhean chéile, an
bronntóir. Tá sé ag iarraidh an dea-
scéala a scaipeadh ionas nach mbei-
dh drogall ar dhaoine duán a bhron-
nadh. 

Ráth Chairn

Rothaíocht
Aniar ó
Cheantar na
nOileán
Katie McGreal

BEIDH grúpa daoine ó Chlub
Rothaíochta na nOileán ag
rothaíocht aniar trasna na tíre ó
Chonamara go Ráth Chairn ar an
Satharn 20ú Lúnasa. Rachaidh cúpla
duine as Ráth Cairn leo freisin.  

Déanfar é chun comóradh a
dhéanamh ar an turas a rinne muin-
tir Chonamara go Baile Átha Cliath i
1934 chun drochstaid agus
caighdeán maireachtála íseal
mhuintir na Gaeltachta a chur in iúl
d’Éamon de Valera. Ba chuid den
fheachtas a bhí ar siúl acu chun
talamh maith a chur ar fáil do
mhuintir na Gaeltachta agus is as an
bhfeachtas sin a d’fhás Gaeltacht
Ráth Chairn. 

Tá fáilte roimh gach duine a bhei-
th taobh amuigh den chlub chun
fáilte a chur rompu ó 6in ar aghaidh
amárach agus beidh oíche mhaith sa
chlub níos déanaí le ceoltóirí áitiúla
freisin.

LAIGHIN
NUACHT

Seoltar scéalta chuig:
nuacht@gaelsceal.ie

Eachtraí ord phoiblí cáinte ag eaglais
Colm Ó Broin

TÁ cáineadh déanta ag eaglais
Chincíseach ar eachtraí
foréigneacha a tharla le linn féile i
mBaile an Bhiataigh i gContae na Mí
le déanaí.

Rinne an Redeemed Christian
Church of God (RCCG) an cáineadh
tar éis tuairiscí sna meáin áitiúla
faoi eachtraí san Inse agus i mBaile
an Bhiataigh ar 1 Lúnasa.

D'fhreastail thart ar 2,000 duine
ar fhéile Summerfest, atá ar bun ag
an RCCG le hocht mbliana anuas.

Ghabh na Gardaí ceathrar i
mBaile an Bhiataigh i leith cionta
ord phoiblí an bhliain seo agus tá
siad i mbun fiosruithe faoi ionsaí a
rinne grúpa ógánach ar fhear 21 bli-
ain d'aois, Eabhan Connolly.

Ionsaíodh an tUasal Connolly las-
muigh de shiopa a mhuintire tar éis
gur stop sé ógánach a mhaígh sé a
ghoid uachtar reoite.

Tá achainí tosaithe ag daoine san

Inse chun cosc iomlán a chur ar an
Summerfest.

Deir Nuala O'Reilly, sean-
mháthair Eabhan, go bhfuiltear ag
bailiú sínithe don achainí faoi
láthair agus táthar chun é a thab-
hairt don Chomhairle Contae an
tseachtain seo chugainn.

“Ní thuigeann muid cén fáth a
dtagann siad anseo chun féile a
eagrú. Bíonn an baile plódaithe le
linn Rásaí na hInse chomh maith
ach bíonn an t-atmaisféar an-deas
ar fad, murab ionann is an t-
imeacht seo. Nuair a dhreapann
1,000 duine ón traein anuas anseo
bíonn sé an-imeaglach,” ar sise.

Dúirt an RCCG, a bunaíodh sa
Nigéir sna 1950í, gur theastaigh
uathu a bheith soiléir nach raibh
baint ar bith ag an eaglais leis na
cionta.

Ag caint dó le Gaelscéal dúirt
urlabhraí na heaglaise, Seyi Allen-
Taylor, gur tharla na heachtraí tar
éis go raibh formhór na mball

imithe abhaile.
“Ní fhaca muid na heachtraí seo

agus níl aon fhianaise ann gur baill
den eaglais a bhí ina mbun. Seans
gur baill den phobal Afracach a bhí
ann ach ní dóigh linn go raibh siad
bainteach leis an eaglais.

“Déanann muid comhbhrón leo
siúd a d'fhulaing de bharr na n-
eachtraí seo agus tá súil againn go
gcuirfear an dlí ar na daoine atá
freagrach astu.”

Shéan sé go láidir líomhaintí a
rinneadh go ndúirt daoine a bhí
páirteach san imeacht le muintir an
cheantair agus cuairteoirí nach
raibh cead acu an trá a úsáid ar an lá
saoire bainc agus nár thuig sé cén
fáth go raibh daoine san Inse,
seachas Baile an Bhiataigh, ag iar-
raidh cosc a chur ar an imeacht.

Beidh cruinniú ag an eaglais leis
na Gardaí agus Comhairle Contae
na Mí inniu chun na heachtraí a
phlé.

Páistí a d'fhreastail ar shaoire Ghaeltachta Chomhluadar, i gCorca Dhuibhne,
Co. Chiarraí, idir 6-13 Lúnasa.

Ceol domhanda ó na ceithre hairde.Ag réamhléiriú feistithe do 'Globe' - meascadh ceoil, damhsa agus cnaguirlisí ó
mhórthimpeall an domhain - bhí:drumadóir Punjabi cáiliúil  Johnny Kalsi, drumadóir Taiko Seapánaigh Kumiko Suzu-
ki, damhsóir samba Brasaíligh Kelly Baldonado agus damhsóir capeoira Brasaíligh Adelson Maia, De Mháirt ar barr
Halla na Saoirse. Beidh  'Globe' ar siúl ag Amharclann Halla na Saoirse ó 17 - 19 Lúnasa.[PIC.: MARK STEDMAN/PHOTOCALL IRELAND] 



Scéalta Chorca 
Dhuibhne
Breandán Mac Gearailt 

Ráiseanna ar
son an Chaide
MHEASFÁ gur ag réiteacht do
chluiche an Domhnaigh seo atá muin-
tir pharóiste an Fheirtéaraigh mar
beidh ráiseanna acu an Satharn seo le
hairgead a chnuasach don Chumann
caide áitiúil agus do Chlós Spraoi atá
meáite ar an mBuailtín. Tosnóidh an
rás lasmuigh den scoil ar an mBuailtin
agus leanfaidh sé as san siar agus síos i
dtreo na nGort nDubh, as san chun na
trá (Béal Bán) agus ar ais trí na Clu-
ainte go dtí an Buailtín. Beidh clarú
óna haon déag a chlog. €10 an táille do
dhaoine fásta agus €5 do dhaoine óga.
Beidh boinn fé leith dos na buaiteoiri
óga agus duaiseanna dos na daoine
fásta. “Is féidir le duine rith, bheith ag
bogshodar nó siúl,” arsa ball den
choiste. Beidh rás rothar ann chomh
maith ag tosnú díreach roimh an rás
eile. Beidh sé seo níos sia mar gur trí
Ard na Caithne agus Trá Bhéal Bán a

thabharfaidh siad a n-aghaidh. Tá sé i
gceist ag an gcoiste scata áiseanna
bheith ar fáil do leanaí óga agus beidh
soláthar bia rósta i dTábhairne Uí
Chatháin do gach duine a ghlacann
páirt maraon le ceol, amhráin agus
spraoi. Is féidir foirmeacha clárúcháin
agus aon eolas breise a fháil ón
bpríomheagraí, Pádraig Ó Sé, Ard na
Caithne, 086 8091210.

Cáis Gabhar
Dhuibhneach
TÁ cáis ghabhair á cur ar an margadh
ag feirmeoir ó pharoiste Módhrach an
mhí seo. Le tamall anois tá Tomás Ó
Bruic ó Bhaile Ghainín ag díol bainne
paistéartha agus cáis bhó. Tá Tomás
an-sásta leis an díol atá ar an mbainne
agus mar go raibh éileamh ar a lei-
théid, tá cáis ghabhair anois ar an mar-
gadh aige. “Fuair ár gcuid bainne an-
mholadh ó Ray Darcy ar  TodayFM le
déanaí. Dúirt sé gur breá leis an
bainne. Cinnte tá an-chuid oibre ag
baint le tionscal mar seo a chur ar thal-
amh slán ach dar liom go bhfuilimid ar
an mbóthar ceart.” 

Níl aon cheal cabhrach ar Thomás
agus a bhean chéile mar go bhfuil aon
duine dhéag clainne orthu, bail ó Dhia
orthu. 

Slua maith ó
iarthar 
Duibhneach
ag dul go BÁC
NÍL a fhios agam an mbeidh lucht an
bhia rósta á réiteacht féin le róstadh a
thabhairt (nó a fháil) i bPáirc an Chró-
caigh ar an Domhnach. Is léir go mbei-
dh slua maith ó iarthar Duibhneach ag
tabhairt an Ardchathair orthu féin an
deireadh seachtaine seo. Níor chuala
mé duine ar bith ag gearán fé easpa

ticéad. Is beag a thaistil don chluiche i
gcoinne Luimní ach is léir nach
talamh slán é an babhta seo. Dar le
hurlabhraí ó Chumann Caide na
Gaeltachta gurb í seo bliain na
dúthrachta agus an mhisnigh.
“Féach,” ar sé, “ar Thír Chonaill,
Mhaigh Eó agus iománaithe Bhleá
Cliath, ach i mo chroí istigh beidh an lá
le Ciarraí ar a suaimhneas.” Is fearr
cinnte ná róchinnte.

Tráth na dtais-
peántas
talmhaíochta
tagtha i Múscraí
Seán Ó Loingsigh

TÁ tráth na dtaispeántas talmhaíochta
tagtha i nGaeltacht Mhúscraí agus na
seónna bliantúla á reachtáil i mBaile
Bhúirne agus i mBéal Átha ’n
Ghaorthaidh ar an dá Dhomhnach so
romhainn.  Reachtálfar Taispeántas
Talmhaíochta Bhaile Bhúirne-Chúil
Aodha i bPáirc Choláiste Íosagáin ar an
nDomhnach so agus beidh an seó i
mBéal Átha ’n Ghaorthaidh an tseach-
tain dár gcionn.

Is é seo an 14ú taispeántas atá á
reachtáil i mBaile Bhúirne ó cuireadh
ar bun é in 1997, agus bhí sé ann chuile
bhliain ó shin, ach amháin in 2001
nuair a cuireadh ar ceal é mar aon le
seónna talmhaíochta eile ar fud na tíre
ar eagla an ghalair chrúibe is bhéil.

Tá béim á cur i mbliana ag Taispeán-
tas Bhaile Bhúirne-Chúil Aodha ar na
comórtaisí ealaíne agus ceardaíochta a
bheidh á reachtáil i dteannta na
gcomórtas líonmhar d’ainmhithe agus
d’éanlaith feirme, agus tá cuireadh ar
leith tugtha do dhaoine óga a gcuid
saothar ceardaíochta agus ealaíne a
chur ar taispeáint.

Tá sé tugtha le fios ag lucht oifig an
taispeántais atá thar a bheith gnóthach
i Halla an Pharóiste faoi láthair, go

bhfuil líon ard iontrálacha don rannóg
ealaíne. Cuireadh corn buan ar fáil sa
rannóg so anuraidh.

Táthar ag súil mar is gnách leis na
comórtais tarraingt téide agus
caitheamh punainne a bheidh ar bun
sa tráthnóna, agus ní bheidh tart ar
dhaoine ach an oiread mar go mbeidh
beár ar fáil in ollphuball mar a mbeidh
an cluiche leathcheannais peile idir
Ciarraí agus Maigh Eo á thaispeáint ar
an dteilifís. Bhíothas ag súil go mbeadh
Corcaigh sa leathchraobh nuair a bhí
na réamh-ullmhúcháin le haghaidh an
tseó á ndéanamh ach chuir peileadóirí
Mhaigh Eo deireadh leis an bhfís sin.

Reachtálfar rince an taispeántais
oíche Dé Domhnaigh i mBeár an
Mhusaeim sa Mhuileann, mar a mbei-
dh an banna bríomhar Firedrill ag sein-
nt. Is é seo an dara himeacht ceoil a
bheidh sa Mhuileann an deireadh
seachtaine seo – tá an grúpa Amach as
an Iarthar le seinnt ann oíche amárach
(Dé Sathairn) i ndiaidh beárbaiciú a
bheidh á reachtáil mar chuid d’fheach-
tas bailithe airgid ar son Ospidéal
Mhuire na Leanaí i gCromghlinn Bhaile
Átha Cliath.

Féile Rua Den
Scoth i mBun an
Tábhairne, Co.
Chorcaí
BEIDH Féile na Ruafholtaigh,
eagraithe ag deirfúir agus deartháir

Goimh dhearg ar Fheirmeoirí
Chorca Dhuibhne 
Breandán Mac Gearailt

TÁ an ghoimh dhearg ar fheirmeoirí
sa cheantar seo de thoradh rialacha
“gan chiall gan dealramh” i leith a
gcuid tailte atá an Roinn
Talmhaíochta tar éis a fhógairt, arsa
Rúnaí Chumann Feirmeoirí Éireann
(CFÉ)  Bhaile an Fheirtéaraigh,
Pádraig Búdhlaeir an tseachtain
seo. Dar le Pádraig go bhfuil treo-
racha ann go mbeidh ar fheirmeoir
cead pleanála a fháil má bhíonn sé
meáite feabhas a chur ar a ghabhál-
tas talún.

“Páistiúlacht agus beartais a
chodail amuigh iad seo,” ar sé.  “Tá
na blianta caite againn agus ag ár
sinsir ag feabhsú ár gcuid talún agus
anois táthar ag cur pionóis ar
fheirmeoirí a bheidh ag fuascailt
draenacha atá calcaithe, tachtaithe
nó ag baint aitinn nó sceach. Má
bhíonn roinnt acraí i gceist,” arsa
Pádraig, “beidh ar dhaoine
seandálaí a fhostú.” 

Bheadh ionadh ar an
mBúdhlaeireach mura mbeadh
ceannasaíocht CFÉ ag cur go láidir i
gcoinne “na rialacha áiféiseacha
seo. Níl dada le clos againn le mí ach
go bhfuil cigirí éagsúla ón Roinn
Talmhaíochta ag scrúdú gach a
mbaineann le hobair an fheirmeora,

pé acu an líon caorach atá acu, an
bhfuil clipí cuí ar chluasa na gcao-
rach agus na mba agus ag tomhas
an méid talún atá acu.”  

Bhí go leor feirmeoirí dar leis go
raibh beirt chigirí nó níos mó ag
scrúdú a gcuid oibre san am céan-
na: duine ag scrúdú feirmeoirí atá
bainteach le scéim reps, duine ag
scrúdú an líon stoic ar an talamh
agus duine eile ag tomhas achar
tailte agus ag cur ciorruithe i bhfei-
dhm mar a mbeadh talamh garbh
agus ag scrúdú an líon caorach a
bheadh ag duine agus an raibh clipí
orthu. Dar le Pádraig go raibh go
leor den obair seo déanta cheana
ach anois go raibh an
gnáthfheirmeoir fé léigear agus “má
leanann sé go mbeidh tuath Éire-
ann fé lucht foghlaeireachta. Seans
gurb é sin atá uathu,” ar sé. 

Luaigh sé ansan litir atá fachta ag
úinéirí caorach sa cheantar ag cur in
iúl dóibh mar go raibh méadú mór
ar an líon feirmeoirí a bhí páirteach
sa scéim anuraidh agus dá bharr go
raibh an tsuim airgid a bhí curtha ar
fáil don scéim easnamhach, go
mbeadh ar an Roinn sciar den
airgead a fháil ar ais ós na feirmeoirí
de bharr an mhéadaithe ar líon na
n-iarratas. 

“Ní amháin san,” arsa Pádraig,

“ach beidh pionós 3% le gearradh
orthu siúd nach n-íocann an t-
airgead ar ais go luath. Dar leis má
bhí fadhb go mba chiallmhaire an t-
airgead a dhealú ón gcéad íocaíocht
eile. Níl aon deireadh leis an bpleid-
hcíocht,” ar sé. “Cuireann na síorb-
heartais gan chéill seo drochmhis-
neach ar scata feirmeoirí,” ar sé,
“mar gur léir gur rialacha agus
cleachtais atá lonnaithe i meon
cathrach fé ndeara iad. Más ag
tagairt do threoracha an Aontais
Eorpaigh atá an Stat tá na treoracha
sin ag teacht salach orthu féin arís
agus arís eile,” ar sé. “Tá sé in am ag
an dream seo againne dúiseacht
agus caithfidh an tAire clóca na
céille a chur uime,” ar sé.

Luaigh sé leis gur i mBéarla
amháin a bhí na leabhair chuntais
bhólachta agus chaorach gan trácht
ar na litreacha. “Tá roinnt feirmeoirí
a labhair liom go bhfuil a n-ainm-
neacha cláraithe i nGaolainn acu
agus gach a mbaineann leo i nGao-
lainn, ach is i mBéarla amháin atá
comhfhreagras na Roinne,” ar sé.
Measann sé go mbeidh cuid acu seo
ag dul i dteagmháil leis an gCoimis-
inéir Teanga Seán Ó Cuirreáin.

Is ea, má tá daoine ag gearán fé
fhuacht agus fearthainn tá sé te ag
na feirmeoirí seo againne. 

Ar cuairt chuig Siopa Ceoil Custy in Inis, Co. an Chláir: (ó chlé) Mira Blaser Søvik, Silja Solvang, Even Pedersen, Maria
Skjeldrum Toppe agus Ingebørg Hollekim Bollekim Bringslid as Osló na hIorua. [Pic: Jackie Elger]



Tír Chonaill

Manás Ó
Luthaire – 
25 Bliain i 
gceannas ar
Choláiste Árainn
Mhór
I MBLIANA d’fhreastail cóir a bheith
600 scoláire ar dhá chúrsa Gaeilge i
gColáiste Árainn Mhór. Ag am a
bhfuil titim ar líon na ndaoine óga a
dhéanann freastal ar choláistí
Gaeilge sa Ghaeltacht, tá fás ar na
huimhreacha in Árainn Mhór. 

Tá an buíochas sin ag dul do
Mhanás Ó Luthaire, atá i mbliana ag
ceiliúradh 25 bliain i gceannas ar an
choláiste.

D’eagraigh mná tí an oileáin ócáid
phléisiúrtha chun an chloch mhíle
seo a cheiliúradh agus chun aithean-
tas a thabhairt do Mhanás as an obair
mhór atá déanta aige ó ghlac sé
seilbh ar an choláiste sa bhliain 1986. 

Sa bhliain sin ní raibh ach 60
scoláire ar chúrsa amháin in Árainn
Mhór. Léiriú suntasach iad
uimhreacha na bliana seo ar an fhás
agus forbairt atá i ndiaidh teacht ar
an choláiste faoi stiúir Mhanáis.

D’fhreastail slua mór ar an ócáid a
eagraíodh i halla pobail an oileáin,
ina measc mná tí, iar-mhná tí, múin-
teoirí, iarmhúinteoirí, scoláirí, lucht
gnó, muintir an oileáin agus
polaiteoirí áitiúla. 

Gabhadh buíochas le Manás agus
lena bhean chéile Síle as gach a
bhfuil déanta acu ar son na Gaeilge
in Árainn Mhór agus ar son an
oileáin féin agus rinneadh bronnadh
orthu.

Amhras faoi
Athoscailt
Chanáil Uladh 
le hAnton Mac Cába

TÁ amhras faoi athoscailt Chanáil
Uladh ón Éirne i bhFear Manach go
Cluain Eois i gContae Mhuineacháin.
Ainneoin gur tionscadal tras-teo-
rann é, bhí an rialtas leis an chostas
iomlán €35 milliún a dhíol. Ba chuid
den Phlean Forbartha Náisiúnta
2007-13 é.

Tá an t-amhras ann de bharr frea-
gra a thug Jimmy Deenihan, an tAire
Ealaíon, Oidhreachta agus Gaeltach-
ta, ar cheist faoin chanáil. Dúirt sé go
bhfuil caiteachas poiblí dá scrúdú go
géar ag an bhomaite. Mar sin féin, tá
Uiscebhealaí Éireann chun iarratas

rua Joleen agus Denis Cronin, ag tarlú
don dara bliain anuas sa sráidbhaile
dathúil seoltóirechta Bun an Táb-
hairne i gCorcaigh.

Dé Satharn, 20ú Lúnasa , beidh
réimse iontach eachtraí, cluichí agus
comórtaisí ar fáil do dhaoine le gach
aon dath ghruaige, na ruafholtaigh
ach go háirithe!

An bliain seo chaite, déirigh go geal
leis an Féile seo: d’fhreastal 350
ruafholtaigh ar an féile ‘foxy’ agus
bhailigh said €3,500 ar mhaithe leis an
Irish Cancer Society.  I mbliana, tá na
heagarthóirí ag súil le níos mó daoine
a mhealladh agus, ar ndóigh, níos mó
airgead a bhailiú don Irish Cancer
Society.

Is é an tír leis an céatadán is airde
ruafholtaigh aiceanta ann ná an
Albain, le 13% don daonra. Sa dara áit,
i láimh leis na hAlbanaigh, tá gruaig
rua ag 10% do mhuintir na Éirinn.

Dar le heolaithe géiniteach áirithe,
tá daonra domhanda na ruafholtaigh
ag laghdú le himeacht ama agus
deirtear go bhfuil seans láidir ann go
mbeidh gruaig rua go hiomlán imithe i
gceann 100 bliain.

Maidir le sin, chun ár ruafholtaigh a
cheiliúradh ar an lá, beidh clárú nó
‘REDgistration’ sa chearnóg i mBun an
Tábhairne. San áireamh sa chlarú seo,
faightear teastas oifigiúil (Official Red
Head Certificate of Genuine Foxiness),
fear d’aráin sinséir, iontráil saor chuig
Fort Camden agus canna don deoch is
fearr i gCorcaigh: líomanáid dearg!

Beidh faílte roimh cách agus gach
aon dath ghruaige chuig an Fhéile.
Beidh spraoi agus craic thar barr ann
don chlann ar fad, fiú nach bhfuil gru-
aig breá rua nó féasóg tiubh dearg ort! 

Socraithe don lá iontach seo tá :
comhairle smideach agus stíl le
haghaidh ruafholtaigh, bollaí faiche le
horáistí, grianghrafanna grúpa, rás na
mbalúin dearga, dinnéar dearg do
dhaoine singil ruafholtach, comórtas
cístí sú talúin, margadh feirme agus

go leor, leor eile. 
Le haghaidh liosta na heachtraí ar

fad tabhair cuairt ar redheadconven-
tion.ie.  Beidh fáltais na Féile bronnta
ar an Irish Cancer Society.

Is é Sunburnt Irish Red beoir
oifigiúil na Féile, grúdaithe ag 8
Degrees, a bheidh ar díol sa phub
soghluaiste lasmuigh do Theach Táb-
hairne Uí Chrónín chun bhur tart a
chosc tar éis an lá craiceáilte, uathúil,
dearg seo i mBun an Tábhairne.

Torthaí sásúla ardteiste
i nGaeltacht Mhúscraí
Seán Ó Loingsigh

LÉIRIGH na príomhoidí san dá
mheánscoil i nGaeltacht Mhúscraí
go rabhadar sásta leis na torthaí
ardteiste a fuair na daltaí ansan ar
an gCéadaoin seo caite. 35 dalta a
rinne na scrúdaithe ardteiste i
gColáiste Ghobnatan Bhaile
Bhúirne i mbliana agus bhí 19 dalta
i mbun na scrúdaithe i Scoil Mhuire
Bhéal Átha 'n Ghaorthaidh.

"Táimid ana shásta leo," a dúirt
príomhoide Choláiste Ghobnatan
Breandán Ó Lionáird. "Tá na daltaí
ana shásta leo agus tá ana mholadh

tuilte acu as na torthaí a
fuaireadar."

Bíonn céatadán mór de dhaltaí
meánscoile Mhúscraí a théann ar
aghaidh gach aon bhliain go dtí na
coláistí tríú leibhéal agus tá cuma
air go mbeidh san amhlaidh arís i
mbliana.

Maidir le daltaí Scoil Mhuire,
dúirt an príomhoide Seán Óg Ó
Duinnín: "Bhíos sásta leo agus bhí
formhóír na ndaltaí sásta chomh
maith. - bhí naoi nduine déag
againn agus ba chóir go bhfaig-
headh beagnach gach éinne ofráil
dos na cúrsaí atá uathu." 

Deireadh ré in Oileán Chiarraí  -
dealbhadóir an cheoil caillte

Seán Ó Loingsigh

THÁINIG deireadh ré in Oileán Chiarraí Dé Luain seo
caite nuair a cuireadh an dealbhadóir Micheál Ó
Cionnaigh i gcré na cille. Ceoltóir chomh maith le
dealbhadóir ab ea Mike mar ab fhearr aithne air, agus
bhí sé ar dhuine de bhunaitheoirí Fhéile bhliantúil
cheoil Phádraig Uí Chaoimh in Oileán Chiarraí in 1993.

Tá cáil ar a shaothair dhealbhadóireachta atá suite i
gceantair aitheanta ceoil i gCiarraí agus i gCorcaigh. Ba
é a dhein an dealbh de mháistir ceoil Shliabh Luachra,
Pádraig Ó Caoimh, atá i Scairteach an Ghlinne ó 1983
agus bíonn a chuid snoíodóireachta den mboscadóir
clúiteach Johnny O'Leary le feiscint ag turasóirí an
domhain gach lá i gCill Airne ó cuireadh ann é in 2007.

Le blianta beaga anuas bhain Mike cáil amach lena
dhealbh den gceoltóir Seán Ó Riada agus an leacht mór
cuimhneacháin ina theannta a nochtaíodh i gcuimhne
an chumadóra i gCúil Aodha i mí Lúnasa 2008.

Ba le déanaí a fuarthas amach go raibh ailse ar Mike,
a bhí 55 bliain d’aois, nuair a d’éirigh sé tinn. Níl ann
ach mí ó shin ó cailleadh a dheartháir Willie, a bhí 63,
agus a sciobadh de thoradh breoiteachta cosúil leis.

Bhí slua ollmhór i láthair ag Aifreann na sochraide i
Séipéal Naoimh Stiofán is Eoin in Oileán Chiarraí Dé
Luain seo caite, a chairde líonmhara ó shaol an cheoil
agus na n-ealaíon i gcoitinne ina measc chun ómós a
thabhairt dó agus comhbhrón a dhéanamh lena
mhuintir.  Chan iarbhall Cheoltóirí Chualann, Seán Ó
Sé, leagan álainn den iomann Gaelach ‘A Rí an Domh-
naigh’ ag an Aifreann le tionlacan ar an orgán ó
Pheadar Ó Riada, agus bhí na ceoltóirí Paudie O’Con-
nor, Breandán Ó Beaglaíoch, Jackie Daly, Matt Cranitch
agus Paul De Grae orthu siúd a sheinn le linn an tsear-
manais.

Ba dheacair na deora a choimeád siar nuair a sein-
neadh ‘Mo Ghile Mear’ agus ár gcara Mike á iompar
amach as an séipéal. Ach b’iontach an misneach a thug

an ceol, polcaí agus sleamhnáin Shliabh Luachra á sein-
nt sa séipéal agus ag an uaigh i Reilig Naomh Eoin lámh
leis an mbaile, áit ar sheinn na ceoltóirí Eoin Ó Súilleab-
háin, Eibhlín de Paor, Dónal O’Connor, Gerry Harring-
ton, Mike Culloty agus Cormac O’Mahony chomh
maith.

Tugadh cuireadh do lucht na sochraide dul go táb-
hairne Browns ar an mbaile níos déanaí, mar ar lean an
ceol agus an amhránaíocht in ómós do Mhike. Chan
duine dá dhlúth-chairde ón uair a tógadh leacht an
Riadaigh i gCúil Aodha, Eoiní Mhaidhcí Ó Súilleabháin,
an t-amhrán ‘Táimse im Chodladh’ don ndealbhadóir
caillte, ag baint bualadh bríomhar bos as an slua, ní den
gcéad uair i rith an lae so in Oileán Chiarraí.

Tá Micheál Ó Cionnaigh imithe ar shlí na fírinne agus
is mór an chailliúint é, ach mairfidh sé go deo ina chuid
dealbhadóireachta agus inár gcroíthe.

An dealbhadóir Micheál Ó Cionnaigh lena dhealbh de
Johnny O'Leary. PIC: JOHN REIDY

Mar chuid de Cheiliúradh Bhliain na Ceardaíochta agus Ceiliúradh 10 mbliana
saoil Pastime Chonamara, beidh taispeántas ceardaíochta ar siúl ar an Satharn
ag Fleadh Ceoil na hÉireann i mBaile an Chabháin .  Tá an ócáid seo á reáchtáil
ag Fleadh Ceoil don chéad uair ariamh, i nGaeilge,  le tacaíocht ó ÚDARÁS NA
GAELTACHTA ,  a thugann an- tacaíocht d'imeachtaí mar é le saothair mar seo
a thaispeáint os comhair an phobail. Is ceardaí do chuid na heagraíochta, Pas-
time Chonamara, a bheidh i mbun na dtaispeántas. 

pleanála a chur isteach an mhí seo
chugainn. 

Dar le Darach McDonald, atá bain-
teach le cúrsaí athnuachana i gClu-
ain Eois, bheadh sé “tubaisteach”
don bhaile muna dtógfaí an chanáil. 

Glór Dhún
Geimhin
TÁ a nglór Gaelach faighte ag muin-
tir Dhún Geimhin agus tá go leor
imeachtaí ar siúl ag an eagraíocht
Ghaeilge ar an bhaile, Glór Dhún
Geimhin.

Déardaoin 18ú Lúnasa, beidh
Caife Comhrá sa Pantry ó 10:30 go
meánlae. Táthar ag iarraidh ar
dhaoine “bualadh isteach le
haghaidh cupán tae agus giota
craice!

Dé hAoine 19ú Lúnasa, beidh
tóraíocht taisce carr ann, eagraithe
ag Coiste Forbartha Ghaelscoil
Neachtain.

Oíche Dé hAoine beidh oíche
ghaelach sa Chlub CLG ó 10 a chlog
san oíche go dtí go mall.

www.facebook.com/glor.dhungei
mhin

‘Gaeil Feis Ard
Eoin’
BEIDH ‘Gaeil Feis Ard Eoin’ ar siúl i
mBéal Feirste ar 1 - 4 Meán Fómhair
agus beidh imeachtaí ar siúl sa
cheantar ar feadh an deireadh seach-
taine ar fad. 

Beidh taispeántas agus léacht le
Fionntán de Brún faoi stair na
Gaeilge i mBéal Feirste ar siúl i gclub
CLG Ard Eoin. Beidh an taispeántas

ann ar feadh an deireadh seachtaine
ar fad agus beidh an léacht ar siúl ar
an Déardaoin ag 8in. 

Ar an Aoine, beidh ceardlann
scannánaíochta i mBunscoil Bheann
Mhadagain ó 10rn – 2in agus fogh-
laimeoidh an lucht freastail conas
scannán a thaifeadadh agus a chur le
chéile. Chomh maith leis sin, beidh
dhá ghearrscannán a chomóireann
Éirí Amach na Cásca agus an Stailc
Ocrais, le feiceáil i gCillín an Bháis ag
4in.

Ar an Satharn, beidh ranganna
Gaeilge do ghlantosaitheoirí agus
rang comhrá i gclub CLG Ard Eoin.
Beidh imeachtaí do pháistí ar siúl sa
leabharlann an mhaidin sin freisin. 

Cuirfear seó talainne ar siúl sa
Chlub Óige, Machaire Bótháin ag 1in
agus cuirfear deireadh leis an lá le
ceolchoirm Gaeilfeist i bPáirc an
Ghleanna ó 8in. 

Is féidir níos mó a fhoghlaim faoi
stair na Gaeilge, maidin Dé Domh-
naigh, ar thuras bus ó Chlub CLG Ard
Eoin. Beidh na hArd Eoin Kickhams
ag imirt cluiche dúshláin in aghaidh

Laochra Loch Lao sa pháirc imeartha
ar Bhóthar Cliftonville ag 12in.

Chun deireadh oifigiúil a chur leis
an bhféile beidh seisiún i gclub CLG
Ard Eoin ag 4in.

Ócáidí in Ionad
Cultúir Thí 
Chulainn
BEIDH dianchúrsa Gaeilge agus ceol-
choirm ar son Ghaeilge Oirghialla ar
siúl in Ionad Cultúir Thí Chulainn, an
Mullach Bán an deireadh seachtain
seo. Tá siad á n-eagrú ag Gaeltacht
Oirdheisceart Uladh i gcomh-
pháirtíocht le hAonad na Gaeilge i
gComhairle an Iúir agus Mhúrn. 

Tosóidh an dianchúrsa inniu ar 6in.
Tá costas £25 air agus clúdaíonn sé
lón agus dinnéar chomh maith le
turas cultúrtha agus imeachtaí
sóisialta a bheidh ar siúl. 

Cuirfear ranganna ar fáil a bheas
fóirsteanach do gach duine, idir
ghlantosaitheoirí agus dhaoine a
bhfuil scoth na Gaeilge acu cheana
féin: bunranganna, meánranganna
íochtaracha, meánranganna
uachtaracha agus ardranganna. 

Chomh maith leis sin, beidh
Gráinne Holland, Conor Caldwell,

Rowan Young agus roinnt ceoltóirí
eile ag seinm in Ionad Cultúir Thí
Chulainn ar an Satharn ag tosú ar 9in.
Tá cead isteach saor in aisce go dtí an
cheolchoirm seo ach is féidir tabhar-
tas a thabhairt chun cabhrú le for-
bairt na Gaeilge sa cheantar.  

Beidh ar rannpháirtithe sa chúrsa a
lóistín féin a shocrú. Tá liosta de
thithe lóistín sa cheantar ar fáil ó
seanmacdiarmada@gmail.com nó
0044 28 3084 9854.

Meánscoil/Coláis
te Feirste ag ceil-
iúradh 20 bliain
BEIDH Meánscoil/Coláiste Feirste ag
ceiliúradh 20 bliain ó d’oscail an scoil
in 1991. Ceiliúrfar san Europa Hotel i
mBéal Feirste ó 7in ar an 24 Meán
Fómhair.    D’oscail an scoil in 1991 le
naonúr daltaí agus bhí Fergus O’Hara
ina phríomhoide. Anois, tá níos mó ná
500 dalta ann agus tá Gary Mac
Roibeaird ina phríomhoide. 

Is é an t-aon Ghaelcholáiste i mBéal
Feirste é.  Tá ticéid ar fáil don oíche ar
£30 an ceann ón scoil agus tá tuilleadh
eolais ar fáil ó Padraig MacCathail ach
ríomhphost a sheoladh chuig padraig-
maccathail@hotmail.com

Leanfaidh agóidí in éadan
na bpiolón ar aghaidh
Danny Brown

CÉ gur cuireadh tús leis an obair ar
líne chonspóideach chumhachta
idir na Cealla Beaga agus Gaoth
Dobhair an tseachtain seo, gheall
grúpa amháin a bhí in éadan an
tionscnaimh nach mbeadh
deireadh leis na hagóidí in aghaidh
na líne.

Deir EirGrid agus Bord Soláthair
an Leictreachais go bhfuil gá leis an
líne má tá seans ar bith le bheith ag
tionscail úra tosú sa cheantar agus
nach bhfuil an dara rogha acu ach
líne píolón a úsáid leis an 110kV de
leictreachais a thabhairt ón fho-
stáisiún taobh amuigh de na Cealla
Beaga chomh fada leis na Doirí
Beaga agus ón Cheann Garbh ar
aghaidh go dtí Leitir Ceanainn.

Dúirt siad Dé Máirt na seachtaine
seo go raibh rún acu oibrithe lán-
aimseartha ó ESB Networks agus
comhlachtaí áitiúla a thabhairt ann
leis an líne a thógáil, rud a chuir

lúcháir ar lucht tacaíochta na
scéime.

Dúirt Donncha Mac
Fhionnlaoich TD go raibh áthas air
go raibh tús curtha leis an scéim
agus gur chuir sé fáilte roimhe, go
háirithe ós rud é go mbeadh fos-
taíocht ar fáil do dhaoine áitiúla le
linn don obair thógála dul ar
aghaidh agus go raibh súil aige go
mbeadh an infheistíocht seo in inf-
reastruchtúr Dhún na nGall ábalta
fostaíocht úr lán-aimseartha a
mhealladh chuig an chontae.

Dúirt urlabhraí don bhrú-ghrúpa
ATP (Alternatives to Pylons), nach
raibh deireadh le feachtas an ghrú-
pa stop a chur leis na piolóin.

Dúirt sí go dtéann an líne chon-
spóideach trí dhá cheantar a bhí ina
Limistéir faoi Chaomhnú Speisial-
ta, mar atá Gaoth Dobhair agus
Gaoth Beara, agus go gcuirfeadh na
piolóin ard-chumachta isteach ar
an earnáil turasóireachta sa chean-
tar, an t-aon dóchas a bhí ag an

chontae teacht slán tríd an chúlú
airgeadais.

Chomh maith leis sin, tá an grúpa
ag maíomh go bhfuil na piolóin
chéanna contúirteach don tsláinte
de thairbhe go bhfuil ceangal idir
iad agus ailse ar dhaoine atá ina
gcónaí taobh leo.

Tá tacaíocht ag an ghrúpa cheana
féin ó cheoltóirí ar nós Clannad,
Paul Brady, Brian Kennedy agus
Glen Hansard agus bhí sraith
coirmeacha ceoil i dTábhairne Leo i
Mín na Leice anuraidh le poiblíocht
a thabhairt d’aidhmeanna an ghrú-
pa.

Tá siad ag éileamh go gcuirfí an
líne chumhachta faoin talamh mar
a dhéantar i mbailte móra agus i
gcathracha.

I measc na ngrúpaí eile a chuir
aighneachtaí isteach in aghaidh na
líne cumhachta nuair a chuaigh sé
os comhair An Bord Pleanála, bhí
An Taisce agus Grúpa Timpeallach-
ta Ghaoth Dobhair.

An mbeidh áiteanna i nDún na nGall gan teilifís?
Danny Brown

DE réir Pat Rabbitte, an tAire
Cumarsáide, Fuinnimh agus
Acmhainní Nádúrtha, ní bheidh
seirbhís dhigiteach teilifíse ar fáil ag
2% den tír nuair a chuirtear deireadh
leis an chóras analógach i mí
Dheireadh Fómhair 2012.

Dúirt an tAire go mbeadh cumh-
dach 98% sroichte go náisiúnta ag
RTÉNL, an comhlacht atá ag cur na
seirbhíse nua ar bun sa tír, sula
múchtar an comhartha analógach ar

an bhliain seo chugainn le cloí le
rialacha nua craolacháin ón Chomh-
phobal Eorpach.

Ach dúirt Charlie McConalogue,
Teachta Dála d’Fhianna Fáil as Inis
Eoghain i gContae Dhún na nGall, gur
feall ar mhuintir na tuaithe go gin-
earálta a bhí san admháil sin agus ar
mhuintir Dhún na nGall ach go
háirithe. Dúirt McConalogue go
bhfuil neamart déanta ar Dhún na
nGall ó thaobh cumhdach fón póca
agus leathanbhanda agus anois go
bhfuil an chuma air go bhfuil

eagraíocht stáit, RTÉ, ag déanamh an
neamairt chéanna ar cheantracha
áirithe sa chontae.

Tá seisean den tuairim go bhfuil
dualgas ar RTÉ, ar leo RTÉNL, cinnte
a dhéanamh go bhfuil teacht ag gach
duine ar an chomhartha digiteach
sula gcuirtear deireadh leis an chóras
analógach. Tá córas nua, Saorsat, a
úsáideann teicneolaíocht satailíte le
comhartha a chraoladh, á ullmhú ag
RTÉNL ach, go dtí seo, níl cinnteacht
ar bith ann go mbeidh sin réidh in am
don spriocdháta go múchfar an

comhartha analógach.
Dúirt McConalogue fosta go

mbeadh costas breise le córas satailíte
nach bhfuil le haeróg.

Tá áiteacha in Inis Eoghain agus in
Iarthuaisceart na contae ar nós Dhún
Lúiche nach mbeidh teacht acu ar an
chóras nua.

Is féidir fáil amach an mbeidh
cumhdach i do cheantar féin ar an
tsuíomh idirlín
www.saorview.ie.Téigh chuig an
léarscáil agus cuir do sheoladh
isteach.

D’éirigh thar barr le Campa Chormaic Co. Aontroma 2011 le níos mó ná 130 páiste ó scoileanna Béarla agus Gaeilge ag
freastal ar choicís de champaí Gaeilge agus spóirt i mBéal Feirste Thiar, rath iontach don champa sa chondae atá i
ndiaidh fás ó sheachtain amháin go coiscís lomlíonta le himeachtaí taobh istigh de bhliain!

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Seoladh Fhéile an Átha Bhuí, Co. Ard Mhacha, le gairid: Gearóid Ó Machail (CAIRDE Teo),
Antaine Ó Donnaile (BBC NI), An Comhairleoir Mealla Campbell (Leas-Mhéara) agus Colm
MacGabhann (CLG Naomh Colmcille, an Ghráinseach) in éineacht le David Swift agus
comhghleacaithe dá chuid ón chomhlacht staire CLAÍOMH. Páistí ag baint suilt as saoire Ghaeltachta Chomhluadar i gCorca Dhuibhne an tseachtain seo caite. 

An chéadsearc do na rinceoirí nua seo ag Húlaí
2011? D’fhreastal beagnach caoga páiste ar an
gcampa samhraidh 'Húlaí Lúnasa' i nGaeltacht
na nDéise le déanaí. Seachtain lán de cheol trai-
disiúnta, drámaíocht, ealaíona, amhránaíocht
agus rince a bhí acu, agus an-chuid craic
chomh maith! Bhí an campa seo faoi stiúir
Mary Rafferty, ceoltóir traidisiúnta cumasach a
bhfuil cónaí uirthi i nGaeltacht na nDéise anois.

Ceoltóirí agus cailíní ag seoladh preasa Ócáid Charthanachta Bliantúil
Chnoc Bréanainn. Chun tosaigh agus ina suí: Siobhéal Nic Eochaidh,
(Rós Bhaile Átha Cliath), Clíodhna Dunne (iníon leis an amhránaí Ron-
nie Drew nach maireann), Síle Ní Dheargáin (Rós Chiarraí). Ar chúl:
Seán Cannon & John Sheahan (The Dubliners) agus an t-aisteoir Phelim
Drew. [PIC.: WILLIAM ROONEY]

Ag seoladh 'Cúpla' leabhar nua do dhéagóirí le hÓgie ó Céilleachair (CIC,
€7.00) ar an Domhnach 14 Lúnasa i gColáiste na Rinne, An Rinn, mar
chuid de Dhaonscoil na Mumhan bhí (ar chúl ó chlé): Aodán Ó Ceal-
laigh, Máire Seó Breathnach. Chun tosaigh ó chlé: Mícheál Ó Conghaile,
Ógie Ó Céilleachair, Máiréad Criostóir, agus Tomás Ó Céilleachair.

Roinnt de na curacha agus na hiascairí a thóg páirt sa chomórtas Iascach Farraige le linn
Fhéile na Trá Báine le deireanas. [PIC.: JUDY NÍ ÓGÁIN]

An slua mór a bhí i
láthair ag Cé
Mhachaire Rabhar-
taigh le gairid, chun
siamsaíocht na 
farraige ar fad a 
fheiceáil, le linn Féile
Ghort a’ Choirce, 
Co. Dhún na nGall. 
[Pic.: Judy Ní Ógáin]

Úrscéal nua do dhéagóirí
ó scríbhneoir ón Rinn
Seoladh ‘Cúpla’, leabhar nua do dhéagóirí le hÓgie Ó Céilleachair atá foilsithe ag Cló 
Iar-Chonnacht, ag Daonscoil na Mumhan Dé Domhnaigh seo caite.  Is as Gaeltacht na
Rinne i bPort Láirge é an t-údar. Tá sé ag obair mar mhúinteoir agus is é ‘Cúpla’ an chéad
úrscéal óna pheann. Labhair sé le Meadhbh Ní Eadhra faoina chuid scríbhneoireachta.
Cárbh as ar tháinig d’ainm, Ógie?
Agus an maith leat é?
Tomás Óg an fíorainm atá orm ach is
fíorbheagán daoine a ghlaonn san
orm. Bheadh ar an té a ghlaoigh sin
orm é a rá roinnt babhtaí mar ná haith-
neoinn é in aon chor ar feadh tamaill!
Is maith liom an t-ainm. Tá sé neamh-
choitianta is dócha.

Cathain a thosaigh tú ag scríobh ar
dtús?
N’fheadar cathain a thosnaigh mé ag
scríobh i gceart ar dtús ach bhí mé i
mbanna ceoil agus mé i mo dhéagóir
agus thosnaigh mé ag scríobh cúpla
amhrán ag an am san.

Cad é an dúshlán is mó a bhain leis an
leabhar a scríobh?
Is dócha an siar is aniar idir mé féin
agus na foilsitheoirí an dúshlán ba
mhó a bhí ann. Ní raibh aon straen ag
baint leis an rud a chruthú ach nuair a
chaitheann tú léamh siar arís is arís a
dhéanamh air agus mionrudaí a athrú
éiríonn sé saghas fadálach.

An raibh sé deacair é a fháil foilsithe?
Ní dóigh liom go raibh. D’fhreastail mé
ar cheardlann agus thaitin an scéal le
muintir Chló Iar-Chonnacht agus is
stair an chuid eile!

An dtaitníonn sé leat a bheith ag
múineadh? Cén ábhair a mhúineann
tú?
Is breá liom a bheith ag múineadh.
Múinim Gaeilge agus Stair. Gaeilge ar
fad atá á múineadh agam fé láthair
ach braithim uaim an stair go mór. An
chéad mhian atá agam áfach ná a
bheith ag múineadh sna coláistí
samhraidh. Tá an méid sin fuinnimh
ag baint leo agus an chraic agus gach
rud, gan béim ar scrúdaithe, gach
duine réchúiseach. Bíonn formhór na
scoláirí ann mar go dteastaíonn uathu
bheith ann agus cuireann sé sin go
mór leis an atmaisféar.

An bhfuil tú ag scríobh aon rud eile
faoi láthair?
Ba bhreá liom dá mbeadh cúpla seach-

tain agam in áit éigin iargúlta, ciúin
chun díriú ar níos mó scríbh-
neoireachta a dhéanamh mar go
bhfuil an méid sin smaointe agam. Tá
smaoineamh agam i dtaobh ceoldrá-
ma a scríobh, script teilifíse leis. Bhí
obráid agam ar mo dhroim ansan le
déanaí agus bhí mé amuigh tinn ón
obair ar feadh tamaill. Thug sé sin an
deis dom roinnt gearrscéalta a bhí i
m’intinn a chur ar phár. Ní raibh an t-
am agam dul thar n-ais chucu ó shin
áfach.

An gceapann tú go bhfuil dóthain
leabhar d’ardchaighdeán ar fáil do
dhéagóirí (i nGaeilge)?
Deirtear liom ná fuil an oiread sin ar
fáil fé láthair ach is dócha go bhfuil i
bhfad níos mó ar fáil anois ná mar a
bhí. Feicím go bhfuil a lán leabhar
d’fhoghlaimeoirí Gaeilge fásta ar an

margadh fé láthair chomh maith.

Cad a spreag tú an leabhar seo a
scríobh? An bhfuil cosúlachtaí idir na
carachtair sa leabhar agus cuid de do
dhaltaí féin?
Lá amháin bhí mé istigh sa rang agus
bhí mé ag plé na saghasanna scéalta a
bhí ar fáil leis an rang Gaeilge a bhí
agam. Chuir mé ceist ar na cailíní
(cailíní ar fad a bhí á dteagasc agam ag
an am) maidir leis an saghas scéil a
theastaigh uathu a léamh agus d’in-
síodar dom. Nuair a chuaigh mé i
mbun cuardaigh ní bhfaighinn teacht
ar aon rud a d’oirfeadh agus mar sin
chuaigh mé i mbun rud éigin a scríobh
a shíl mé a thaitneodh leo. Fuair mé
amach ansan áfach ná faighinn an
scéal a dhéanamh leo mar théacs don
Teastas Sóisearach mar ná raibh sé
foilsithe! B’shin a spreag mé leis an

úrscéal a fhoilsiú. 
Is dócha go bhfuil gráinne des na
carachtair bunaithe ar roinnt daltaí
ach ní bheidís bunaithe ar aon duine
fé leith. Bheidís bunaithe ar dhaoine
ar comhaois liom féin go raibh aithne
agam orthu agus iad ina ndéagóirí nó
gur insíodar scéalta dom fúthu féin
agus iad ina ndéagóirí.

An bhfuil údar ar leith a thaitníonn
leat féin nó cineálacha leabhar?
Ait go leor ní léim an méid sin ficsin a
thuilleadh! Léinn ana-chuid ficsin
agus mé i mo gharsún óg. Thaitin Tom
McCaughren liom ag an am san. Leab-
hair staire a thaitníonn liom den gcuid
is mó anois nó beathaisnéisí. 

Creidim go bhfuil téacsleabhar staire
trí Ghaeilge scríofa agat, ach seo do
chéad úrscéal. Tá an dá rud an-difriúil
óna chéile. Cé acu ab fhearr leat?
Is dóigh liom go mb’fhearr liom an
scríbhneoireacht chruthaitheach mar
gur caitheamh aimsire atá ann dom.
An chúis gur scríobh mé an leabhar
staire ná nár chreid mé go raibh an
leabhar staire a bhí ann trí Ghaeilge (ní
raibh ann ach ceann amháin) maith go
leor. Bhí an Ghaeilge ann i bhfad ród-
heacair do dhéagóirí. Chuireadh sé
pian ar mo scoláirí gach uair a bhíodar
sa rang staire agus bhí sé ag casadh
ana-chuid acu i gcoinne na staire.
Nuair a fuair mé réidh leis an leabhar
uafásach san ón rang agus thosnaigh
mé ar mo chuid nótaí féin a úsáid
chuaigh dream mór ón rang chun cinn
chun stair a roghnú mar ábhar don
Ardteist.  Cúis eile a scríobh mé an
leabhar san ná gur theastaigh uaim
deireadh a chur le roinnt bréag atá á n-
insint sa stair do pháistí na hÉireann
leis na blianta fada. 

Is cinnte go bhfuil bua ar leith agat
maidir leis an nGaeilge agus neart
duaiseanna agus gradam bronnta ort.
Cad faoin mBéarla, ar mhaith leat tab-
hairt faoi scríbhneoireacht i dtean-
gacha eile?
Mar a tharlaíonn sé tá smaoineamh
agam i dtaobh ceoldráma agus is i

mBéarla a bhí mé ag smaoineamh ar é
a scríobh. Creidim go láidir go mbeadh
ana-thóir air ach arís mar a dúirt mé
cheana tá sé ana-dheacair an t-am a
fháil na rudaí seo a dhéanamh mar go
bhfuilim ana-ghnóthach le mo chuid
oibre.

Cén tuairim atá agat ar aistriúchán –
ar mhaith leat go n-aistreofaí do leab-
har féin go teangacha eile?
Ní maith liom aistriúchán díreach
agus ag cumadh focal ar mhaithe le
fanacht dílis don gcóipcheart. B’shin a
tharla leis an leabhar staire sin a luaigh
mé níos luaithe. Aistriúchán ón
mBéarla a bhí ann agus táim cinnte
gur chas sé na céadta daoine i gcoinne
na staire. Ba mhaith liom dá n-aistreo-
faí an scéal go teangacha eile is dócha
ach ar an gcoinníoll ná beidís ag
fanacht dílis don gcóipcheart.

Seachas an scríbhneoireacht agus an
múineadh, an bhfuil spéiseanna eile
agat?
Bhuel tá, an ceol agus an amhrá-
naíocht ar ndóigh. Ní bhfaighinn éalú
uathu san sa tigh inar tógadh mé! Tá
suim agam sa spórt leis - iomáint
Phort Láirge agus peil Chiarraí!
Leanaim Liverpool FC sa sacar agus
thosnaigh mé ag foghlaim fén rugbaí i
mbliana ós rud é gur bhog mé go scoil
mhór rugbaí i mbliana i Luimneach.
D’fhreastail mé ar mo chéad chluiche
rugbaí i mbliana leis, Cúige Mumhan
in aghaidh na hAstráile i bPáirc
Thumhan.

Ógie Ó Céilleachair

Beidh an dara cuid den agallamh seo
le léamh in Gaelscéal na seachtaine
seo chugainn.

TEILIFÍS agus RAIDIÓ
Le Katie McGreal

CRÍOCHNAIGH an comhlacht
Sasanach físléirithe, Fat Chief
Media obair léiriúcháin ar an
scannán ‘Devil’s Interval’ atá
lonnaithe in Iarthar Éireann, i
Scramóg, Ros Comáin le
déanaí. 

Táthar ag súil go mbeidh an
scannán uafáis/grinn 85
nóiméad le feiceáil i roinnt
féilte scannán i Sasana agus in
Éirinn. Faoi láthair, tá siad ag
fanacht le scéala ar ais ó Rain-
dance, féile scannán i Sasana,
chomh maith le roinnt féilte in
Éirinn.  

Tá an scannán lonnaithe sna
1950idí agus baineann sé le
buachaill a théann lena
sheanathair chun pianó a thiú-
nadh agus faigheann sé píosa
ceoil atá fíorshean. Nuair a
sheinneann sé an ceol tagann
créatúir aisteacha agus dain-
séaracha go dtí an baile. 

Dúirt Patrick Turner, scríbh-
neoir agus stiúrthóir an scan-
náin, “Is scannán éadrom é in
áiteanna agus tá greann ann
ach tá an t-uafás chun tosaigh
an t-am ar fad.”

Scríobh agus stiúraigh na
deartháireacha Patrick agus
Anthony Turner, lena gcara

Louis Turner an scannán ar fad
le cabhair ó Dolores Turner.
Bhí Colm ‘Mac’ McKenzie ina
stiúrthóir fótagrafaíochta ar an
scannán. 

Tháinig an smaoineamh
chucu mar tá suim ag an triúr
acu i scannáin ó na 1980idí
agus níos faide siar agus is
ceoltóir é Patrick a bhfuil suim
aige i gceol an diabhail agus an
coincheap sin ar fad agus
d’fhás an rud as sin. D’úsáid
siad daoine óna saol féin chun
carachtair a chruthú, daoine a
raibh aithne acu orthu le
tamall.

Rinneadar an scannán ar
bheagán airgid as a bpócaí
féin. Chuir siad isteach ar
mhaoiniú ach níor éirigh leo
mar gheall ar “script dheacair
agus coincheap deacair” a
dúirt Patrick. 

Ag an deireadh, chuir an
triúr acu a n-airgead féin
isteach sa tionscadal, chomh
maith le hairgead ó ghaolta,
chairde agus cúpla míle punt a
bhuaigh siad ar rúiléid.

Phioc siad Éire do shuíomh
an scannáin toisc gur chaith na
deartháireacha an-chuid ama
ar fheirm a seanathar i

Scramóg, Ros Comáin. 
Cheap siad gur suíomh

maith a bhí ann agus d’éirigh
leo na háiteanna ar fad a
bhaint amach le cabhair óna n-
aintín Máire. Rinneadh an-
chuid den taifead i scioból a n-
uncail agus d’úsáid siad an
teach tábhairne áitiúil.

Deir Patrick gurbh í an fhad-
hb is mó a bhí acu ná leic-
treachas agus na soilse. 

D’oibrigh siad i bhfoirgnimh
a bhí in anchaoi agus sean agus
bhí easpa leictreachais agus
seanchláir chiorcaid iontu ar
fad. Bhí orthu gineadóir a fháil
ach de dheasca an bhuiséid
bhig a bhí acu ní gineadóir
maith a bhí ann agus bhí fad-
hbanna acu leis.

Ar an gcéad lá, deir Patrick
nach ndearna siad aon taifead
ar chor ar bith de dheasca na
bhfadhbanna leictreachais.

Seachas sin, bhí taithí ion-
tach acu ag taifead anseo in
Éirinn. 

Deir Patrick go raibh na
daoine ar fad an-chabhrach
agus cairdiúil agus bhí siad ar
fad sásta a n-am féin a thab-
hairt chun cabhrú linn. 

Dúirt sé go raibh siad fíorch-

abhrach, “fiú nuair a bhí
orainn taifead a dhéanamh i
rith na hoíche agus ag amanna
aisteacha.” 

Chomh maith le fadhbanna
leictreachais, bhí fadhb acu le
roinnt de na haisteoirí freisin. 

“Níor tháinig cúpla duine
agus cheapamar go raibh siad
ag teacht. Dá dheasca sin bhí
orainn daoine áitiúla a úsáid
agus tá páirt ag ár n-uncail
agus aintín sa scannán
deiridh,” a dúirt Patrick.

Na príomhaisteoirí atá sa
scannán ná Eoin Quinn ó Fair
City, Gerry Wade ó Hill 16
chomh maith le Eileen Fennel
agus Don Johnston.  

Tá píosa beag scanná-
naíochta déanta ag an ngrúpa
seo roimhe. Rinneadar cúpla
físeán ceoil agus cúpla
gearrscannán ach seo an chéad
fhadscannán atá déanta acu. 

Tá Patrick ag súil le níos mó
príomhscannán a dhéanamh
agus má tá an deis acu arís, ba
mhaith leo teacht ar ais go
hÉirinn chun an taifead a
dhéanamh.

Coiméad súil amach don
scannán i bhféilte scannán atá
ag teacht aníos.

‘Devil’s Interval’

Éist le:

Newstalk: Splanc
Tugann an clár seo le Rónán Ó
Muirthile deis d’éisteoirí New-
stalk éisteacht leis na scéalta
nuachta is déanaí trí mheán na
Gaeilge. Bíonn píosa spóirt
agus léirmheasanna ar scan-
náin chomh maith. Anocht @
9in.

RTÉ Raidió 1: Documentary on
One: Los Preciosos
Is clár faisnéise é seo faoi uchtú
bheirt pháistí ó Ghuatamala.

Leanann an clár teaghlach ó
Chorcaigh agus iad ag iarraidh
na páistí seo a thógáil abhaile
leo. Amárach @ 6in.  

Raidió na Gaeltachta: An
Seisiún Acústach
Labhróidh Cathal Ó Cuaig leis
an mbanna ‘A Band Called
Wanda’ ó iarthar na hÉireann
an tseachtain seo. Labhróidh
siad faoina gcuid ceoil agus
casfaidh siad seisiún acústach.
Amárach @ 11in.

Féach ar:
RTÉ 1: The Rose of Tralee
Cuirfidh Dáithí O Sé an 53ú
clár i láthair an tseachtain
seo agus beidh sé le feiceáil
beo ón Dome i dTrá Lí.
Labhróidh sé le 32 Rós thar
dhá oíche agus gheobhaidh
cailín amháin an duais mhór
ag an deireadh. Dé Luain
agus Dé Máirt @ 8in.

TG4: Rapairí 
Sa tsraith seo cuirtear síos ar
sheisear Rapairí a bhain cáil
amach i stair na hÉireann

idir an 17ú agus an 19ú haois.
An tseachtain seo,  insítear
scéal an Rapaire Éamonn Ó
Maoilriain as Co. Thiobraid
Árann. Dé Luain @ 11.35in.

RTÉ 1: Lark Rise to Candle-
ford
Sraith theilifíse bunaithe ar
leabhair le Flora Thompson
faoina hóige. Fógraíonn Old
Amos go bhfuil sé geallta le
Patty ach tá an baile
amhrasach fúithi. Dé Domh-
naigh @ 4.15in. 

Ó Tholg go Tolg, Sraith 2
TÁ an tsraith theilifíse ‘Ó Tholg
go Tolg’ ar ais arís. Tá beirt
chailíní nua – Bláthnaid Tracy
agus Laura O’Connell – ag tais-
teal timpeall na hEorpa ag
fanacht ar thoilg daoine
áitiúla. 

Is é an comhlacht Red Pep-
per Productions atá ag léiriú na
sraithe 10 gclár. 

Rachaidh na cailíní go roinnt
tíortha agus cathracha
éagsúla, München agus
Stuttgart sa Ghearmáin, Vín
agus Búdapeist. Rachaidh siad
chomh maith go dtí an

Rómáin, an Chosaiv, an Mha-
cadóin agus roinnt tíortha eile.  

Beidh siad ag fanacht le
daoine éagsúla – draíodóir
agus tumadóir Dumpster san
áireamh. 

Tá áit lárnach ag an nGaeilge
sa tsraith agus san eispéireas ar
fad mar ciallaíonn sé gur féidir
leis na cailíní labhairt faoi
rudaí agus a bheith cinnte
nach bhfuil ábhar an chomhrá
ar eolas ag aon duine eile.

Beidh an tsraith nua le
feiceáil ar TG4 i mí an Mharta
seo chugainn.

Scannán ar bheagán airgid suite in Iarthar Éireann

Fís cheoil Uí Riada cíortha
ag Ó Súilleabháin
Seán Ó Loingsigh

DEARMAD ab ea an tuair-
im gur ar gcúl a bhí an
cumadóir Seán Ó Riada
ag dul nuair a bhog sé
siar i dtreo na limistéirí

Gaeltachta ag lorg inspioráide, dar
leis an Ollamh le Ceol in Ollscoil
Luimnigh, Mícheál Ó Súilleabháin.

Rinne an tOllamh Ó Súilleabháin a
chuid cainte ag léacht a thug sé ag
ceann d’imeachtaí Fhéile na Laoch i
gceantar Chúil Aodha Lá Lúnasa,
breithlá an Riadaigh.

‘Seán Ó Riada agus an Cuardach
do Cheol Ealaíonta Dúchasach’ ab ea
teideal na léachta a bhí ar bun in
Óstán Gobnatan i mBaile Bhúirne.

Bhí an Súilleabhánach mar mhac
léinn ag Seán Ó Riada i rith an dá
bhliain dheireanacha dá shaol i
Roinn an Cheoil in gColáiste na
hOllscoile, Corcaigh. Fuair an
Riadach bás in aois a 40 bliain in
1971.

“Thugas ceann den méid measa a
bhí aige ar thraidisiún dearmadta na
cruite Gaelaí,” a dúirt an pianadóir
cáiliúil.

B’é albam ‘Ceol na nUasal’, ar a
bhfuil Seán Ó Riada ag seinnt an
chruitchorda, a bhí mar thúsphointe
i léacht Uí Shúilleabháin.

“Leis an teideal so bhí Ó Riada ag
tagairt do cheol uasaicme Gaelaí sa
mheánaois an tsochaí a thit as a
chéile tar éis Chath Chionn tSáile i
1601 agus teitheadh na nIarlaí i
1607.”

Thagair Mícheál Ó Súilleabháin do
léacht a thug Seán Ó Riada dos na
mic léinn sa bhliain dheireanach dá
shaol, ceann a chuir síos ar an trai-
disiún clasaiceach Indiach.

“Chomh fada agus is eol dom ba é
an chéad duine a thug isteach ábhar
eitnicheoleolaíochta in aon roinn

ollscoile Éireannach, agus bhí sé
soiléir gur dhein sé ceangal idir trai-
disiún ceoil na hIndia Thuaidh go
háirithe agus traidisiún cruite Gaelaí
na meánaoise.”

Mhínigh an tOllamh Ó Súilleab-
háin gur spreag an tuiscint a bhí ag Ó
Riada maidir leis an traidisiún

dúchasach laistigh d’oidhreachtaí
ceoil dhomhanda a thuairim go raibh
ceol clasaiceach dúchasach le haim-
siú, ceol a bheadh bunaithe ar an
dtraidisiún Gaelach agus a sheach-
nódh oidhreacht cheol clasaiceach
an Iarthair.

“Chuir sé san áireamh an méid a

bhí fágtha de thraidisiún na cruite
Gaelaí agus thug na foirmeacha de
thraidisiúin chlasaiceacha béil ar fud
an domhain spreagadh dó chomh
maith. 

Chuir sé roimis míle bliain
d’oidhreacht liteartha ceoil a chur ar
leataobh ar lámh amháin agus ar an

lámh eile ceangal a dhéanamh le
traidisiún dearmadta na cruite.”

Chuir an Súilleabhánach síos ar an
tréimhse a chaith Seán Ó Riada i
gCorca Dhuibhne, mar a bhfuair sé
“blas” d’amhránaíocht ar an sean-
nós nuair a chuala sé amhránaithe
cosúil le Seán de hÓra, agus ar a ais-
tear ina dhiaidh san go Cúil Aodha.

“Ina aigne féin bhí an Riadach
tagtha ar orient Gaelach agus mheas
sé go raibh gaol níos mó ag an gceol
le ceol na hIndia ná ceol na hEorpa.
Bhí an síol curtha dá thuras trí
scáthán an chultúir Ghaelaigh i dtreo
físe a chuirfeadh Éire i gcomhthéacs
an cheoil dhomhanda seachas é a
bheith lonnaithe i dtraidisiún na
hEorpa.”

Maidir leis an saothar ceoil Mise
Éire, mheas Mícheál Ó Súilleabhán
go raibh Seán Ó Riada ag lorg próisis
a bheadh préamhaithe i réalachas an
chóras ceoil thraidisúnta. “Is é an
fhadhb a fheicimse leis seo ná go
raibh sé ag déileáil le ceol dúchasach
de nádúr béil agus conas an próiseas
cruthaitheach a chur i bhfeidhm
laistigh den traidisiún sin.”

Thagair sé ina léacht don vei-
dhleadóir traidisiúnta cruthaitheach
Tommy Potts agus thug sé le fios gur
mhol Ó Riada dos na mic léinn i
gColáiste na hOllscoile, Corcaigh
aird a thabhairt air.

“Cé nach raibh na síolta a chuir sé
(an Riadach) le brath i gcónaí ina
chuid cumadóireachta féin, b’fhéidir
go mbeadh toradh fónta fós orthu
nuair a scaipfear sa gcré iad i measc
na nglúinte atá fós le teacht.” 

Dúirt an tOllamh Ó Súilleabháin go
bhféadfaí a rá go bhfaca an Riadach
ceol trialach Tommy Potts mar
chomhartha go raibh an traidisiún
dúchasach ag gluaiseacht i dtreo na
réimsí nuálaíochta a bhí mar fhís
aige.

Níl deireadh leis an samhradh go fóill
Caitríona Ní Chadhain ar Electric Picnic 
MÍ Mheán Fhómhair, séasúr a chuire-
ann i gcuimhne drogall na ngasúr ag
dul ar ais ar scoil, tuismitheoirí
traochta ag rith thart ag ceannach
leabhar agus éide nua, mic léinn ag
fáil faoi réir chun dul i ngleic le saol an
scoláire arís. 

Éist go cúramach agus cloisfidh tú
osna mhór ag scaipeadh timpeall na
tíre. Deireadh tagtha le saoirse an
tsamhraidh. Ach tá rud amháin eile
ag coinneáil bac idir muid féin agus
deireadh an tsamhraidh go fóill, féile

mhór amháin eile, an Electric Picnic. 
Ag tús mhí Mheán Fómhair gach

bliain tagann na mílte as gach bóthar
an tsaoil chomh fada leis an Sráidb-
haile i gContae Laoise chun ceil-
iúradh a dhéanamh ar an gceol, ar an
ealaín, ar an drámaíocht agus ar an
gcraic a bhfuil cáil orainn anseo in
Éirinn as. Is tobar na siamsaíochta
muid ar go leor bealaí sa tír seo agus
déanann an Electric Picnic ceiliúradh
air sin. 

Is mór an trua nach mbeidh an

Puball Gaeilge ansin i mbliana chun
deis a thabhairt do Ghaeilgeoirí na
féile teacht le chéile i gcomhair roinnt
craice agus ceoil. Is cinnte go mbeidh
rud éigin de dhíth ar an MindField i
mbliana mar gheall air sin. Ach mar
sin féin beidh neart ann chun daoine
a mhealladh chomh fada leis an
bhféile uathúil seo i mbliana. Beidh
Pulp, ceann de na bannaí is mó ó na
nóchaidí, ar ais ar thailte na hÉireann
arís den chéad uair le beagnach 10
mbliana. 

Tiocfaidh buaicphointe eile gan
dabht ó lucht Ceanada, an Arcade
Fire agus freisin ó leithéidí na Chem-
ical Brothers agus Interpol. Mar a
bhíonn i gcónaí beidh ról lárnach ag
ceoltóirí Éireannacha ag an ócáid. Ina
measc siúd beidh Sinéad O’Connor,
James Vincent McMorrow, Gemma
Hayes, The Undertones, Bob Geldof
agus go leor eile. 

Taobh amuigh den cheol tá neart
eile ar nós an ghrinn, na drámaíochta
agus na healaíne a chuireann an

fhéile ar fáil.
Fáiltíonn Electric Picnic roimh óg

agus aosta. Tá suíomh campála
leagtha amach le haghaidh teaghlach
ar mhaith leo gleo na
bpríomhshuíomhanna campála a
sheachaint, agus atmaisféar cairdiúil
le brath ar an deireadh seachtaine i
gcónaí. Seo an seans deireanach na
buataisí báistí a thabhairt amach
faoin ngrian sula socraíonn muid
isteach os comhar an tinteáin don
gheimhreadh.

Micheál Ó Súilleabháin agus Peadar Ó Riada ag léacht chuimhneacháin an Riadaigh

OIDEACHAS

NODANNA
TRASNA
1 Brúigh faoi chois (7)
6 Parlaimint áitiúil sna Sé Chontae (6)
7 Deacair a mhíniú (5)
9 Tarraing duine chugat le cumhacht do ghuth, b’fhéidir (5)
10 Druidim (6)
12 Ag coinneáil ama le linn cluiche (4)
14 Deighil le siosúir nó scian (5)
15 Teachta dála le cumhachtaí breise (4)
17 Ráth, dúnáras lucht sí (4)
18 Buntáiste, cuidiú ó stát (4)
21 An lá atá thart (4)
23 Srón d’inneall, nó píobán uisce (3)
25 Beannacht roimh bhéile (4)
26 ___ Lingus - an comhlacht eitilte náisiúnta (3)
27 Clubanna óige Chonradh na Gaeilge (5)
28 Cara nó cuairteoir sa bhaile leat (3)
29 Gníomhú in aghaidh rud nach n-aontaíonn tú leis (5)
30 Duine a choinníonn miontuairiscí ag cruinniú (5)
31 Rialóir oidhreachtúil tíre (2)

SÍOS

1 ‘h’ sa Ghaeilge (7)
2 Gan aon rabhadh (6)
3 Déan tagairt d’ainm duine eile (3)
4 Duine a bhfuil bac ina chuid chainte (8)
5 Curtha leis, suimiú suas (5)
7 Cáil, iomrá (3)
8 Néal (7)
11 Céile James Joyce (4)
13 Deireadh litreach foirmiúla: is mise le ---- (4)
14 Ocsaigin, hidrigin srl (3)
16 Comhfhreagras tríd an phost (5)
18 Duine a thógann teach amach ar cíos fadtéarmach (6)
19 Áit i séipéal a léitear an tAifreann (6)
20 Dea-iompar (5)
23 Stop (4)
24 An rud is ceart agus cuí faoin dlí (4)

Crosfhocal  19.08.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
25.08.2011 chuig: Crosfhocal Gaelscéal 
15 Sráid Mhargadh, Gaillimh

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
12.08.2011
Buaiteoir na Seachtaine seo: 

Jeaic Beausang 
ó Chorcaigh 

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta:
Cearta i leith shaoire phacáiste
Ceist: Táimid díreach tar éis filleadh ó shaoire phacáiste sa Spáinn. Ar an
drochuair ní raibh ár lóistín ar chaighdeán maith agus ní raibh  sé ar aon dul leis
an gcaoi a cuireadh síos uirthi sa bhróisiúr. Cén chaoi a ndéanaim gearán agus a
bhfaighim ár n-airgead ar ais?

Freagra : 
Tugann an tAcht um Shaoire
Phacáiste agus Trádáil Taistil
1995 leibhéal cosanta áirithe
duit mura bhfuil tú sásta le do
shaoire phacáiste. Chomh
maith leis sin, ba cheart go
mbeadh cóip de théarmaí agus
de choinníollacha do chon-
radh laethanta saoire tugtha
duit. Déanfaidh sé seo cur síos
ar cén chaoi le gearán a
dhéanamh.

Is éard atá i gceist le saoire
phacáiste ná saoire réamh-
eagraithe a dhíoltar ag ráta
cuimsitheach agus a chlú-
daíonn tréimhse de 24 uair ar a

laghad nó lóistín thar oíche,
agus atá déanta suas de
mheascán de, ar a laghad, dhá
cheann de na rudaí seo a
leanas: 

• Taisteal
• Lóistín
• Seirbhísí nó imeach-

taí turasóireachta eile atá mar
mhórchuid den phacáiste,
cosúil le galf

Tá tú i dteideal cúitimh má
fhulaingíonn tú caillteanas
airgeadais de thoradh a bheith
ag brath  ar an eolas tugtha
duit maidir le do shaoire
phacáiste. Is féidir leat
cúiteamh a éileamh mura

bhfuil tú sásta le caighdeán na
saoire.

Más rud é go raibh an
bróisiúr míchruinn, ná mura
dtéann rudaí i gceart le linn na
saoire féin, ba cheart duit
gearán a dhéanamh le d’ion-
adaí nó d’oibreoir turais áitiúil.
Má fhilleann tú ó do shaoire
agus mura réitíodh do
ghearán, ní mór duit gearán a
chur isteach i scríbhinn chuig
an oibreoir turais taobh istigh
de 28 lá. 

Mura bhfuil tú sásta leis an
bhfreagra, is féidir leat dul
chuig an gCúirt Mhionéileamh
chomh fada agus nach bhfuil
tú ag éileamh níos mó ná

€2,000. Tá sé ráite  sa chuid is
mó de chonarthaí shaoire
phacáiste gur féidir dul sa tóir
ar éilimh atá os cionn sin trí
eadráin . 

Tá tuilleadh eolais ar fáil ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh ‘Bíodh Eolas agat
ar do Chearta’ le chéile.  Cuire-
ann an tIonad seo seirbhís
shaor in aisce agus faoi rún ar
fáil don phobal. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íosghlao 1890 777 121.

Cúrsaí Gailf
Seosamh Ó Riain

Idir Shaoire
agus Obair
agus an
Cincinnati Kid
TAR éis droch-thorthaí ag Craobh
PGA na Stát Aontaithe an deireadh
seachtaine seo caite, shocraigh
Pádraig Harrington agus Rory McIl-
roy ar athrú pleananna don tseach-
tain. Seachas bheith ag dul go Flori-
da chun teach a cheannach, chaith
Seaimpín Chraobh Oscailte Gailf na
Stát Aontaithe, McIlroy , seachtain
saoire in Cincinnati, áit a raibh Caro-
line Wozniacki ag glacadh páirte i
gcraobh leadóige. 

A mhalairt de scéal a bhí i ndán do
Harrington, buaiteoir ‘Major’ trí
huaire, a raibh sé i gceist aige dul ar
shaoire theaghlaigh sna Bahámaí.
Ina ionad sin thug sé faoi Chraobh

Wyndham in Carolina Thuaidh,
chun deis a thabhairt dó féin cáiliú
do shraith Chorn FedEx. 

Ní ghlactar ach leis an gcéad 125
galfaire de réir rangú Chorn FedEx,
is sa 130ú háit a bhí Harrington ag
tús na seachtaine.

Ní thuirsítear fear na héadála.

Corn Scratch 
IS ar an deireadh seachtaine 27-28
Lúnasa a bheas an 49ú Corn Scratch
ag titim amach ar an Muileann
gCearr. Beidh cruinniú iontach láidir
galfairí ag glacadh páirte ann i
mbliana, lena n-áirítear Paul Cutler
(Port Stíobhaird), seaimpín Iarthar
na hÉireann agus Chraobhchomór-
tais Dhúnta na hÉireann, Richard
O'Donovan (Leamhcán), curadh
Oirthear na hÉireann, agus Stephen
Walsh (Bealach Conglais), buaiteoir
Dheisceart na hÉireann.

Ar iar-bhuaiteoirí an chomórtais
seo, tá Pádraig Harrington (1994),
Rory McIlroy (2006) agus seaimpín
reatha Chraobh Oscailte Gailf na
Breataine, Darren Clarke (1989).

Na báid faoi lánseol don
‘Volvo Ocean Race’
Treasa Bhreathnach 

IS é Ian Walker a bhí mar scipéir ar
an luamh Azzam a bhuaigh rás
seoltóireachta Fastnet le seachtain
anuas.  Bhí roinnt mhaith de na
luaimh a bheidh san iomaíocht sa
Volvo Ocean Race i rás Fastnet
agus tá aithne mhaith ag daoine ar
Ian Walker mar is eisean a bhí mar
scipéir ar bhád na hÉireann, an
Dragan Glas, sa Volvo Ocean Race
deireanach in 2008-2009.  

Bhí péire eile de na luaimh a
bheidh san iomaíocht sa Volvo
Ocean Race i rás Fastnet, Team
Sanya agus Groupama 4.  D’iom-
paigh ceann de na luaimh béal faoi
amach ó chósta Chorcaí le linn an
rása, ach tháinig gach duine den
chriú 21 duine ar an Rambler 100
slán ón timpiste mar thoradh ar
chabhair ó Chósta Garda na hÉire-
ann agus bád tarrthála Dhún na
Séad i gCorcaigh. 

Ní hé a bheidh i gceannas ar iar-
racht na hÉireann an bhliain seo
chugainn mar nach mbeidh aon
bhád ag seoladh faoi bhrat na
hÉireann ann. Ní hé sin lena rá
nach bhfuil dlúthbhaint ag Éirinn
le hiarracht na Síneach, mar a bhí
sa rás deireanach.  Is iad Discov-
erIreland an dara príomhur-
raitheoir ar iarracht na Síneach a
bheidh ag seoladh le foireann darb
ainm Team Sanya. Is é Mike
Sanderson as an Nua-Shéalainn a
bheidh mar scipéir ar Team Sanya,

fear a bhuaigh an Volvo Ocean
Race faoi dhó cheana.  

Beidh Team Sanya ag seoladh sa
luamh athchóirithe a bhí san
iomaíocht cheana faoin ainm Tele-
fónica Blue agus é athainmnithe,
Sanya Lan.  Beidh athchóiriú á
dhéanamh ar an mbád sa
Bhreatain ar feadh 5 seachtaine
sula gcuirfear tús leis an rás ar 29ú
Deireadh Fómhair in Alicante na
Spáinne. 

Cé nach mbeidh aon cheann de
na luaimh rásaíochta ag
seoltóireacht faoi bhrat na hÉire-
ann an babhta seo, ní hé sin le rá
nach mbeidh riar maith seoltóirí
Éireannacha ag glacadh páirte sa
rás.   Is é Frankie Leonard, fear as
Contae na Gaillimhe, a bheidh mar
fhear chriú na meán ar Team
Sanya, agus beidh Damien Foxall
as Ciarraí ag seoladh le criú na
bhFrancach agus Justin Slattery as
Loch Garman ar bord le hIan Walk-
er ar son Abu Dhabi. 

Cuirfear tús leis an Volvo Ocean
Race i mí Dheireadh Fómhair agus
leanfaidh sé ar aghaidh ar feadh 9
mí thar chúrsa 39,270 míle.  Beidh
na luaimh ag stopadh in 8 gcalafort
i gcúig ilchríoch ar fud an
domhain. Is i gCathair na Gail-
limhe a gcuirfear críoch leis an rás
agus is ann a bheas féile choicíse á
reáchtáil mar ócáid críche.  Táthar
súil go sroichfidh na luaimh
Cathair na Gaillimhe ar 3ú Iúil
2012.  

Tacóimis lenár gclubshacar
féin agus caithimis a léinte!
Cúrsaí sacair: Sraith Airtricity
Daithí Mac Tighearnáin

BAIST do leanbh féin ar dtús. Sin an
seanfhocal a ritheann liom agus mé
ag smaoineamh ar an tosaíocht a
thugann lucht leanúna sacair in
Éirinn d’fhoirne na Príomhshraithe
i Sasana thar a gcomhionann i
Sraith Airtricity abhus. Ní hionann
é sin agus a rá nach cóir d’Éirean-
naigh Príomhshraith Shasana nó
club áirithe as a leanúint. Beatha
duine a thoil sa saol seo. Níl aon rud
agam ina choinne sin. Is féidir leo
an dá thrá a fhreastal, a fhad is go
dtugann siad tús áite dár gclub-
shacar féin.

Tá an fhaillí seo feiceálach go
mór ag mórchuid na gcluichí i
staidiamaí atá beag cheana féin (slí
do chúig mhíle ar an meán) agus
iad leath nó dhá thrian folamh. Cén
tsraith is mó atá léirithe ar léinte a
chaitheann an lucht leanúna Éire-
annach: an tsraith thall nó an
tsraith abhus? 

Freagra, an chéad rogha, go
cuimsitheach. Tá ár sraith féin caite
ar chorn ailigh spóirt na tíre seo ag
ár ‘dtacóirí’ féin! Is mar sin atá cúr-
saí le fada fiannach an lá.

Bhí ar ár gclubanna proifisiúnta
uilig dul i muinín na páirtaim-
searthachta le blianta beaga anuas,
’cheal airgid, chun a gcuid imreoirí
a íoc. Níorbh fhéidir leo

maireachtáil ar an ngaoth. Is é €38k
an tuarastal bliantúil imeartha is
airde a thuilltear sa tír seo faoi
láthair.  

In 2005 bhí Shelbourne, le linn a
ré gairmúla, i bhfoisceacht
leathuair an chloig d’áit sna grúpaí i
Sraith UEFA na gCuradh a bhaint
amach agus thart faoi sheacht mil-
liún euro mar dhuais leis. Is mairg
gurbh éigean dóibh a bproifisiún-
tacht a íobairt an bhliain dar
gcionn. 

Ní tráth suí anois ach tráth

gnímh chun teacht aniar adu-
aidh as seo. Agus deireadh
spreagúil leis an tsraith ar na
bacáin, líonaimis ár staidiamaí
áitiula, ag tosnú anocht, agus
léinte ár gclubanna ar ár
ndroim. Leis sin, bheadh ár
gclubanna súch sách, agus
bheadh siad in ann a stádas
proifisiúnta a athbheochan. 

Chasfadh an roth deiseal i
dtráth. Bheadh foirne dár gcuid
sna grúpaí de Shraith na gCu-
radh agus i Sraith na hEorpa
agus imreoirí díobh ar an
bhfoireann náisiúnta i dtráth.

Fiú anois agus cúrsaí mar atá
siad, níl Ruagairí na Seamróige
ach cluiche amháin ó ghrúpaí
de Shraith na hEorpa - in
aghaidh Partizan Belgrade an
Déardaoin bheag seo. Is fiú

duais na mbuaiteoirí timpeall mil-
liún euro.  Is tógáil croí dúinn gur
bhuaigh Lúthchleas Phádraig Naofa
dhá bhabhta sa chomórtas céanna i
mbliana. Ábhar misnigh eile ná go
nglacann na clubanna thar lear
lenár n-imreoirí fós. Ádh mór ar
James McClean, a aistríodh ó
Chathair Dhoire go Sunderland an
tseachtain seo caite.

Tacóimis lenár gclubshacar! Mar
a chuirfimid, bainfimid.

Breathnaigh ar MNS (Monday
Night Soccer) 7in RTÉ 2 gach Luan.

An triúr máistir Ghalf na hÉireann, Pádraig Harrington (ar chlé), Darren Clarke (sa lár) agus Rory McIlroy (ar dheis).

Imreoirí de chuid Lúthchleas Phádraig
Naofa ag teacht amach ar an bpáirc i Staid
Thamhlachta don chluiche baile in
aghaidh FC Karpaty Lviv, i Sraith na hEor-
pa ar 4 Lúnasa 2011. [PIC.: PAT MURPHY / SPORTSFILE]

Ar an gclaí Le John Allen 

Ní bheidh aon eagla ar Chiarraí
roimh Mhaigh Eo ag teacht
isteach sa choimhlint seo
Tá deireadh seachtaine mór

CLG amach romhainn arís
ag tosnú ar an Satharn leis
na cluichí leathcheannais
iomána faoi 21 .Téann

seaimpíní úrnua na Mumhan, Luim-
neach, chun páirce i nDúrlas Éile
chun aghaidh a thabhairt ar an Ghail-
limh. 

Tá mianach cluiche shuimiúil
anseo agus gan dabht beidh slua mór
ag taisteal ó Luimneach agus iad ag
súil le taispeántas mór eile i ndiaidh
an éachta a rinneadar i gcoinne Chor-
caí i gcraobhchluiche na Mumhan. 

Seo an chéad chluiche don Ghail-
limh agus tá sé deacair iad a mheas
ach tá cuid mhaith imreoirí acu ag a
bhfuil taithí ar a bheith ag imirt leis na
sinsir, leithéidí David Burke, Johnny
Coen, Barry Daly agus Joseph Cooney
ach bheifeá ag ceapadh go bhfuil an
buntáiste le Luimneach leis an fhoire-
ann láidir atá acu agus an dá chluiche
craoibhe atá imeartha acu.

Ó thuaidh tá seaimpíní Laighean,
Baile Átha Cliath, agus Aontroim ag
féachaint ar a chéile i bPáirc Esler san
Iúr.Tá iomáint san ardchathair ag dul
ó neart go neart agus is dóigh go
mbuafaidh siad an cluiche seo.

Ag tagairt do Bhaile Átha Cliath, cad
é mar gheit a bhaineadar as Tiobraid
Árann an Domhnach seo caite. Bhí
siad dochreidte ó thus deireadh.
D’imir an fear lár páirce Johnny
McCaffrey idir líne lánchúil agus líne
leathchúil BÁC agus bhí an-chluiche
aige ann ag cabhrú leis na cosantóirí
eile agus ag tacú leis na tosaithe
freisin, nuair a bhí gá leis. Bhí na
cúlaithe go léir thar barr ach sheas
Joey Boland agus Peter Kelly amach
(agus Kelly tar éis cúpla scór a ghéil-
leadh do Lar Corbett go luath sa
chluiche.)

Tá a fhios ag na Tiobradaigh anois
go gcaithfidh siad feabhsú go mór
roimh an chéad Domhnach de Mheán
Fómhair. Nuair a dhún BÁC síos an
spás ní raibh tosaithe Thiobraid Árann
leath chomh maith agus a bhíodar sna
cluichí eile. Sin ceacht a haon fogh-
lamtha ag Brian Cody.

Roimh chluiche an Domhnaigh bhí
na saoithe go léir ag ceapadh go
mbeadh tosaithe Thiobraid Árann
róthapaidh agus róghlic do Chill
Chainnigh .Tá a fhios againn anois
nach bhfuil sé sin fíor.

Beidh an-choimhlint sa chraobh
agus tá rud amháin cinnte agus sin

nach mbeidh mórán idir na foirne.
Ar cheap leantóirí dílse Mhaigh Eo

(agus am breise ag bagairt) a thaistil
sall go Londain trí mhí ó shin, ag tab-
hairt tacaíochta do pheileadóirí an

chontae, go mbeidís fós ag taisteal an
t-am seo den séasúr? Nó cad a bhí in
aigne mórán dá lucht tacaíochta nuair
a chríochnaigh an séasúr anuraidh i
gcoinne an Longfoirt agus nuair a

d’éirigh John O’Mahony as mar bhain-
isteoir ansin? Ní raibh cuma mhaith ar
thodhchaí an chontae in aon chor.

An Domhnach seo téann siad go
Baile Átha Cliath muiníneach go leor i

ndiaidh an bhua iontaigh a bhí acu i
gcoinne Chorcaí agus dar ndóigh tá
Craobh Chonnacht buaite acu. Ach tá
ríthe na peile ón Ríocht ann rompu
agus a bpleannanna féin acu .

É sin ráite, tá Maigh Eo ann le bain-
isteoir ciúin cliste i James Horan agus
foireann a thaispeáin ins na cluichí
craoibhe go léir i mbliana go bhfuil
muinín iontu agus go gcoinníonn siad
orthu ag imirt go dtí an deireadh .
Freisin tá cúlaithe acu nach ngéilleann
aon scór go ró-éasca. Smaoinigh nár
ghéill siad, sa dara leath, ach dhá
chúilín i gcoinne Ros Comáin agus
cúilín amháin i gcoinne na Gaillimhe
agus Chorcaí. Bhí na deartháireacha Ó
Sé an-mhaith i lár na páirce an lá deire-
anach agus le tosaithe cosúil le Andy
Moran, Alan Dillon, Kevin McLough-
lin, agus Cillian O’Connor ar na cicean-
na saoire acu, caithfidh go bhfuil seans
réasúnta acu an cluiche seo a
bhuachaint.

Rinne siad éacht i gcoinne Chorcaí
ach beidh orthu é a dhéanamh arís an
Domhnach seo.

Ní bheidh aon eagla ar Chiarraí
roimh Mhaigh Eo ag teacht isteach sa
choimhlint seo. Tá an stair agus an
traidisiún go mór ar a dtaobh agus dár
ndóigh tá foireann láidir acu mar is
gnách . Tá a lán daoine ag caint faoi
chraobh idir BÁC agus Ciarraí agus cé
chomh maith is a bheadh sé .Tá caint
freisin faoi leantóirí na Ríochta ag
fanacht sa bhaile an deireadh seach-
taine seo agus a gcuid airgid a
choimeád don chraobh . Beidh sé dea-
cair ar Jack O’Connor an bhaothchaint
sin go léir a choimeád ó chluasa na n-
imreoirí mar, i mo thuairim, beidh an-
chluiche againn an Domhnach seo
agus gach seans ag Maigh Eo.

Ach braitheann a lán ar líne
lánchúil agus ar lár páirce Mhaigh Eo.
Uimhir a haon, más féidir leis na
deartháireacha Ó Sé an lámh in
uachtar a fháil i lár na páirce ar feadh
cuid mhaith den chluiche agus,
uimhir a dó,  más féidir leis na
cúlaithe Gooch, Donaghy agus Darren
O’Sullivan a choimeád ar fhíorb-
heagán liathróide, beidh seans ag
Maigh Eo  . Muna mbuann siad na
coimhlintí seo beidh an lá ag Ciarraí.

Ach tá an-dóchas ag Maigh Eo ag
dul isteach sa chluiche seo agus i mo
thuairim gach seans go mbeidh siad
fós ar an mbóthar i lár mhí Mheán
Fómhair. 

Beir Bua.

Shane McGrath, Tiobraid Árainn, Dé Domhnaigh seo caite i bPáirc an Chrócaigh, bhí an bua ag Tiobraid Árainn ar
Bhaile Átha Cliath 1:19 in aghaidh 18 [PIC : RAY MCMANUS / SPORTSFILE]

Tús maith leath na hoibre i Staid Aviva
Éire v An Fhrainc, Staid Aviva, Dé Sathairn, 5in
Seosamh Ó Riain

BEIDH deis eile ag Éirinn bua
annamh agus díoltas a fháil ar
an bhFrainc i Staid Aviva
tráthnóna amárach. Níl ach
dhá chluiche fágtha ag Éirinn
– an ceann seo agus v Sasana
(Dé Sathairn, 27.8.11) – sula
dtabharfar faoin aistear go dtí
an Nua-Shéalainn don Chorn
Domhanda Rugbaí 2011 a
thosóidh ar 9 Meán Fómhair.

Tar éis droch-thaispeántais
in aghaidh na hAlban coicís ó
shin, bhí feabhas suntasach le
sonrú ar imirt fhoireann na
hÉireann in Bordeaux oíche
Shathairn seo caite, sa dara
leath ach go háirithe. Tho-
saigh an fhoireann bhaile go
maith, agus bhí an-deacrach-
taí ag Éirinn aon bhealach a
aimsiú isteach sa chluiche sa
chéad leathuair. 

Chothaigh an teas, ar
ndóigh, fadhbanna d’Éirinn le
teochtaí arda fós ag am
túschic.  Sin ráite, chaill Éire
seilbh ar an liathróid i bhfad

ró-éasca arís agus arís eile sa
chéad leath sin, agus bhí an
Fhrainc ag cur brú mór mill-
teach orthu. 

De réir a chéile, ámh, fuair
Éire greim ar an gcluiche,
agus is mór an difríocht a
rinne Paul O’ Connell agus
Jamie Heaslip nuair a tháinig
an bheirt acu isteach.  

Cé nach bhfuair siad aon úd
ach an oiread an babhta seo,
bhí a gcuid imeartha i bhfad
níos dearfaí agus níos
éifeachtaí, agus fiú dinimi-
ciúil, in aghaidh na bhFran-
cach.  Bhí droch-oíche, áfach,
ag Tony Buckley nuair a
tháinig sé chun páirce;  thit an
chlibirt againne as a chéile ina
dhiaidh sin. Níl rudaí, faraor,
ag dul go maith do Buckley ar
an bpáirc le 12 mí anuas.

Thug an dá chluiche seo in
Murrayfield agus Bordeaux
deis mhaith do Declan Kidney
breathnú ar imreoirí nua agus
géarú ar a n-aclaíocht d’fhonn
na trí áit dheireanacha nó mar
sin a líonadh ar an bpainéal

30 fear a bheas ag dul go dtí
an Nua-Shéalainn. D’éirigh
leis sa mhéid sin, le 33 imreoir
éagsúil ag fáil deise chun
imirt sna cluichí seo. 

Caithfear tógáil air sin anois
agus dhá bhua a fháil i
gcoinne na Fraince amárach
agus Shasana an deireadh
seachtaine seo chugainn. Ba
cheart go gcuirfí an fhoireann
is fearr chun páirce, mar
gheall nach bhfuil a lán ama
fágtha le haghaidh tástálacha
a thuilleadh.

Tá 13 athrú déanta ón
Satharn seo caite ag cóitseálaí
na Fraince, Marc Lievremont,
don chluiche. An t-aon bheirt
imreoir a bheas ann arís ón
tús ná Alexis Palisson agus an
húcálaí Dimitri Szarzewski.

Is ríthábhachtach go n-
imreoidh Éire ó thús deireadh
an babhta seo má tá siad chun
an svae a thabhairt leo. Tá an
t-am chun cainte thart. Beart
de réir briathair a bheas de
dhíth idir seo agus deireadh
an Choirn Dhomhanda.

Ón Ré Órga go dtí an Fásach Folamh
Stair Pheile Mhaigh Eo
Seosamh Ó Riain

NÍ raibh mé ar an saol i rith ré
órga pheil Mhaigh Eo. Is maith
is cuimhin liom, áfach, agus
mé ag fás aníos, an cor is
cúiteamh cois tine a bhíodh
ann faoi chúrsaí peile i measc
na saineolaithe áitiúla.

Is annamh nach ndéantaí
tagairt d’fhoireann Mhaigh Eo
1950/51 a thug dhá chraobh i
ndiaidh a chéile leo, agus is
beag nár bhuaigh ’48 in
aghaidh fhoireann láidir an
Chabháin, gan trácht ar an
athimirt sa chluiche
leathcheannais i gcoinne na
Dubs in ‘55. 

Bhíodh ainmneacha na n-
imreoirí cáiliúla siúd ar barr
teanga na seanfhear grástúil
cráifeach seo, mar a bheadh
aithris ar phaidir á déanamh
acu.  Rithidís tríd an bhfoire-
ann ó thor go tom, an
lánchúlaí, Paddy Prendergast;
Seán Flanagan, lánchúlaí ar
chlé; Eamonn Mongey, fear lár
na páirce; Pádraig Carney
(‘The flying doctor’), leatosaí
láir; Tom Langan, ag lán-
tosach, agus ar ndóigh,....

Fiú sna blianta sin agus mé i
mbun éisteachta go géar leis
na scéalta iontacha breátha
seo de laochra agus buanna ón
aois eile, ba léir nach raibh aon
chúiseanna sothuigthe  le hea-
spa bonn uile-Éireann idir an
dá linn. Tá 60 bliain gluaiste

thart anois ó sheas na gaiscígh
úd ón Iarthar i lár an aonaigh.
60 bliain caite ag lucht peile an
chontae san fhásach folamh. 

Ní hé nár tháinig na glúine
ina ndiaidh i ngiorracht don
Tír Tairngire arís. Tháinig,
agus in 1989, ’96 agus fiú ‘97
bhí siad chomh gar sin di go
gcaithfidh gur chualathas
macalla na nglórtha naofa
neamhaí.  

Tuilleadh briseadh croí a bhí
i ndán dóibh in 2004 agus
2006, tráthanna ar buaileadh
go héasca iad i gcraobh chean-
nais na hÉireann.

Is minic ráite thar na blianta
deireanacha nach sách maith
iad imreoirí Mhaigh Eo. Ró-
bhog a éilítear. Malairt tuair-

ime atá ag daoine eile a
mhaíonn nach amhlaidh an
scéal ar chor ar bith agus gur
easpa leanúnachais amháin
atá taobh thiar de.  Níl an brei-
thiúnas áirithe sin gan
bhunús. 

Thug siad an-taispeántas
uathu in 2004 sa chluiche
ceathrú ceannais chun an
ceann is fearr a fháil ar sheaim-
píní Uile-Éireann 2003, Tír
Eoghain. Mar an gcéanna in
2006 nuair a fuair siad an lámh
in uachtar ar na Dubs sa bhab-
hta leathcheannais. Theip
orthu, ámh, an dlaoi mhul-
laigh a chur ar an mbeart gach
uair. An mbeidh cor sa scéal i
mbliana? Deirtear gur ceirín do
gach créacht an fhoighne.

Bás réiteora agus aois cheart
chun éirí as dualgais feadóige
Seosamh Ó Riain

THARLA tragóid tráthnóna
Aoine (12.8.11) seo caite
nuair a fuair Martin Mulhol-
land bás agus é i mbun réi-
teoireachta ar Chraobh
Cheathrú Ceannais Iomá-
naíochta Dhoire, ag Páirc
Mhic Dhaibhéid, An
Suaitreach.

Ní raibh an dara leath den
chluiche ach roinnt
nóiméad ar bun nuair a thit
Martin, a bhí sna caogaidí, i
laige i lár na páirce. Crei-
dtear gur bhain taom croí
mór millteach dó.  

Cuireadh leigheas air ar
an bpáirc sa chéad dul síos,
sular tugadh isteach chuig
an seomra feistis é, áit ar
úsáideadh dífhibrileoir air
in iarracht é a athbheochan.
Tugadh ansin chuig
Ospidéal Chúil Raithin é,
ach cailleadh é, faraor, agus
iad ar an mbealach ann. 

Adhlacadh maidin Mháirt
é tar éis Aifreann éagnairce
ag séipéal Ghreanacháin.

D’imir Martin peil agus
iománaíocht dá chlub CLG
Roibeard Éiméid, Sleacht
Néill, agus bhí sé ina bhain-
isteoir ar thrí fhoireann sin-
sir thar na blianta.

Suaimhneas síoraí dá

anam dílis. Is cinnte go
gcothóidh an tragóid seo
an-chaint maidir leis an aois
ar chóir do réiteoirí éirí as.

Tháinig riail nua CLG i
bhfeidhm ar an gcéad lá
den bhliain seo go gcaith-
fidh réiteoirí idirchontae
éirí as a gcuid dualgas leis
an bhfeadóg ag aois 50 bli-

ain d’aois. Caithfear an
cheist a chur anois i bhfi-
anaise ar tharla do Martin
Mulholland, go ndéana Dia
grásta air, an ceart idird-
healú a bheith á dhéanamh
ó thaobh aoise de idir réi-
teoirí idirchontae agus réi-
teoirí ag leibhéal na
gclubanna.

Luke Fitzgerald, Éire, ag iarraidh dul timpeall Luc Ducalcon, ar chlé, agus Julien Pierre, An
Fhrainc. An Fhrainc v Éire, 13. Lúnasa, Stade Chaban Delmas, Bordeaux, An Fhrainc. Beidh an dá
fhoireann ag tabhairt faoina chéile arís Dé Sathairn ag 5in. [PIC.: BRENDAN MORAN / SPORTSFILE] 

An réiteoir Martin Mulholland a thit i laige ar an bpáirc Dé
hAoine seo caite agus a fuair bás ar an mbealach chuig
Ospidéal Chúil Raithin. Doire. [PIC.: PAT MURPHY / SPORTSFILE]

Iar-imreoir le Maigh Eo, Eamonn Mongey, le grianghraif d'fhoirne
Mhaigh Eo a thug leo Craobh Cheannais na hÉireann in 1950 and
1951. Fuair Eamonn bás in 2007. [PIC.: DAMIEN EAGERS / SPORTSFILE]

Ní thuigeann an Sách an Seang
Mórchonstaicí roimh éirí na n-íochtarán : Cluiche leathcheannais na hÉireann,
Páirc an Chrócaigh, Dé Domhnaigh 3.30in. Réiteoir: David Coldrick (An Mhí)
Seosamh Ó Riain

Bhí luach saothair níos fearr
tuillte ag Maigh Eo tar éis
dóibh curaidh uile-Éire-
ann, Corcaigh, a chur de
dhroim saoil, seachas

comhrac eile le curaidh uile-Éireann
na bliana roimhe sin Ciarraí. 

Ach, is mar sin a thiteann rudaí
amach uaireanta agus caithfear dul i
ngleic leis.

Tabharfaidh an bua suntasach gan
choinne in aghaidh Chorcaí mis-
neach agus meanma nua do Mhaigh
Eo. Ba dhíol suntais cé chomh fisi-
ciúil, borb, diongbháilte  a bhí siad an
lá úd. Bhí dlús agus déine as an nua
ag baint lena stíl dheas thraidisiúnta
imeartha. Thar am dó. Beidh sin agus
tuilleadh ag teastáil amach anseo.

Is léir go raibh an-réamhobair
déanta ag bainisteoir na foirne, James
Horan. Bhí na teaicticí foirfe ar an lá
agus cuireadh an dá líne is láidre –
líne leathchúil agus lár an ghoirt -
d’fhoireann Chorcaí faoi bhrú mill-
teach ó luath go deireadh. Ní raibh an
goile don chath ag Corcaigh nuair a
tháinig an crú ar an tairne.

Ach, cén saghas slat tomhais a bhí i
bhfoireann sin Chorcaí i mbliana. An-
fhoireann a bhí ann tráth, ar ndóigh,
ach ceann dar liomsa, a shroich a
buaicphointe in 2009 agus a bhí ag
sleamhnú siar ó shin i leith. Bíodh is
gur thug siad an chraobh leo anu-
raidh agus í lántuillte acu, bhí na
mílte deacracht acu an Tír Tairngire a
bhaint amach. 

Caithfidh Maigh Eo agus Ciarraí a
thomhas agus an t-eolas sin i gcúl do
chinn agat. Ní hionann i gcónaí an
cófra agus a lucht.

Is sna cúlaithe atá an fhadhb is mó
ag Ciarraí, bíodh is gur ghéill siad níos
lú scór ná aon fhoireann eile sa
tsraith. Tá siad an-oscailte fós síos an
lár. Ba léir sin don dall sa dara leath in
aghaidh Chorcaí i gCill Airne. Tá sé de
dhlúth is d’inneach in Brosnan mar
iarthosaí brú chun tosaigh agus fágtar
spás go mion minic ar an ‘40’ dá réir.
Is féidir argóint, ar ndóigh, nach
bhfuil an doras isteach ach leathd-
húnta  i lár na páirce de bharr péire
nua a bheith ann, Bryan Sheehan
agus Anthony Maher. 

Bhí ráflaí ag teacht amach as campa
Chiarraí i rith na seachtaine go bhfág-
far Brosnan ar an mbinse agus go
dtabharfar a gheansaí do Aidan
O’Mahoney nó Killian Young. Deal-
raítear go bhfuil craiceann na fírinne
air toisc gur imir Brosnan le Séamus

Scanlan i lár na páirce don fhoireann
B i seisiún traenála le gairid. Cait-
headh an plean sin i dtraipisí, ámh,
mar gheall gur bhain gortú (teannán
na hioscaide) do Shane Enright.
Táthar in amhras faoi Tomás Ó Se
chomh maith (teannán na hioscaide),
ach ainmníodh ar an bhfoireann  é.
Ná cuirtear as an áireamh, ach an
oiread, go bhfuil cúigear de sheisear
cúlaithe Chiarraí 30 bliain d’aois nó os
a chionn!  Imíonn gach maith le
mionchaitheamh mar a deir an
seanfhocal.  

An bhfuil an cumas ag tosaithe
Mhaigh Eo seo uile a chur chun
sochair dóibh féin? Caithfidh siad
imirt ar a laghad chomh maith céan-
na arís agus a rinne in aghaidh Chor-
caí. An féidir leo? Ní ‘leanúnachas’ an

chéad fhocal a shamhlaítear le
tosaithe Mhaigh Eo leis na cianta, ná
baol air.  Tá cumas nach beag ag
Moran, McLoughlin, Dillon agus Cil-
lian O’Connor, cé nach briathra a
dhearbhíonn ach gníomh. 

Níl Maigh Eo féin glan ó laigí ar
chúl. Lig siad na céadta scór isteach
sa tsraith, agus dhá chúl in aghaidh
Londan agus Chorcaí sa chraobh.
Staitistic shuntasach shuimiúil ná gur
ghéill siad 3-19 sa chéad leath in
aghaidh na Gaillimhe, Ros Comáin
agus Chorcaí agus gan ach 0-4 sa dara
leath!

Tá cruth maith ar an mbeirt de
mhuintir Uí Shé do Mhaigh Eo i lár an
ghoirt, agus ba chóir go mbuafadh
siad ar a laghad 50-50 den tseilbh ann
Dé Domhnaigh. Is mór an caillteanas

do Chiarraí é Davy Moran.  Sin ráite,
níl dabht dá laghad ach go bhfuil
cumas ag Sheehan agus Maher, agus
tá feabhas ag teacht orthu cluiche i
ndiaidh cluiche. 

Is i dtaobh le tosaithe níos mó ná
riamh a bheas Ciarraí i mbliana chun
Sam a thabhairt ó dheas arís. Agus ní
gan chúis, mar gheall go bhfuil an
seisear tosaithe is fearr sa tír acu. Ní
fhacthas fíor-chumas Gooch agus
‘The Star’ fós sa chraobh seo, agus is
ag feabhsú de shíor atá Darren Sulli-
van. Le Declan Sullivan i mbarr a
réime, agus le hobair na gcapall a
dhéanann Donnacha Walsh, beidh
lán na lámh ag Maigh Eo chun an
bhearna a thógáil. Buille mór do
Chiarraí an gortú (teannán na
hioscaide) do Paul Galvin, ach tá tal-

lann nach beag ag Kieran  O’ Leary,
agus seans go n-imreoidh Galvin ról
tábhachtach fós.

De thoradh 60 bliain san fhásach
gan cuideachta Sam, níl aon dul as
ach gurb ann don chíocras craiceáilte
chun craoibhe i Maigh Eo. Is ceart go
mbeadh. Ní fiú cros na cianóige,
áfach, sin do lucht peile Chiarraí a
chreideann go mbailíonn brobh beart
agus go ngiorraíonn Sam gach
geimhreadh fuar fada. 

Deiseanna curtha amú ag Maigh
Eo? Craobhacha tuillte ach caillte leis
na cianta cairbreacha? Is cuma. Ní
thuigtear do Chiarraí a leithéid
d’ochlán. Ní thuigeann an sách an
seang. B’amhlaidh riamh a bhí agus a
bheas. Ciarraí le teacht tríd le ceithre
chúilín nó níos mó le spáráil.

Beidh Ciarraí agus Maigh Eo ag tabhairt aghaidhe ar a chéile arís Dé Domhnaigh i gcluiche leathcheannais na hÉireann a bheas ar siúl i bPáirc an Chrócaigh.
Caith isteach don chluiche mór 3.30in. [PIC.: STEPHEN MCCARTHY / SPORTSFILE]


